
भीमा-कोरेगाँव युद्ध 
चर्चा में क्यों?

1 जनवरी, 2021 को वर्ष 1818 में हुए भीमा-कोरेगाँव युद्ध 
(Bhima-Koregaon Battle) की 203वीं वर्षगाँठ मनाई गई।
z	 महाराष्ट्र के पुणे ज़िले में स्थित पेरने गाँव में भीमा-कोरेगाँव युद्ध के 

सैनिकों की स्मृति मंढ रणस्तंभ का निर्माण किया गया है, जहाँ 
प्रत्येक वर्ष 1 जनवरी को इस युद्ध की वर्षगाँठ मनाई जाती है।

प्रमुख बिंदु:
ऐतिहासिक पृष्ठभूमि:
z	 1 जनवरी, 1818 को पेशवा के सैनिकों और अंग्रेज़ों के मध्य भीमा-

कोरेगाँव में एक युद्ध हुआ।
z	 इस युद्ध में ब्रिटिश सेना जिसमें मुख्य रूप से दलित सैनिक शामिल 

थे, ने उच्च जाति-बहुल पेशवा सेना का मुकाबला किया।
�	ब्रिटिश सेना ने पेशवा सेना को हरा दिया।

z	 पेशवा बाजीराव द्वितीय ने महार समुदाय का अपमान किया था और 
उन्हें अपनी सैन्य सेवा से बाहर कर दिया था।
�	इस कारण से उन्हें पेशवा की संख्यात्मक रूप से शक्तिशाली 

सेना के खिलाफ अंग्रेजों का साथ मिला।
�	महार मुख्य रूप से महाराष्ट्र और आसपास के राज्यों में  रहने 

वाले जाति-समूह, या कई लुप्तप्राय जातियों का समूह है।
�	वे ज़्यादातर महाराष्ट्र की आधिकारिक भाषा मराठी बोलते 

हैं।
�	उन्हें आधिकारिक तौर पर अनुसूचित जाति की श्रेणी में 

रखा गया है।
z	 पेशवा सेना की हार को जाति-आधारित भेदभाव और उत्पीड़न के 

खिलाफ एक जीत माना गया था।
z	 यह तीसरे एंग्लो-मराठा युद्ध (1817-18) की अंतिम लड़ाइयों में से 

एक थी, जिसने पेशवा वर्चस्व को समाप्त कर दिया।
z	 1 जनवरी, 1927 को बाबासाहेब अंबेडकर के इस स्थान पर आगमन 

से दलित समुदाय के लोगों में इस युद्ध की याद ताज़ा हो गई, जिससे 
यह रैली स्थल गौरव का प्रतीक बन गया।

गोविंद बल्लभ पंत
चर्चा में क्यों?

हाल ही में प्रमुख स्वतंत्रता सेनानी गोविंद बल्लभ पंत की प्रतिमा का 
अनावरण नई दिल्ली के पंडित पंत मार्ग पर किया गया है।
z	 यह मूर्ति पहले रायसीना रोड सर्कल के पास स्थित थी, जिसे यहाँ से 

स्थानांतरित किया गया है क्योंकि यह 'नए संसद भवन’ की संरचना 
के भीतर आ रही थी।

प्रमुख बिंदु
संक्षिप्त परिचय
z	 गोविंद बल्लभ पंत को देश के सबसे प्रमुख स्वतंत्रता सेनानी और 

एक कुशल प्रशासक के रूप में याद किया जाता है, जिन्होंने 
आधुनिक भारत के मौजूदा स्वरूप को आकार देने में महत्त्वपूर्ण 
भूमिका अदा की थी।

z	 उन्होंने वर्ष 1937-1939 के बीच संयुक्त प्रांत के प्रीमियर, वर्ष 
1946-1954 तक उत्तर प्रदेश के पहले मुख्यमंत्री और वर्ष 1955-
1961 तक केंद्रीय गृह मंत्री के रूप में कार्य किया। 
�	उन्हें वर्ष 1957 में भारत के सर्वोच्च नागरिक सम्मान ‘भारत रत्न’ 

से भी सम्मानित किया गया था।

प्रारंभिक जीवन
z	 गोविंद बल्लभ पंत का जन्म 10 सितंबर, 1887 को उत्तराखंड के 

अल्मोड़ा में हुआ था।
z	 जब वे 18 वर्ष के थे, तो उन्होंने गोपालकृष्ण गोखले और मदन 

मोहन मालवीय को अपना आदर्श मानते हुए भारतीय राष्ट्रीय काॅन्ग्रेस 
(INC) के सत्रों में एक स्वयंसेवक के रूप में काम करना शुरू 
किया।

z	 वर्ष 1907 में उन्होंने कानून का अध्ययन करने का निर्णय लिया और 
कानून की पढ़ाई पूरी करने के बाद वर्ष 1910 में उन्होंने अल्मोड़ा में 
वकालत शुरू कर दी और बाद में वे काशीपुर (उत्तराखंड) चले 
गए।

z	 काशीपुर में उन्होंने ‘प्रेम सभा’ नामक एक संगठन की स्थापना की, 
जिसने विभिन्न सामाजिक सुधारों की दिशा में काम करना शुरू 
किया, इस दौरान इस संगठन ने ब्रिटिश सरकार को करों का भुगतान 
न करने के कारण एक स्कूल को बंद किये जाने से भी बचाया।

इतिहास

राष्ट्रीय आंदोलन में योगदान 
z	 गोविंद बल्लभ पंत दिसंबर 1921 में काॅन्ग्रेस में शामिल हुए और 

जल्द ही असहयोग आंदोलन का हिस्सा बन गए।
z	 वर्ष 1930 में गांधी जी के कार्यों से प्रेरित होकर ‘नमक मार्च’ का 

आयोजन करने के कारण उन्हें कैद कर लिया गया।
z	 वह उत्तर प्रदेश (तत्कालीन संयुक्त प्रांत) विधानसभा के लिये 

नैनीताल से ‘स्वराजवादी पार्टी’ के उम्मीदवार के रूप में चुने गए थे।
�	सरकार में रहते हुए उन्होंने ज़मींदारी प्रथा को समाप्त करने के 

उद्देश्य से कई सुधार किये।
�	उन्होंने देश भर में कुटीर उद्योगों को प्रोत्साहित किया और 

कुली-भिक्षुक कानून का भी विरोध किया, जिसके तहत कुली 
और भिक्षुकों को बिना किसी पारिश्रमिक के ब्रिटिश अधिकारियों 
का भारी सामान ढोने के लिये मजबूर किया जाता था।

�	गोविंद बल्लभ पंत सदैव अल्पसंख्यक समुदाय के लिये एक 
अलग निर्वाचक मंडल के खिलाफ रहे, वे मानते थे कि यह 
कदम समुदायों को विभाजित करेगा।

z	 द्वितीय विश्व युद्ध के दौरान पंत जी ने गांधी जी और सुभाष चंद्र बोस 
के गुटों के बीच समझौता करने का भी प्रयास किया, जहाँ एक ओर 
गांधी जी और उनके समर्थक चाहते थे कि युद्ध के दौरान ब्रिटिश 
शासन का समर्थन किया जाए, वहीं सुभाष चंद्र बोस गुट का मत था 
कि इस युद्ध की स्थिति का प्रयोग किसी भी तरह से ब्रिटिश राज को 
समाप्त करने के लिये किया जाए।

z	 वर्ष 1942 में उन्हें भारत छोड़ो प्रस्ताव पर हस्ताक्षर करने के लिये 
गिरफ्तार किया गया और उन्होंने मार्च 1945 तक काॅन्ग्रेस कार्य 
समिति के अन्य सदस्यों के साथ अहमदनगर किले में कुल तीन वर्ष 
बिताए।
�	अंततः पंडित नेहरू खराब स्वास्थ्य  के आधार पर पंत जी को 

जेल से छुड़ाने में सफल रहे।

स्वतंत्रता के बाद
z	 स्वतंत्रता के बाद गोविंद बल्लभ पंत उत्तर प्रदेश के पहले मुख्यमंत्री 

बने। उन्होंने किसानों के उत्थान और अस्पृश्यता के उन्मूलन की 
दिशा में महत्त्वपूर्ण कार्य किया।

z	 सरदार पटेल की मृत्यु के बाद गोविंद बल्लभ पंत को केंद्र सरकार 
में गृह मंत्री बनाया गया था।

z	 गृह मंत्री के तौर पर उन्होंने हिंदी को राष्ट्रभाषा बनाने का समर्थन 
किया।

लाला लाजपत राय
चर्चा में क्यों?

हाल ही में प्रधानमंत्री नरेंद्र मोदी ने लाला लाजपत राय (Lala 
Lajpat Rai) को उनकी जयंती पर श्रद्धांजलि अर्पित की।
z	 हर वर्ष 28 जनवरी को लाला लाजपत राय की जयंती मनाई जाती 

है।

प्रमुख बिंदु:
लाला लाजपत राय के बारे में:

लाला लाजपत राय भारत के महानतम स्वतंत्रता सेनानियों में से एक 
थे।
z	 उन्हें 'पंजाब केसरी' (Punjab Kesari) और 'पंजाब का शेर' 

(Lion of Punjab) नाम से भी जाना जाता था।
z	 उन्होंने लाहौर के गवर्नमेंट कॉलेज से कानून की पढ़ाई की।
z	 वे स्वामी दयानंद सरस्वती से प्रभावित होकर लाहौर में आर्य समाज 

(Arya Samaj) में शामिल हो गए।
z	 उनका विश्वास था कि हिंदू धर्म में आदर्शवाद, राष्ट्रवाद 

(Nationalism) के साथ मिलकर धर्मनिरपेक्ष राज्य 
(Secular State) की स्थापना करेगा।

z	 बिपिन चंद्र पाल और बाल गंगाधर तिलक के साथ मिलकर उन्होंने 
चरमपंथी नेताओं की  एक तिकड़ी (लाल-बाल-पाल) बनाई।

z	 ये हिंदू महासभा (Hindu Mahasabha) से भी जुड़े थे।
z	 उन्होंने छुआछूत के खिलाफ अपना विरोध प्रदर्शित किया।

जन्म:
z	 उनका जन्म 28 जनवरी, 1865 को पंजाब के फिरोज़पुर ज़िले 

(Ferozepur District) के धुडीके (Dhudike) 
नामक एक छोटे से गाँव में हुआ था।
योगदान:

z	 राजनीतिक:
�	वे भारतीय राष्ट्रीय कॉन्ग्रेस (Indian National 

Congress- INC) में शामिल हो गए और पंजाब के कई 
राजनीतिक आंदोलनों में हिस्सा लिया।

�	राजनीतिक आंदोलनों में हिस्सा लेने के कारण उन्हें वर्ष 1907 
में बर्मा भेज दिया गया था, लेकिन पर्याप्त सबूतों के अभाव में 
कुछ महीनों बाद वे वापस लौट आए।

�	उन्होने बंगाल विभाजन का विरोध किया।
�	उन्होंने वर्ष 1917 में अमेरिका में होम रूल लीग ऑफ अमेरिका 

(Home Rule League of America) की 
स्थापना की और इसके द्वारा अमेरिका में अंतर्राष्ट्रीय  समुदाय 
से भारतीय स्वतंत्रता आंदोलन के लिये नैतिक समर्थन मांगा।

�	उन्हें अखिल भारतीय ट्रेड यूनियन कॉन्ग्रेस (All India 
Trade Union Congress) का अध्यक्ष भी चुना गया 
था।

�	उन्होंने वर्ष 1920 में कॉन्ग्रेस के नागपुर अधिवेशन में गांधी जी 
के असहयोग आंदोलन (Non-Cooperation 
Movement) का समर्थन किया।

�	उन्होंने रौलेट एक्ट (Rowlatt Act) और उसके बाद होने 
वाले जलियांवाला बाग  हत्याकांड (Jallianwala Bagh 
massacre) का विरोध किया।

�	उन्हें वर्ष 1926 में केंद्रीय विधानसभा का उप नेता चुना गया।
�	वर्ष 1928 में उन्होंने साइमन कमीशन के साथ सहयोग करने से 

इनकार करते हुए विधानसभा में एक प्रस्ताव रखा क्योंकि आयोग 
में किसी भी भारतीय सदस्य को शामिल नहीं किया गया था।

z	 सामाजिक:
�	उन्होंने  अकाल पीड़ित लोगों की मदद करने और उन्हें 

मिशनरियों के चंगुल से बचाने के लिये वर्ष 1897 में हिंदू राहत 
आंदोलन ( Hindu Relief Movement) की 
स्थापना की।

�	उन्होंने वर्ष 1921 में सर्वेंट्स ऑफ पीपुल सोसाइटी ( 
Servants of People Society) की स्थापना की।

z	 साहित्य:
�	उनके द्वारा लिखित महत्त्वपूर्ण साहित्यिक कृतियों में यंग इंडिया, 

इंग्लैंड डेब्ट  टू इंडिया,  एवोल्यूशन ऑफ जापान, इंडिया विल 
टू फ्रीडम, भगवद्गीता का संदेश, भारत का राजनीतिक भविष्य, 
भारत में राष्ट्रीय शिक्षा की समस्या, डिप्रेस्ड ग्लासेस और 
अमेरिका का यात्रा वृतांत शामिल हैं।

z	 संस्थान:
�	उन्होंने हिसार बार काउंसिल, हिसार आर्य समाज, हिसार 

कॉन्ग्रेस, राष्ट्रीय डीएवी प्रबंध समिति जैसे कई संस्थानों और 
संगठनों की स्थापना की।

�	वे आर्य गजट के संपादक एवं संस्थापक थे।
�	उन्होने वर्ष 1894 में पंजाब नेशनल बैंक की आधारशिला रखी।

z	 मृत्यु:
�	वर्ष 1928 में जब वे लाहौर में साइमन कमीशन के खिलाफ एक 

मौन विरोध का नेतृत्व कर रहे थे तो उन पर पुलिस अधीक्षक 
जेम्स स्कॉट द्वारा बेरहमी से लाठीचार्ज किया गया जिसमें वे 
गंभीर रूप से घायल हो गए और कुछ ही हफ्तों बाद उनकी मृत्यु 
हो गई।

असम का जेरेंगा पोथर और ढेकियाजुली टाउन
चर्चा में क्यों?

हाल ही में प्रधानमंत्री ने असम में दो महत्त्वपूर्ण ऐतिहासिक स्थानों 
का दौरा किया है।
z	 पहला ऐतिहासिक स्थान असम के शिवसागर का जेरेंगा पोथर है, 

जहाँ 17वीं शताब्दी में अहोम राजकुमारी जॉयमती ने अपने जीवन 
का बलिदान दिया था।

z	 दूसरा ऐतिहासिक स्थान असम का ढेकियाजुली टाउन है, जो कि 
वर्ष 1942 के भारत छोड़ो आंदोलन से संबंधित है।

प्रमुख बिंदु
जेरेंगा पोथर
z	 शिवसागर शहर का एक खुला मैदान जेरेंगा पोथर, 17वीं शताब्दी 

की अहोम राजकुमारी जॉयमती की वीरता के लिये काफी लोकप्रिय 
है।
�	पूर्व में रंगपुर के नाम से प्रसिद्ध, शिवसागर शक्तिशाली अहोम 

वंश का प्रतिनिधित्व करता है, जिसने छह शताब्दियों (1228-
1826) तक असम पर शासन किया था।

�	अहोम राज्य वंश की स्थापना छो लुंग सुकफा ने की थी।
z	 वर्ष 1671 से वर्ष 1681 तक अहोम साम्राज्य राजनैतिक उथल-

पुथल के दौर से गुज़र रहा था, इसी समय अहोम साम्राज्य के 
राजकुमार गोदापानी (जॉयमती के पति) दुश्मनों के हाथों पकड़े 
जाने से पूर्व ही नागा हिल्स भाग गए थे।

z	 हालाँकि राजकुमार गोदापानी के दुश्मनों ने उनकी पत्नी राजकुमारी 
जॉयमती को इस उम्मीद में पकड़ लिया कि वह राजकुमार गोदापानी 
के ठिकाने का पता बता देगी, लेकिन कई दिनों तक एक खुले मैदान 
में कांटेदार पौधे से बाँधे जाने और यातना के बावजूद राजकुमारी 
जॉयमती ने दुश्मनों को किसी भी प्रकार की सूचना देने से इनकार 
कर दिया।

z	 अंततः उन्होंने पति के लिये अपने जीवन का बलिदान कर दिया, 
राजकुमार गोदापानी असम के राजा बने और असम में स्थिरता और 
शांति के युग की शुरुआत हुई।
�	राजकुमारी जॉयमती की मृत्यु शिवसागर शहर के जेरेंगा पोथर 

मैदान में हुई थी।
z	 स्थान का महत्त्व 

�	जेरेंगा पोथर स्वयं में एक संरक्षित पुरातात्त्विक स्थल नहीं है, 
हालाँकि इसके आसपास के क्षेत्र में कई संरक्षित स्थल हैं, इसके 
पूर्व में ना पुखुरी टैंक स्थित है, जबकि पश्चिम में पोहु गढ़ है, 
जिसे अहोम युग के दौरान बनाया गया एक प्राकृतिक चिड़ियाघर 
है। 

�	इसके पास ही एक बड़ा जोयसागर तालाब है, जिसे वर्ष 1697 
में अहोम राजा स्वर्गदेव रूद्र सिंहा ने बनवाया था, साथ ही यहाँ 
विष्णु डोल मंदिर भी है।

�	वर्ष 2017 में इस क्षेत्र का उपयोग शीर्ष और प्रभावशाली 
साहित्यिक निकाय, असम साहित्य सभा के शताब्दी समारोह के 
लिये भी किया गया था।

ढेकियाजुली टाउन
z	 कई जानकार मानते हैं कि भारतीय स्वतंत्रता संग्राम के सबसे कम 

उम्र के शहीद संभवतः असम के ढेकियाजुली टाउन से ही थे।
z	 20 सितंबर, 1942 को भारत छोड़ो आंदोलन के हिस्से के रूप में 

असम के स्वतंत्रता सेनानियों के जुलूसों ने असम के कई शहरों में 
विभिन्न पुलिस स्टेशनों तक मार्च का आह्वान किया था।

z	 ‘मृत्यु बाहिनी’ के नाम से प्रसिद्ध इन समूहों में महिलाओं और बच्चों 
सहित लोगों की व्यापक भागीदारी रही और ये लोग औपनिवेशिक 
सत्ता के प्रतीक के रूप में देखे जाने वाले पुलिस स्टेशनों पर तिरंगा 
फहराने के उद्देश्य से आगे बढ़ रहे थे।

z	 हालाँकि ब्रिटिश प्रशासन ने उन लोगों के विरुद्ध हिंसा का प्रयोग 
किया, जिसमें अकेले ढेकियाजुली टाउन में कम-से-कम 15 लोगों 
की गोली से मृत्यु हो गई, इनमें तीन महिलाएँ थीं, जिसमें 12 वर्षीय 
तिलेश्वरी बरुआ भी शामिल थीं।
�	तिलेश्वरी बरुआ को भारतीय स्वतंत्रता संग्राम के सबसे कम उम्र 

के शहीदों में से एक के रूप में जाना जाता है।
�	यही कारण है कि ढेकियाजुली टाउन में 20 सितंबर को शहीद 

दिवस के रूप में मनाया जाता है।

चौरी चौरा कांड के सौ साल
चर्चा में क्यों?

हाल ही में चौरी चौरा ( Chauri Chaura) कांड के सौ 
साल पूरे होने के अवसर पर प्रधानमंत्री द्वारा एक डाक टिकट जारी किया 
गया है।
z	 चौरी चौरा, उत्तर प्रदेश के गोरखपुर ज़िले में स्थित एक कस्बा है।
z	 इस कस्बे में 4 फरवरी, 1922 को एक हिंसक घटना घटित हुई थी। 

किसानों की भीड़ ने यहाँ के एक पुलिस स्टेशन में आग लगा दी 
जिसके कारण 22 पुलिस कर्मियों की मौत हो गई। इस घटना को 
देखकर महात्मा गांधी (Mahatma Gandhi) ने असहयोग 
आंदोलन (Non-Cooperation Movement- 
1920-22) को वापस ले लिया।

प्रमुख बिंदु
पृष्ठभूमि (असहयोग आंदोलन की शुरुआत):
z	 गांधीजी ने ब्रिटिश सरकार के खिलाफ 1 अगस्त, 1920 को 

असहयोग आंदोलन शुरू किया था।
�	इस आंदोलन के तहत गांधीजी ने उन सभी वस्तुओं (विशेष रूप 

से मशीन से बने कपड़े), संस्थाओं और व्यवस्थाओं का 
बहिष्कार करने का फैसला लिया था जिसके तहत अंग्रेज़ 
भारतीयों पर शासन कर रहे थे।

z	 वर्ष 1921-22 की सर्दियों में कॉन्ग्रेस के स्वयंसेवकों और खिलाफत 
आंदोलन (Khilafat Movement) के कार्यकर्त्ताओं को 
एक राष्ट्रीय स्वयंसेवक वाहिनी के रूप में संगठित किया गया।
�	प्रथम विश्वयुद्ध के पश्चात् मुसलमानों के धार्मिक स्थलों पर 

खलीफा के प्रभुत्व को पुनर्स्थापित करने तथा प्रदेशों की 
पुनर्व्यव्यस्था कर खलीफा को अधिक भू-क्षेत्र प्रदान करने के 
उद्देश्य से भारत में मोहम्मद अली, शौकत अली, मौलाना 
आज़ाद जैसे नेताओं ने खिलाफत कमेटी (1919 ई.) का गठन 
कर देशव्यापी आंदोलन की नींव रखी।

�	कॉन्ग्रेस ने इस आंदोलन का समर्थन किया और महात्मा गांधी के 
प्रयास से इसे असहयोग आंदोलन में मिला दिया गया।

चौरी चौरा कांड का विवरण:
z	 चौरी चौरा कस्बे में 4 फरवरी को स्वयंसेवकों ने बैठक की और 

जुलूस निकालने के लिये पास के मुंडेरा बाज़ार को चुना गया।
�	पुलिसकर्मियों ने उन्हें जुलूस निकालने से रोकने का प्रयास 

किया। इसी दौरान पुलिस और स्वयंसेवकों के बीच झड़प हो 
गई। पुलिस ने भीड़ पर गोली चला दी, जिसमें कुछ लोग मारे 
और कई घायल हो गए।

�	गुस्साई भीड़ ने एक पुलिस स्टेशन में आग लगा दी, जिसमें 23 
पुलिसकर्मी मारे गए।

�	कुछ भागने की कोशिश कर रहे पुलिसकर्मियों को पीट-पीटकर 
मार डाला गया। हथियारों सहित पुलिस की काफी सारी संपत्ति 
नष्ट कर दी गई।

अंग्रेज़ों की प्रतिक्रिया:
z	 ब्रिटिश राज ने अभियुक्तों पर आक्रामक तरीके से मुकदमा चलाया। 

सत्र अदालत ने 225 अभियुक्तों में से 172 को मौत की सज़ा सुनाई। 
हालाँकि अंततः दोषी ठहराए गए लोगों में से केवल 19 को फाँसी 
दी गई थी।

महात्मा गांधी की प्रतिक्रिया:
z	 गांधीजी ने पुलिसकर्मियों की हत्या की निंदा की और आस-पास के 

गाँवों में स्वयंसेवक समूहों को भंग कर दिया गया। इस घटना पर 
सहानुभूति जताने तथा प्रायश्चित करने के लिये एक ‘चौरी चौरा 
सहायता कोष’ स्थापित किया गया था।

z	 गांधीजी ने असहयोग आंदोलन में हिंसा का प्रवेश देख इसे रोकने का 
फैसला किया। उन्होंने अपनी इच्छा ‘कॉन्ग्रेस वर्किंग कमेटी’ को 
बताई और 12 फरवरी, 1922 को यह आंदोलन औपचारिक रूप से 
वापस ले लिया गया।

अन्य राष्ट्रीय नेताओं की प्रतिक्रिया:
z	 असहयोग आंदोलन का नेतृत्व करने वाले जवाहरलाल नेहरू और 

अन्य नेता हैरान थे कि गांधीजी ने संघर्ष को उस समय रोक दिया 
जब नागरिक प्रतिरोध ने स्वतंत्रता आंदोलन में अपनी स्थिति मज़बूत 
कर ली थी।

z	 मोतीलाल नेहरू और सी.आर. दास जैसे अन्य नेताओं ने गांधीजी के 
फैसले पर अपनी नाराज़गी व्यक्त की और स्वराज पार्टी की स्थापना 
का फैसला किया।

आंदोलन को वापस लेने का औचित्य:
z	 गांधीजी ने अहिंसा में अपने अटूट विश्वास के आधार आंदोलन को 

वापस लिया जाना उचित ठहराया।
z	 बिपिन चंद्र जैसे इतिहासकारों ने तर्क दिया है कि अहिंसा की 

गांधीवादी रणनीति का उद्देश्य यह प्रदर्शित करना था कि अहिंसक 
प्रदर्शनकारियों के खिलाफ दमनकारी बल का उपयोग औपनिवेशिक 
राज्य के वास्तविक चरित्र को उजागर करेगा और अंततः उन पर 
नैतिक दबाव पड़ेगा, लेकिन चौरी चौरा जैसी घटनाएँ इस रणनीति 
के विपरीत थीं।

z	 इसके अलावा बिपिन चंद्रा ने स्वीकार किया कि गांधीजी द्वारा 
आंदोलन को वापस लेना उनके “संघर्ष विराम संघर्ष” रणनीति का 
हिस्सा था।

तत्काल परिणाम:
z	 असहयोग आंदोलन की वापसी ने कई युवा भारतीय राष्ट्रवादियों को 

इस निष्कर्ष पर पहुँचाया कि भारत अहिंसा के माध्यम से 
औपनिवेशिक शासन से मुक्त नहीं हो पाएगा।

z	 इन क्रांतिकारियों में जोगेश चटर्जी, रामप्रसाद बिस्मिल, सचिन 
सान्याल, अशफाकुल्ला खान, जतिन दास, भगत सिंह, भगवती 
चरण वोहरा, मास्टर सूर्य सेन आदि शामिल थे।

z	 असहयोग आंदोलन की अचानक समाप्ति से खिलाफत आंदोलन के 
नेताओं का कॉन्ग्रेस के नेतृत्व वाले राष्ट्रीय आंदोलनों से मोहभंग हो 
गया, फलतः कॉन्ग्रेस और मुस्लिम नेताओं के बीच दरार पैदा हो 
गई।

महाराजा सुहेलदेव
चर्चा में क्यों?

हाल ही में प्रधानमंत्री ने महाराजा सुहेलदेव स्मारक और उत्तर प्रदेश 
के बहराइच ज़िले में चित्तौरा झील के विकास कार्य का शिलान्यास किया 
है।

प्रमुख बिंदु
महाराजा सुहेलदेव के बारे में
z	 वे बहराइच ज़िले (उत्तर प्रदेश) के श्रावस्ती के पूर्व शासक थे, 

जिन्होंने 11वीं शताब्दी में शासन किया था।
z	 उन्हें इतिहास में महमूद गज़नवी की विशाल सेना के विरुद्ध गुरिल्ला 

युद्ध की शुरुआत करने के लिये जाना जाता है।
z	 महाराजा सुहेलदेव, सोमनाथ मंदिर में महमूद गज़नवी द्वारा की गई 

लूट और हिंसा से काफी व्यथित थे, जिसके बाद उन्होंने गज़नवी के 
आक्रमण को रोकने के लिये थारू और बंजारा जैसे विभिन्न समुदायों 
के प्रमुखों और अन्य छोटे-छोटे राजाओं को एकत्रित करने का प्रयास 
किया।
�	उनकी संयुक्त सेना ने बहराइच में महमूद गज़नवी के भतीजे 

सैयद सालार मसूद गाजी को मार गिराया था।
z	 महाराजा सुहेलदेव का उल्लेख ‘मिरात-ए-मसूदी’ में भी है, जो कि 

17वीं शताब्दी का फारसी-भाषा का एक ऐतिहासिक वृत्तांत है।
�	‘मिरात-ए-मसूदी’ सालार मसूद गाजी की जीवनी है, जिसे 

मुगल सम्राट जहाँगीर के शासनकाल के दौरान ‘अब्द-उर-
रहमान चिश्ती’ ने लिखा था।

चित्तौरा झील
z	 चित्तौरा झील, उत्तर प्रदेश के बहराइच ज़िले में चित्तौड़ गाँव के पास 

स्थित है।
z	 झील से निकलने वाली ‘तेरी नदी’ (Teri Nadi) नामक छोटी 

से नदी कई प्रवासी पक्षियों का निवास स्थान मानी जाती है।
z	 हिंदू तीर्थ स्थल होने के नाते, कार्तिक पूर्णिमा और वसंत पंचमी के 

दिन इस झील के पास कई मेले लगते हैं।
z	 यहाँ एक आश्रम भी है, जहाँ मुनि अष्टावक्र निवास करते थे और 

यह स्थल वर्ष 1033 में सालार मसूद गाजी और राजा सुहेलदेव के 
बीच हुए युद्ध का भी साक्षी है।

z	 यहाँ राजा सुहेलदेव की प्रतिमा वाला एक मंदिर है और देवी दुर्गा को 
समर्पित मंदिर भी है।

पगड़ी संभाल आंदोलन
चर्चा में क्यों?

वर्ष 1907 में पगड़ी संभाल आंदोलन शुरू करने वाले सरदार अजीत 
सिंह की स्मृति में संयुक्त किसान मोर्चा (SKM) ने 23 फरवरी, 2021 
को पगड़ी संभाल दिवस के रूप में मनाया।
z	 उल्लेखनीय है दिल्ली में चल रहे विरोध प्रदर्शन के भाग के रूप में 

किसान संगठनों द्वारा यह दावा किया जा रहा है कि संसद द्वारा पारित 
कृषि कानून किसानों को अपनी ज़मीन कॉरपोरेट्स को बेचने के 

लिये मजबूर करेंगे। किसान संगठनों की यह शिकायत वर्ष 1907 में 
किसान संगठनों द्वारा की गई शिकायत के समान है जिसके 
परिणामस्वरूप पगड़ी संभाल आंदोलन की शुरुआत हुई थी।

प्रमुख बिंदु
z	 आंदोलन के विषय में:

�	यह एक सफल किसान आंदोलन था जिसने वर्ष 1907 में 
ब्रिटिश सरकार को कृषि से संबंधित तीन कानूनों को रद्द करने 
के लिये विवश किया। ये तीन कानून थे-

�	पंजाब भूमि अलगाव अधिनियम (Punjab Land 
Alienation Act) 1900, पंजाब भूमि उपनिवेशीकरण 
अधिनियम (Punjab Land Colonisation Act) 
1906 और दोआब बारी अधिनियम (Doab Bari Act) 
1907।

�	इन अधिनियमों के चलते किसान भूमि के मालिक न रहकर भूमि 
के ठेकेदार/अनुबंधक बन जाते और यदि किसान अनुमति लिये 
बिना अपने खेत में एक पौधा भी छू लेता तो ब्रिटिश सरकार उस 
किसान को आवंटित भूमि वापस ले सकती थी।

z	 आंदोलन का नारा:
�	‘पगड़ी संभाल जट्टा’ का नारा तथा आंदोलन का नाम जंग 

स्याल (Jang Sayal) अखबार के संपादक बांके लाल के 
गीत से प्रेरित था।

z	 विरोध:
�	यह विरोध प्रदर्शन हिंसक हो गया था और आंदोलन के दौरान 

प्रदर्शनकारियों ने सरकारी इमारतों, डाकघरों, बैंकों आदि में 
लूटपाट की तथा टेलीफोन के खंभों को गिरा दिया।

z	 आंदोलन के नेतृत्वकर्त्ता:
�	इस आंदोलन के प्रमुख नेतृत्वकर्त्ता भगत सिंह के चाचा अजीत 

सिंह थे जिन्होंने कृषि कानूनों से नाराज़ किसानों को संगठित 
करने का कार्य किया।

�	भगत सिंह के पिता किशन सिंह और चाचा अजीत सिंह ने अपने 
क्रांतिकारी मित्र घसीटा राम के साथ मिलकर भारत माता 
सोसाइटी (Bharat Mata Society) का गठन किया। 
इस सोसाइटी का उद्देश्य किसानों में व्याप्त नाराज़गी को ब्रिटिश 
सरकार के खिलाफ एक आंदोलन का रूप देना था।
�	सूफी अम्बा प्रसाद, जिया-उल-हक, लाल चंद फलक, 

दीन दयाल बांके, किशन सिंह और लाला राम शरण दास 
जैसे कई युवा क्रांतिकारी भारत माता सोसाइटी के सदस्य 
थे।

सरदार अजीत सिंह: 
z	 जन्म:

�	इनका जन्म 23 फरवरी, 1881 को हुआ था। वह भारत में 
ब्रिटिश शासन के समय एक क्रांतिकारी और राष्ट्रवादी थे।

�	वह भारतीय क्रांतिकारियों और अपने भतीजे भगत सिंह के 
प्रेरणास्रोत थे।

z	 कार्य:
�	वह पंजाब के शुरुआती प्रदर्शनकारियों में से थे, उन्होंने 

औपनिवेशिक सरकार की खुलेआम आलोचना की।
�	अपने भाई किशन सिंह के साथ उन्होंने बरार (मध्य प्रदेश) और 

अहमदाबाद जैसे अकाल प्रभावित क्षेत्रों तथा वर्ष 1905 में 
श्रीनगर एवं कंगला के बाढ़ और भूकंप प्रभावित क्षेत्रों में लोगों 
के लिये काम किया।

�	उन्होंने भारत माता पुस्तक एजेंसी (भारत माता सोसाइटी का 
हिस्सा) की शुरुआत की जिसने स्पष्ट रूप से सरकार विरोधी 
प्रकाशनों के कारण ब्रिटिश सरकार का ध्यान आकर्षित किया।

�	उन्होंने उन लोगों के साथ एकजुटता हेतु एक नेटवर्क बनाया, जो 
यूरोप के विभिन्न हिस्सों में भारत की आज़ादी के लिये संघर्ष 
कर रहे थे। इस अवधि में उन्होंने भारतीय क्रांतिकारी संघ 
(Indian Revolutionary Association) की 
भी स्थापना की।

z	 निर्वासन:
�	मई 1907 में लाला लाजपत राय के साथ सरदार अजीत सिंह को 

बर्मा के मांडले में निर्वासित कर दिया गया।
�	हालाँकि अत्यधिक सार्वजनिक दबाव और भारतीय सेना में 

अशांति बढ़ने के कारण के कारण अक्तूबर 1907 में दोनों को 
रिहा कर दिया गया था।

z	 ईरान पलायन:
�	1909 में सरदार अजीत सिंह सूफी अम्बा प्रसाद के साथ ईरान 

भाग गए और वहाँ 38 वर्षों तक आत्मरोपित निर्वासन में रहे।

नोट:
z	 मध्यकालीन युग के दौरान केवल कुलीन वर्ग के लोगों को पगड़ी 

पहनने की अनुमति थी परंतु 17वीं शताब्दी में सिख क्रांति के दौरान 
गुरु गोबिंद सिंह ने इसे अवज्ञा का प्रतीक घोषित किया।

z	 उन्होंने पगड़ी से जुड़े भेदभाव को समाप्त करते हुए आम आदमी के 
लिये अपने आत्मसम्मान का दावा करने और उसे प्राप्त करने का 
मार्ग प्रसस्त किया।

z	 पगड़ी आम आदमी की गरिमा का प्रतिनिधित्व करती है।
z	 वर्ष 1907 में 'पगड़ी संभाल जट्टा' अपनी पगड़ी को न गिरने देने 

(वस्तुत: और लाक्षणिक रूप से) का आह्वान था।

मन्नथू पद्मनाभन
चर्चा  में क्यों?

हाल ही में भारतीय समाज सुधारक और स्वतंत्रता सेनानी मन्नथू 
पद्मनाभन की पुण्यतिथि मनाई गई।

प्रमुख बिंदु
जन्म:
z	 मन्नथू पद्मनाभन का जन्म 2 जनवरी, 1878 को केरल के कोट्टायम 

ज़िले में पेरुना नामक स्थान पर हुआ था।

मन्नथू पद्मनाभन के विषय में:
z	 वह दक्षिण-पश्चिमी राज्य केरल के एक समाज सुधारक तथा 

स्वतंत्रता सेनानी थे।
z	 सरदार के.एम. पणिकर ने उन्हें केरल के ‘मदन मोहन मालवीय' की 

संज्ञा दी। 
z	 उन्होंने अपने कॅरियर की शुरुआत वर्ष 1893 में सरकारी प्राथमिक 

विद्यालय के अध्यापक के रूप में की।
z	 वर्ष 1905 में उन्होंने अपना पेशा बदल दिया और मजिस्ट्रेट 

न्यायालयों में कानून का अभ्यास शुरू कर दिया।
राजनैतिक तथा सामाजिक योगदान:

z	 उन्होंने वायकोम (वर्ष 1924) एवं गुरुवायूर (वर्ष 1931) के 
मंदिर-प्रवेश सत्याग्रहों और अस्पृश्यता विरोधी आंदोलनों में भाग 
लिया।
�	वायकोम सत्याग्रह त्रावणकोर (वर्तमान केरल) के मंदिरों में 

दलित वर्ग के लोगों को प्रवेश की अनुमति देने हेतु चलाया गया 
आंदोलन था। यह आंदोलन वर्ष 1924-25 के दौरान केरल के 
कोट्टायम ज़िले में वायकोम के शिव मंदिर के पास हुआ। उस 
समय वायकोम त्रावणकोर रियासत का एक हिस्सा था।

�	गुरुवायूर सत्याग्रह केरल के प्रसिद्ध 'गुरुवायूर मंदिर' में दलितों 
को प्रवेश की अनुमति देने हेतु चलाया गया था। यह मंदिर 
वर्तमान थ्रिसूर ज़िले में है जो उस समय मालाबार ज़िले के 
पोन्नानी तालुक का हिस्सा था और अब केरल का हिस्सा है।

z	 उन्हें नायर समुदाय का सुधारक और नैतिक मार्गदर्शक माना जाता 
है। उन्होंने नायर समुदाय के सदस्यों को बुरे और रूढ़िवादी रिवाजों 
का त्याग करने के लिये प्रेरित किया।

z	 उन्होंने सभी जातियों के लिये मंदिर प्रवेश की मांग करने और 
अस्पृश्यता का अंत करने के उद्देश्य से नायर समुदाय का नेतृत्व 
किया।

z	 वर्ष 1914 में उन्होंने नायर सर्विस सोसाइटी की स्थापना की।

z	 वर्ष 1946 में वह भारतीय राष्ट्रीय कॉन्ग्रेस के सदस्य बने और 
त्रावणकोर में सर सी.पी. रामास्वामी प्रशासन के विरुद्ध आंदोलन में 
भाग लिया।

z	 भारतीय स्वतंत्रता आंदोलन में भाग लेने के कारण 14 जून, 1947 
को उन्हें गिरफ्तार कर लिया गया।

z	 वर्ष 1949 में पद्मनाभन त्रावणकोर विधानसभा के सदस्य बने।
z	 वर्ष 1964 में केरल कॉन्ग्रेस के गठन में भी उन्होंने सहायक की 

भूमिका निभाई जो भारत की पहली क्षेत्रीय पार्टी थी।
पुरस्कार एवं सम्मान:

z	 वर्ष 1966 में उन्हें पद्म भूषण से सम्मानित किया गया। 
z	 भारत के राष्ट्रपति द्वारा उन्हें भारत केसरी की उपाधि से सम्मानित 

किया गया।

मृत्यु:
z	 25 फरवरी, 1970 को 92 वर्ष की आयु में उनकी मृत्यु हो गई।
z	 उनकी समाधि NSS मुख्यालय चंगनाचेरी में स्थित है जो केरल के 

कोट्टायम ज़िले की नगरपालिका है।

मोरारजी देसाई
चर्चा में क्यों?

हाल ही में पूर्व प्रधानमंत्री मोरारजी देसाई की 125वीं जयंती मनाई 
गई।
z	 वह भारत के चौथे प्रधानमंत्री (1977-79) थे। उल्लेखनीय है कि 

वह प्रधानमंत्री बनने वाले पहले गैर-कॉन्ग्रेसी थे।

प्रमुख बिंदु
z	 आरंभिक जीवन:

�	मोरारजी देसाई का जन्म 29 फरवरी, 1896 को भदेली गाँव में 
हुआ था जो वर्तमान में गुजरात के बुलसार ज़िले में है।

�	वर्ष 1918 में विल्सन सिविल सर्विस, बॉम्बे  से स्नातक करने 
के बाद उन्होंने 12 वर्षों तक डिप्टी कलेक्टर के रूप में कार्य 
किया।

z	 स्वतंत्रता संग्राम में योगदान 
�	वर्ष 1930 में जब भारत महात्मा गांधी द्वारा शुरू किये गए 

सविनय अवज्ञा आंदोलन के मध्य चरण में था, उस समय 
ब्रिटिश सरकार की न्याय व्यवस्था के प्रति मोरारजी देसाई का 
विश्वास खत्म हो गया था और उन्होंने सरकारी सेवा से इस्तीफा 
देने तथा स्वतंत्रता के लिये जारी संघर्ष में शामिल होने का 
फैसला किया।

�	स्वतंत्रता संग्राम के दौरान वह तीन बार जेल गए। वर्ष 1931 में 
वह अखिल भारतीय कॉन्ग्रेस समिति के सदस्य बने तथा वर्ष 
1937 तक गुजरात प्रदेश कॉन्ग्रेस समिति के सचिव रहे।

�	महात्मा गांधी द्वारा शुरू किये गए व्यक्तिगत सत्याग्रह के दौरान 
उन्हें गिरफ्तार कर लिया गया तथा अक्तूबर 1941 में छोड़ दिया 
गया एवं अगस्त 1942 में भारत छोड़ो आंदोलन के दौरान उन्हें 
फिर से गिरफ्तार कर लिया गया।

z	 राजनीतिक जीवन:
�	वर्ष 1952 में वह बॉम्बे के मुख्यमंत्री बने।
�	नवंबर 1956 में वह वाणिज्य और उद्योग मंत्री के रूप में केंद्रीय 

मंत्रिमंडल में शामिल हुए, इसके बाद मार्च 1958 में उन्हें वित्त 
विभाग का कार्यभार सौंपा गया।

�	वर्ष 1963 में कामराज योजना/प्लान के तहत उन्होंने केंद्रीय 
मंत्रिमंडल से इस्तीफा दे दिया। पंडित नेहरू के बाद प्रधानमंत्री 
बने लाल बहादुर शास्त्री ने उन्हें प्रशासनिक व्यवस्था के पुनर्गठन 
के लिये गठित प्रशासनिक सुधार आयोग का अध्यक्ष बनने के 
लिये राजी किया।
�	कामराज प्लान के अनुसार, यह प्रस्ताव किया गया कि 

कॉन्ग्रेस के सभी वरिष्ठ नेताओं को अपने पद से इस्तीफा 
दे देना चाहिये और अपनी सारी ऊर्जा कॉन्ग्रेस  के पुनरुद्धार 
हेतु समर्पित कर देनी चाहिये।

�	आपातकाल की घोषणा के दौरान 26 जून, 1975 को मोरारजी 
देसाई को गिरफ्तार कर लिया गया। गुजरात के नवनिर्माण 
आंदोलन के समर्थन के लिये उन्होंने अनिश्चितकालीन भूख 
हड़ताल शुरू की।
�	नवनिर्माण अंदोलन आर्थिक संकट और सार्वजनिक जीवन 

में भ्रष्टाचार के खिलाफ एक सामाजिक-राजनीतिक 
आंदोलन था जिसे वर्ष 1974 में गुजरात के छात्रों और 
मध्यम वर्ग के लोगों द्वारा शुरू किया गया।

�	बाद में सर्वसम्मति से उन्हें संसद में जनता पार्टी के नेता के रूप 
में चुना गया और 24 मार्च, 1977 को उन्होंने भारत के प्रधानमंत्री 
के रूप में शपथ ली।

बीजू पटनायक
चर्चा में क्यों?

5 मार्च को बीजू पटनायक की जयंती मनाई गई। उन्हें एक स्वतंत्रता 
सेनानी, एक भारतीय राजनेता, एक विमान-चालक और एक व्यवसायी के 
रूप में याद किया जाता है।

प्रमुख बिंदु:
संक्षिप्त परिचय:
z	 बिजयानंद पटनायक का जन्म 5 मार्च 1916 को हुआ था, वह बीजू 

पटनायक के नाम से लोकप्रिय थे।
z	 वे एक अच्छे पायलट थे। वर्ष 1936 में रॉयल इंडियन एयर फोर्स में 

शामिल हो गए।
z	 वे दो बार ओडिशा के मुख्यमंत्री रहे।

स्वतंत्रता संग्राम में भूमिका:
z	 बीजू पटनायक ने वर्ष 1942 में एक स्वतंत्रता सेनानी के रूप में 

अपने राजनीतिक जीवन की शुरुआत की। वे भारत को स्वतंत्रता 
दिलाने के लिये महात्मा गांधी के मार्गदर्शन में भारत छोड़ो आंदोलन 
में शामिल हुए।
�	वह कॉन्ग्रेस के एक प्रमुख नेता बन गए, उन्होंने जय प्रकाश 

नारायण और डॉ. राम मनोहर लोहिया के साथ भारत छोड़ो 
आंदोलन में भाग लिया।

�	वर्ष 1943 में वे भारत छोड़ो आंदोलन में भाग लेने के बाद 
लगभग दो वर्ष तक कारावास में रहे।

z	 उन्होंने नेताजी सुभाष चंद्र बोस की ‘इंडियन नेशनल आर्मी’ का भी 
समर्थन किया।

z	 उन्होंने द्वितीय विश्व युद्ध और वर्ष 1948 के कश्मीर युद्ध में भारतीय 
वायु सेना में एक पायलट के रूप में प्रमुख भूमिका निभाई।

इंडोनेशियाई स्वतंत्रता संग्राम में भूमिका: 
z	 पंडित जवाहरलाल नेहरू के अनुरोध पर बीजू पटनायक ने जावा के 

लिये उड़ान भरी और दिल्ली में एक बैठक के लिये ‘सुल्तान 
शहरयार’ (Sutan Sjahrir) को इंडोनेशिया के डच नियंत्रित 
क्षेत्र से बाहर लाए।
�	बहादुरी के इस कार्य के लिये उन्हें इंडोनेशिया में मानद 

नागरिकता दी गई और उन्हें ‘भूमि पुत्र’ उपाधि से सम्मानित 
किया गया। 

�	वर्ष 1996 में बीजू पटनायक को सर्वोच्च इंडोनेशियाई राष्ट्रीय 
पुरस्कार, 'बंटांग जसा उटमा' से सम्मानित किया गया था।

भारतीय स्वतंत्रता के 75वें वर्ष के  
उपलक्ष्य में दांडी मार्च

चर्चा में क्यों?
हाल ही में प्रधानमंत्री द्वारा स्वतंत्रता संग्राम के 75वें वर्ष के जश्न की 

शुरुआत करते हुए दांडी मार्च (12 मार्च) को रवाना किया गया। इस 
अवसर पर 'आज़ादी का अमृत महोत्सव' (Azadi Ka Amrit 
Mahotsav) की भी शुरुआत की गई है। 

प्रमुख बिंदु:
वर्ष 2021 के दांडी मार्च के विषय में:
z	 यह पदयात्रा अहमदाबाद के साबरमती आश्रम से दांडी के नवसारी 

तक 81 यात्रियों के साथ शुरू की गई है, 386 किलोमीटर की यह 
यात्रा 25 दिनों के बाद 5 अप्रैल, 2021 को पूरी होगी।

z	 वर्ष 1930 के दांडी मार्च में हिस्सा लेने वाले लोगों के वंशजों को 
सम्मानित किया जाएगा।

z	 यात्रा में शामिल लोग महात्मा गांधी के दांडी मार्च में शामिल उन 78 
अनुयायियों की याद में दो अतिरिक्त मार्गों के साथ उसी मार्ग 
(अहमदाबाद से  दांडी) से गुज़रेंगे जिस मार्ग पर वर्ष 1930 की 
दांडी यात्रा निकाली गई थी। 

z	 गांधी से जुड़े छह स्थानों पर बड़े कार्यक्रमों का आयोजन किया 
जाएगा। इनमें राजकोट, वड़ोदरा, बारडोली/बारदोली (सूरत), 
मांडवी (कच्छ) और दांडी (नवसारी) के साथ गांधीजी की 
जन्मभूमि पोरबंदर शामिल हैं।

z	 यात्रियों द्वारा रुक-रुक कर 21 स्थानों पर सांस्कृतिक कार्यक्रम 
आयोजित करने की भी योजना है।

वर्ष 1930 के दांडी मार्च के बारे में: 
z	 दांडी मार्च, जिसे नमक मार्च (Salt March) और दांडी 

सत्याग्रह (Dandi Satyagraha) के नाम से भी जाना जाता 
है, मोहनदास करमचंद गांधी के नेतृत्व में एक अहिंसक सविनय 
अवज्ञा आंदोलन था।

z	 इसे 12 मार्च, 1930 से 6 अप्रैल, 1930 तक ब्रिटिश नमक 
एकाधिकार के खिलाफ कर प्रतिरोध और अहिंसक विरोध के प्रत्यक्ष 
कार्रवाई अभियान के रूप में चलाया गया।

z	 गांधीजी ने 12 मार्च को साबरमती से अरब सागर तक दांडी के 
तटीय शहर तक 78 अनुयायियों के साथ 241 मील की यात्रा की 
गई, इस यात्रा का उद्देश्य गांधी और उनके समर्थकों द्वारा समुद्र के 
जल से नमक बनाकर ब्रिटिश नीति की अवहेलना करना था।

z	 दांडी की तर्ज पर भारतीय राष्ट्रवादियों द्वारा बंबई और कराची जैसे 
तटीय शहरों में नमक बनाने हेतु भीड़ का नेतृत्व किया गया।

z	 सविनय अवज्ञा आंदोलन संपूर्ण देश में फैल गया, जल्द ही लाखों 
भारतीय इसमें शामिल हो गए। ब्रिटिश अधिकारियों ने 60,000 से 
अधिक लोगों को गिरफ्तार किया। 5 मई को गांधीजी के गिरफ्तार 
होने के बाद भी यह सत्याग्रह जारी रहा।

z	 कवयित्री सरोजिनी नायडू द्वारा 21 मई को बंबई से लगभग 150 
मील उत्तर में धरसना नामक स्थल पर 2,500 लोगों का नेतृत्व किया 
गया। अमेरिकी पत्रकार वेब मिलर द्वारा दर्ज की गई इस घटना ने 
भारत में ब्रिटिश नीति के खिलाफ अंतर्राष्ट्रीय स्तर पर आक्रोश 
उत्पन्न कर दिया।

z	 गांधीजी को जनवरी 1931 में जेल से रिहा कर दिया गया, जिसके 
बाद उन्होंने भारत के वायसराय लॉर्ड इरविन से मुलाकात की। इस 
मुलाकात में लंदन में भारत के भविष्य पर होने वाले गोलमेज़ 
सम्मेलन (Round Table Conferences) में शामिल 
होने तथा सत्याग्रह को समाप्त करने पर सहमति दी गई।
�	गांधीजी ने अगस्त 1931 में राष्ट्रवादी भारतीय राष्ट्रीय कॉन्ग्रेस 

के एकमात्र प्रतिनिधि के रूप में इस सम्मेलन में हिस्सा लिया। 
यह बैठक निराशाजनक रही, लेकिन ब्रिटिश नेताओं ने गांधीजी 
को एक ऐसी ताकत के रूप में स्वीकार किया जिसे वे न तो दबा 
सकते थे और न ही अनदेखा कर सकते थे।

दांडी मार्च  (पृष्ठभूमि):
z	 वर्ष 1929 की लाहौर कॉन्ग्रेस ने कॉन्ग्रेस कार्य समिति 

(Congress Working Committee) को करों का 
भुगतान न करने के साथ ही सविनय अवज्ञा कार्यक्रम शुरू करने के 
लिये अधिकृत किया था।

z	 26 जनवरी, 1930 को "स्वतंत्रता दिवस" मनाया गया, जिसके 
अंतर्गत विभिन्न स्थानों पर राष्ट्रीय ध्वज फहराकर देशभक्ति के गीत 
गाए गए।

z	 साबरमती आश्रम में फरवरी 1930 में कॉन्ग्रेस कार्य समिति की 
बैठक में गांधीजी को अपने अनुसार समय और स्थान का चयन कर 
सविनय अवज्ञा आंदोलन शुरू करने के लिये अधिकृत किया गया।

z	 गांधीजी ने भारत के वायसराय (वर्ष 1926-31) लॉर्ड इरविन को 
अल्टीमेटम दिया कि अगर उनके न्यूनतम मांगों को नज़रअंदाज कर 
दिया गया तो उनके पास सविनय अवज्ञा आंदोलन शुरू करने के 
अलावा और कोई दूसरा रास्ता नहीं बचेगा।

आंदोलन का प्रभाव:
z	 सविनय अवज्ञा आंदोलन को विभिन्न प्रांतों में अलग-अलग रूपों में 

शुरू किया गया, जिसमें विदेशी वस्तुओं के बहिष्कार पर विशेष 
ज़ोर दिया गया।

z	 पूर्वी भारत में चौकीदारी कर का भुगतान करने से इनकार कर दिया 
गया, जिसके अंतर्गत नो-टैक्स अभियान (No-Tax 
Campaign) बिहार में अत्यधिक लोकप्रिय हुआ।

z	 जे.एन. सेनगुप्ता ने बंगाल में सरकार द्वारा प्रतिबंधित पुस्तकों को 
खुलेआम पढ़कर सरकारी कानूनों की अवहेलना की।

z	 महाराष्ट्र में वन कानूनों की अवहेलना बड़े पैमाने पर की गई।
z	 यह आंदोलन अवध, उड़ीसा, तमिलनाडु, आंध्र प्रदेश और असम के 

प्रांतों में आग की तरह फैल गया।

महत्त्व:
z	 इस आंदोलन के परिणामस्वरूप भारत में ब्रिटेन का आयात काफी 

गिर गया। उदाहरण के लिये ब्रिटेन से कपड़े का आयात आधा हो 
गया।

z	 यह आंदोलन पिछले आंदोलनों की तुलना में अधिक व्यापक था, 
जिसमें महिलाओं, किसानों, श्रमिकों, छात्रों और व्यापारियों तथा 
दुकानदारों  जैसे शहरी तत्त्वों ने बड़े पैमाने पर भागीदारी की। अतः 
अब कॉन्ग्रेस को अखिल भारतीय संगठन का स्वरूप प्राप्त हो गया।

z	 इस आंदोलन को कस्बे और देहात दोनों में गरीबों तथा अनपढ़ों से 
जो समर्थन हासिल हुआ, वह उल्लेखनीय था।

z	 इस आंदोलन में भारतीय महिलाओं की बड़ी संख्या में खुलकर 
भागीदारी उनके लिये वास्तव में मुक्ति का सबसे अलग अनुभव था।

z	 यद्यपि कॉन्ग्रेस ने वर्ष 1934 में सविनय अवज्ञा आंदोलन वापस ले 
लिया, लेकिन इस आंदोलन ने वैश्विक स्तर पर ध्यान आकर्षित 
किया और साम्राज्यवाद विरोधी संघर्ष की प्रगति में महत्त्वपूर्ण चरण 
को चिह्नित किया।

डॉ. राम मनोहर लोहिया
चर्चा में क्यों? 

23 मार्च, 2021 को डॉ. राम मनोहर लोहिया की 111वीं जयंती 
मनाई गई।

प्रमुख बिंदु:
z	 जन्म : इनका जन्म 23 मार्च, 1910 को अकबरपुर, उत्तर प्रदेश में 

हुआ था।

संक्षिप्त परिचय :
z	 भारतीय राजनीतिज्ञ व कर्मठ कार्यकर्त्ता के रूप में डॉ. लोहिया ने 

समाजवादी राजनीति और भारतीय स्वतंत्रता आंदोलन में प्रमुख 
भूमिका निभाई।

z	 उन्होंने अपना अधिकांश जीवन भारतीय समाजवाद के विकास के 
माध्यम से अन्याय के खिलाफ़ लड़ने के  लिये समर्पित किया।
�	समाजवाद राजनीतिक विचारों के एक समूह को संदर्भित करता 

है, जो औद्योगिक पूंजीगत अर्थव्यवस्था में मौजूद और इसके 
द्वारा उत्पन्न असमानताओं की प्रतिक्रिया के रूप में सामने 
आया।

समाजवाद पर  लोहिया का विचार:
z	 लोहिया ने ऐसी पाँच प्रकार की असमानताओं को चिह्नित किया  

जिनसे एक साथ लड़ने की आवश्यकता है:
�	स्त्री और पुरुष के बीच असमानता ,
�	त्वचा के रंग के आधार पर असमानता ,
�	जाति आधारित असमानता,
�	कुछ देशों द्वारा दूसरे देशों पर औपनिवेशिक शासन,
�	आर्थिक असमानता।

z	 इन पाँच असमानताओं के खिलाफ उनके  संघर्ष ने पाँच क्रांतियों का 
गठन किया। इस सूची में उनके द्वारा दो और क्रांतियों को जोड़ा 
गया:
�	नागरिक स्वतंत्रता के लिये क्रांति (निजी जीवन पर अन्यायपूर्ण 

अतिक्रमण के खिलाफ) ।
�	सत्याग्रह के पक्ष में हथियारों का  त्याग कर अहिंसा के मार्ग का 

अनुसरण करने के  लिये  क्रांति।
z	 ये सात क्रांतियाँ या सप्त क्रांति लोहिया के लिये समाजवाद का 

आदर्श थीं।

शिक्षा:
z	 उन्होंने वर्ष 1929 में कलकत्ता विश्वविद्यालय से स्नातक की उपाधि 

तथा वर्ष 1932 में  बर्लिन विश्वविद्यालय (जहाँ  उन्होंने अर्थशास्त्र 
और राजनीति का अध्ययन किया) से मानद (डॉक्टरेट) की उपाधि 
प्राप्त की।

स्वतंत्रता-पूर्व उनकी भूमिका
z	 वर्ष 1934 में लोहिया भारतीय राष्ट्रीय कॉन्ग्रेस (Indian 

National Congress) के अंदर एक वामपंथी समूह 
कॉन्ग्रेस-सोशलिस्ट पार्टी (Congress Socialist Party- 
CSP) में सक्रिय रूप से शामिल हो गए।

z	 उन्होंने द्वितीय विश्व युद्ध (1939-45) में ग्रेट ब्रिटेन द्वारा भारत को 
शामिल करने के निर्णय का विरोध किया और वर्ष 1939 तथा वर्ष 
1940 में ब्रिटिश विरोधी टिप्पणी करने के लिये गिरफ्तार किये गए।

z	 1942 के भारत छोड़ो आंदोलन के दौरान महात्मा गांधी द्वारा भारत 
में ब्रिटिश शासन को समाप्त करने के लिये एक स्पष्टीकरण प्रस्तुत 
किया गया। लोहिया ने अन्य CSP नेताओं (जैसे कि जय प्रकाश 
नारायण) के साथ भूमिगत रहकर  वर्ष 1942 में भारत छोड़ो 
आंदोलन के लिये समर्थन जुटाया। ऐसी प्रतिरोधी गतिविधियों के 
लिये उन्हें 1944-46 तक फिर से जेल में डाल दिया गया।

स्वतंत्रता के बाद की भूमिका:
z	 वर्ष 1948 में लोहिया एवं अन्य CSP सदस्यों ने कॉन्ग्रेस की 

सदस्यता छोड़ दी।
z	 वर्ष 1952 में वे प्रजा सोशलिस्ट पार्टी (Praja Socialist 

Party) के सदस्य बने और कुछ समय के लिये इसके महासचिव 
के रूप में कार्य किया किंतु पार्टी के भीतर मतभेदों के कारण वर्ष 
1955 में उन्होंने त्यागपत्र दे दिया।

z	 वर्ष 1955 में लोहिया ने एक नई सोशलिस्ट पार्टी की स्थापना की 
जिसके वे अध्यक्ष बने और साथ ही इसकी पत्रिका मैनकाइंड 
(Mankind) का संपादन भी किया। 



www.drishtiias.com/hindi

1313|| PT SPRINT (इतिहास) || 2022

�	उन्होंने एक पार्टी नेता के तौर पर विभिन्न सामाजिक-राजनीतिक 
सुधारों की वकालत की जिसमें जाति व्यवस्था का उन्मूलन, 
भारत की राष्ट्रीय भाषा के रूप में हिंदी को मान्यता और नागरिक 
स्वतंत्रता का मज़बूती से संरक्षण शामिल है।

z	 वर्ष 1963 में लोहिया लोकसभा के लिये चुने गए , जहाँ उन्हें सरकार 
की नीतियों की तीखी आलोचना करने के लिये जाना गया।

z	 उनके कुछ प्रमुख लेखन कार्यों में शामिल हैं: व्हील ऑफ हिस्ट्री 
(Wheel of History), मार्क्स (Marx), गांधी और 
समाजवाद (Gandhi and Socialism), भारत विभाजन 
के दोषी पुरुष (Guilty Men of India’s Partition) 
आदि।

महाराजा छत्रसाल
चर्चा में क्यों?

हाल ही में मध्य प्रदेश के खजुराहो में महाराजा छत्रसाल कन्वेंशन 
सेंटर का उद्घाटन किया गया है।
z	 बुंदेलखंड के राजा, महाराजा छत्रसाल के नाम पर स्थापित इस 

कन्वेंशन सेंटर को पर्यटन मंत्रालय की स्वदेश दर्शन योजना के तहत 
बनाया गया है।

खजुराहो
z	 यह देश के 19 चिह्नित प्रतिष्ठित पर्यटक स्थलों में से एक है।

�	पर्यटन मंत्रालय ने प्रतिष्ठित पर्यटक स्थल विकास योजना की 
शुरुआत की है, जो कि समग्र दृष्टिकोण को अपनाकर देश के 
19 चिह्नित प्रतिष्ठित पर्यटक स्थलों के विकास से संबंधित एक 
केंद्रीय क्षेत्रक योजना है।

z	 खजुराहो समूह के स्मारक को यूनेस्को के विश्व धरोहर स्थल के रूप 
में सूचीबद्ध किया गया है।
�	यहाँ के मंदिर अपनी नागर स्थापत्य शैली और कामुक मूर्तियों 

के लिये प्रसिद्ध हैं।
�	खजुराहो के अधिकांश मंदिरों का निर्माण 885 ईस्वी से 1050 

ईस्वी के बीच चंदेल राजवंश द्वारा किया गया था।

स्वदेश दर्शन योजना
z	 यह एक केंद्रीय क्षेत्रक योजना है, जिसे वर्ष 2014-15 में देश में थीम 

आधारित पर्यटन सर्किट के एकीकृत विकास हेतु शुरू किया गया 
था।
�	वर्तमान में 15 थीम आधारित सर्किट हैं - बौद्ध, तटीय क्षेत्र, 

रेगिस्तान, पर्यावरण, विरासत, हिमालयन क्षेत्र, कृष्ण, उत्तर-पूर्व, 
रामायण, ग्रामीण क्षेत्र, आध्यात्म, सूफी, तीर्थंकर, आदिवासी 
और वन्यजीव।

�	थीम आधारित पर्यटन सर्किट का विकास पर्यटक अनुभव में 
वृद्धि करने, रोज़गार के अवसरों को बढ़ाने हेतु उच्च पर्यटक 
मूल्य, प्रतिस्पर्द्धा और स्थिरता के एकीकृत सिद्धांतों के आधार 
पर किया जाता है।

z	 पर्यटन मंत्रालय इस योजना के तहत सर्किट की अवसंरचना के 
विकास के लिये राज्य सरकारों/केंद्रशासित प्रदेशों को केंद्रीय वित्तीय 
सहायता प्रदान करता है।

z	 इस योजना को स्वच्छ भारत अभियान, कौशल भारत, मेक इन 
इंडिया आदि जैसी अन्य योजनाओं के साथ तालमेल स्थापित करने 
के उद्देश्य से भी शुरू किया गया है, ताकि पर्यटन को रोज़गार सृजन 
और देश के आर्थिक विकास के लिये एक प्रमुख क्षेत्र के रूप में 
स्थापित किया जा सके।

शहीदी दिवस
चर्चा में क्यों?

शहीदी दिवस, जिसे शहीद दिवस या सर्वोदय दिवस के रूप में भी 
जाना जाता है, प्रतिवर्ष 23 मार्च को मनाया जाता है।
z	 ज्ञातव्य है कि 30 जनवरी, जिस दिन महात्मा गांधी की हत्या हुई थी, 

को शहीद दिवस के रूप में मनाया जाता है न कि शहीदी दिवस के 
रूप में।

शहीदी दिवस का इतिहास
z	 इसी दिन भगत सिंह, सुखदेव और राजगुरु को ब्रिटिश सरकार ने वर्ष 

1931 में फांँसी दी थी।
�	इन तीनों को वर्ष 1928 में ब्रिटिश पुलिस अधिकारी जॉन सॉन्डर्स 

की हत्या के आरोप में फांँसी पर लटका दिया गया था। क्योकि 
उन्होंने जॉन सॉन्डर्स को ब्रिटिश पुलिस अधीक्षक जेम्स स्कॉट 
समझकर उसकी हत्या कर दी थी।
�	स्कॉट ने ही लाठीचार्ज का आदेश दिया था जिसके कारण 

अंततः लाला लाजपत राय की मृत्यु हो गई।
�	लाला लाजपत राय की मौत का बदला लेने की सार्वजनिक 

घोषणा करने वाले भगत सिंह इस गोलीबारी के बाद कई महीनों 
तक छिपते रहे और उन्होंने एक सहयोगी बटुकेश्वर दत्त के साथ 
मिलकर अप्रैल 1929 में दिल्ली में केंद्रीय विधानसभा में दो 
विस्फोट किये।
�	"इंकलाब जिंदाबाद" का नारा लगाते हुए खुद को गिरफ्तार 

होने दिया।
z	 उनके जीवन ने अनगिनत युवाओं को प्रेरित किया और उनकी मृत्यु 

ने इन्हें एक मिसाल के रूप में कायम किया। उन्होंने आज़ादी के 
लिये अपना रास्ता खुद बनाया और वीरता के साथ राष्ट्र हेतु कुछ 
करने की अपनी इच्छा को पूरा किया। उसके बाद कॉन्ग्रेस नेताओं 
द्वारा भी उनके मार्ग का अनुसरण किया गया।

भगत सिंह के बारे में:  
z	 प्रारंभिक जीवन:

�	भगत सिंह का जन्म 26 सितंबर, 1907 में  भागनवाला 
(Bhaganwala) के रूप में हुआ तथा इनका पालन 
पोषण पंजाब के दोआब क्षेत्र में स्थित जालंधर ज़िले में संधू जाट 
किसान परिवार में हुआ।
�	ये एक ऐसी पीढ़ी से संबंधित थे जो भारतीय राष्ट्रीय 

आंदोलन के दो निर्णायक चरणों में हस्तक्षेप करती थी- 
पहला लाल-बाल-पाल के 'अतिवाद' का चरण और दूसरा 
अहिंसक सामूहिक कार्रवाई का गांधीवादी चरण।

z	 स्वतंत्रता संग्राम में भूमिका:
�	वर्ष 1923 में भगत सिंह ने नेशनल कॉलेज, लाहौर में प्रवेश 

लिया, जिसकी स्थापना और प्रबंधन लाला लाजपत राय एवं भाई 
परमानंद ने किया था।
�	शिक्षा के क्षेत्र में स्वदेशी का विचार लाने के उद्देश्य से इस 

कॉलेज को सरकार द्वारा चलाए जा रहे संस्थानों के विकल्प 
के रूप में स्थापित किया गया था।

�	हिंदुस्तान रिपब्लिकन एसोसिएशन के सदस्य के रूप में 
भगत सिंह ने ‘बम का  दर्शन’ (Philosophy of 
the Bomb) को गंभीरता से लेना शुरू किया।

�	क्रांतिकारी भगवती चरण वोहरा द्वारा प्रसिद्ध लेख ‘बम का  
दर्शन’ लिखा गया। बम के दर्शन सहित उन्होंने तीन अन्य 
महत्त्वपूर्ण राजनीतिक दस्तावेज़ लिखे जिनमें नौजवान सभा 
के घोषणापत्र (Manifesto of Naujawan 
Sabha) और एचएसआरए के घोषणापत्र 
(Manifesto of HSRA) थे।

�	उन्होंने ब्रिटिश साम्राज्यवाद के खिलाफ सशस्त्र क्रांति को 
एकमात्र हथियार माना।

�	वर्ष 1925 में भगत सिंह लाहौर लौट आए और अगले एक वर्ष 
के भीतर उन्होंने अपने सहयोगियों के साथ मिलकर ‘नौजवान 
भारत सभा’ नामक एक उग्रवादी युवा संगठन का गठन किया।

�	अप्रैल 1926 में भगत सिंह ने सोहन सिंह जोश के साथ संपर्क 
स्थापित किया तथा उनके साथ मिलकर ‘श्रमिक और किसान 
पार्टी’ की स्थापना की, जिसने पंजाबी में एक मासिक पत्रिका 
कीर्ति का प्रकाशन किया। 
�	भगत सिंह द्वारा पूरे जोश के साथ कार्य किया गया और 

अगले वर्ष वे कीर्ति के संपादकीय बोर्ड में शामिल हो गए।
�	उन्हें वर्ष 1927 में काकोरी कांड (Kakori Case) में 

संलिप्त होने के आरोप में पहली बार गिरफ्तार किया गया था 
तथा अपने विद्रोही (Vidrohi) नाम से लिखे गए लेख हेतु 
आरोपी माना गया। उन पर दशहरा मेले के दौरान लाहौर में एक 
बम विस्फोट के लिये ज़िम्मेदार होने का भी आरोप लगाया गया 
था।

�	वर्ष 1928 में भगत सिंह ने हिंदुस्तान रिपब्लिकन एसोसिएशन 
का नाम बदलकर हिंदुस्तान सोशलिस्ट रिपब्लिक एसोसिएशन 
(HSRA) कर दिया। वर्ष 1930 में जब आज़ाद को गोली 
मारी गई, तो उनके साथ ही HSRA भी समाप्त हो गया।
�	नौजवान भारत सभा ने पंजाब में HSRA का स्थान ले 

लिया।
�	जेल में उनका समय कैदियों के लिये रहने की बेहतर स्थिति की 

मांग हेतु विरोध प्रदर्शन करते हुए बीता। उन्होंने जनता की 
सहानुभूति प्राप्त की, खासकर तब जब वे साथी अभियुक्त जतिन 
दास के साथ भूख हड़ताल में शामिल हुए।
�	सितंबर 1929 में जतिन दास की भूख से मृत्यु होने के 

कारण हड़ताल समाप्त हो गई। इसके दो साल बाद भगत 
सिंह को दोषी ठहराकर 23 साल की उम्र में फांँसी दे दी 
गई।

मलेरकोटला: पंजाब का 23वाँ ज़िला
चर्चा में क्यों?

हाल ही में पंजाब सरकार ने राज्य के 23वें ज़िले के रूप में 
मलेरकोटला (Malerkotla) के गठन की घोषणा की है।
z	 पंजाब भूमि राजस्व अधिनियम, 1887 की धारा 5 के अनुसार, 

"राज्य सरकार, अधिसूचना द्वारा तहसीलों, ज़िलों तथा डिवीजनों 
जिनमें राज्य विभाजित है, की संख्या में परिवर्तन कर सकती है या 
उन्हें बदल सकती है"

प्रमुख बिंदु:
मलेरकोटला का इतिहास:
z	 मलेरकोटला एक पूर्व रियासत है और पंजाब का एकमात्र मुस्लिम 

बहुल शहर है।
z	 ऐतिहासिक रूप से मलेरकोटला की नींव 15वीं शताब्दी में सूफी 

संत शेख सदरूद्दीन सदर-ए-जहां ने रखी इन्हें हैदर शेख के नाम से 
भी जाना जाता है।

z	 मुगल साम्राज्य के पतन के बाद मलेरकोटला के शासकों ने अपनी 
स्वतंत्रता का प्रयोग किया और अफगानिस्तान के अहमद शाह 
अब्दाली के साथ गठबंधन कर लिया जब उसने भारत पर आक्रमण 
किया।
�	अहमद शाह अब्दाली ने वर्ष 1748-1767 तक भारत पर आठ 

बार आक्रमण किया।
z	 19वीं शताब्दी में मलेरकोटला सीस-सतलज (cis-Sutlej) 

राज्यों में से एक बन गया। 

z	 मलेरकोटला वर्ष 1947 तक (जब यह पूर्वी पंजाब में एकमात्र 
मुस्लिम बहुल सिख राज्य बन गया) ब्रिटिश संरक्षण और पड़ोसी 
सिख राज्यों के साथ गठबंधन के तहत अस्तित्व में रहा।

z	 वर्ष 1948 में रियासतों के विघटन के बाद मलेरकोटला पेप्सू या 
पटियाला और पूर्वी पंजाब राज्य संघ (PEPSU) के नए राज्य में 
शामिल हो गया। पेप्सू को वर्ष 1954 में ही भंग कर दिया गया तथा 
मलेरकोटला पंजाब का हिस्सा बन गया।

सीस-सतलज राज्य (Cis- Sutlej Sates):
z	 सिस-सतलज राज्य 19वीं शताब्दी में पंजाब क्षेत्र में छोटे राज्यों का 

एक समूह था जो उत्तर में सतलज नदी, पूर्व में हिमालय, दक्षिण में 
यमुना नदी और दिल्ली ज़िला तथा पश्चिम में सिरसा ज़िले के बीच 
स्थित था।

z	 इन राज्यों को अंग्रेज़ो द्वारा सिस-सतलज कहा जाता था क्योंकि वे 
ब्रिटिश या दक्षिणी सतलज नदी के किनारे पर स्थित थे।

z	 सिस-सतलुज राज्यों में कैथल, पटियाला, जींद, थानेसर, मलेरकोटला 
और फरीदकोट शामिल थे।

z	 सिख महाराजा रणजीत सिंह के राज्य में इसके विलय के खतरे के 
कारण उन्होंने अंग्रेज़ो से अपील की जिन्होंने रणजीत सिंह के साथ 
अमृतसर की संधि (1809) द्वारा उन पर प्रभुत्व स्थापित किया।

z	 राज्य, भारत की स्वतंत्रता (1947) तक अस्तित्व में रहे, उस समय 
वे पटियाला और पूर्वी पंजाब राज्य संघ (PEPSU) में संगठित 
हो गए थे।

z	 बाद में वे भारतीय राज्यों पंजाब और हरियाणा में समाहित हो गए।
z	 मलेरकोटला और सिख समुदाय:

�	'हा दा नारा' एपिसोड 1705 (Haa Da Naara’ 
Episode 1705): 
�	वर्ष 1705 में सरहिंद के नवाब वजीर खान द्वारा गुरु गोविंद 

सिंह  के छोटे साहिबजादे के सबसे छोटे बेटों [जोरावर 
सिंह (9) और फतेह सिंह (6)] के क्रूर निष्पादन के 
खिलाफ मलेरकोटला नवाब शेर मोहम्मद खान ने अपनी 
आवाज ('हा दा नारा') उठाई थी।

�	शेर मोहम्मद खान द्वारा उठाई गई आवाज की याद में 
मलेरकोटला में गुरुद्वारा हा दा नारा साहिब की स्थापना की 
गई।

�	वड्डा घल्लूगारा (1762): नवाब भीकम शाह ने वर्ष 1762 में 
सिखों के खिलाफ लड़ाई में अब्दाली की सेना की तरफ से युद्ध 
लड़ा।
�	इस युद्ध को 'वड्डा घल्लूगारा' या महान प्रलय के रूप में 

जाना जाता है जिसमें हज़ारों सिख मारे गए थे।

�	मित्रता की संधि (1769): वर्ष 1769 में मलेरकोटला के 
तत्कालीन नवाब द्वारा पटियाला के राजा अमर सिंह के साथ 
मित्रता की संधि पर हस्ताक्षर किये गए।

�	नामधारी नरसंहार (1872): 15 जनवरी, 1872 को हीरा सिंह 
और लहना सिंह के नेतृत्व में नामधारी (सिखों का एक पंथ) 
की टुकड़ियों ने मलेरकोटला (पंजाब) के ब्रिटिश प्रशासन पर 
हमला किया।
�	ब्रिटिश प्रशासन ने आदेश दिया कि नामधारी क्रांतिकारियों 

को परेड ग्राउंड में लाया जाए और तोपों से उड़ा दिया 
जाए।

�	शहादत के प्रतीक के रूप में उस मैदान का नाम अब 
'कुकिया दा शहीदी पार्क' (Kukian Da 
Shaheedi Park) रखा गया है।

नए ज़िले का निर्माण 
z	 राज्य की भूमिका: नए ज़िले बनाने या मौजूदा ज़िलों की स्थिति 

बदलने या उन्हें समाप्त करने की शक्ति राज्य सरकारों में निहित है।
�	ऐसा या तो एक कार्यकारी आदेश के माध्यम से या राज्य 

विधानसभा में एक कानून पारित करके किया जा सकता है।
�	अधिकांश राज्य केवल आधिकारिक राजपत्र में अधिसूचना जारी 

करके ज़िले संबंधी प्रावधानों में परिवर्तन करना पसंद करते हैं।
z	 निर्माण का उद्देश्य: राज्यों का तर्क है कि छोटे ज़िले बेहतर प्रशासन 

को बढ़ावा देते हैं।
�	उदाहरण के लिये वर्ष 2016 में असम सरकार ने ‘प्रशासनिक 

सुविधा’ के लिये ‘माजुली उप-मंडल’ को ‘माजुली ज़िले’ में 
परिवर्तित करने के लिये एक अधिसूचना जारी की थी।

z	 केंद्र की भूमिका: ज़िलों के परिवर्तन या नए ज़िलों के निर्माण में केंद्र 
की कोई भूमिका नहीं है। राज्य इस संबंध में निर्णय लेने के लिये 
पूर्णतः स्वतंत्र हैं।
�	गृह मंत्रालय: गृह मंत्रालय की भूमिका तब महत्त्वपूर्ण हो जाती 

है जब कोई राज्य किसी ज़िले या रेलवे स्टेशन का नाम बदलना 
चाहता है।
�	राज्य सरकार के अनुरोध को अन्य विभागों और एजेंसियों- 

जैसे पृथ्वी विज्ञान मंत्रालय, खुफिया विभाग, डाक विभाग, 
भारतीय भौगोलिक सर्वेक्षण विभाग, विज्ञान एवं रेल 
मंत्रालय को मंज़ूरी के लिये भेजा जाता है।

�	इन विभागों और मंत्रालयों द्वारा आवश्यक जाँच के बाद 
अनापत्ति प्रमाण पत्र जारी किया जा सकता है।

z	 भारत में ज़िलों की संख्या 
�	वर्ष 2011 की जनगणना के अनुसार देश में कुल 593 ज़िले थे।

�	वर्ष 2001-2011 के बीच राज्यों द्वारा कुल 46 ज़िलों का 
निर्माण किया गया।

�	यद्यपि वर्ष 2021 की जनगणना अभी बाकी है, लेकिन 
वर्तमान समय में देश में लगभग 718 ज़िले हैं।

�	देश में ज़िलों की संख्या में वृद्धि का एक प्रमुख कारण वर्ष 
2014 में आंध्र प्रदेश के विभाजन और तेलंगाना के निर्माण को 
माना जा सकता है।

बाबू जगजीवन राम
चर्चा में क्यों?

हाल ही में स्वतंत्रता सेनानी और पूर्व उप प्रधानमंत्री बाबू जगजीवन 
राम की 113वीं जयंती मनाई गई। 
z	 जगजीवन राम, जिन्हें बाबूजी के नाम से जाना जाता है, एक राष्ट्रीय 

नेता, स्वतंत्रता सेनानी, सामाजिक न्याय हेतु लड़ाई लड़ने वाले 
योद्धा, वंचित वर्गों के हिमायती तथा एक उत्कृष्ट सांसद थे।

प्रमुख बिंदु:
जन्म:
z	 जगजीवन राम का जन्म 5 अप्रैल, 1908 को चंदवा, बिहार के एक 

दलित परिवार में हुआ था।
आरंभिक जीवन और शिक्षा:

z	 उन्होंने अपनी स्कूली शिक्षा आरा शहर से प्राप्त की जहाँ उन्होंने 
पहली बार भेदभाव का सामना किया।
�	उन्हें ‘अछूत’ (Untouchable) माना जाता था जिसके 

चलते उन्हें एक अलग बर्तन से पानी पीना पड़ता था। जगजीवन 
राम ने उस घड़े/बर्तन को तोड़कर इसका विरोध किया। इसके 
बाद प्रधानाचार्य को स्कूल में अछूतों के लिये अलग से रखे गए 
पानी पीने के बर्तन को हटाना पड़ा।

z	 वर्ष 1925 में जगजीवन राम पंडित मदन मोहन मालवीय से मिले 
तथा उनसे बहुत अधिक प्रभावित हुए। बाद में मालवीय जी के 
आमंत्रण पर वे बनारस हिंदू विश्वविद्यालय (BHU) गए। 
�	विश्वविद्यालय में जगजीवन राम को भेदभाव का सामना करना 

पड़ा। इस घटना ने उन्हें समाज के एक वर्ग के साथ इस प्रकार 
के  सामाजिक बहिष्कार के खिलाफ विरोध करने के लिये प्रेरित 
किया।

�	इस तरह के अन्याय के विरोध में उन्होंने अनुसूचित जातियों को 
संगठित किया।

z	 BHU में कार्यकाल पूर्ण होने के बाद उन्होंने वर्ष 1931 में 
कलकत्ता विश्वविद्यालय से बी.एस.सी. की डिग्री हासिल की।

z	 जगजीवन राम ने कई बार रविदास सम्मेलन को आयोजित कर 
कलकत्ता (कोलकाता) के विभिन्न क्षेत्रों में गुरु रविदास जयंती 
मनाई थी।

स्वतंत्रता पूर्व योगदान
z	 वर्ष 1931 में वह भारतीय राष्ट्रीय कॉन्ग्रेस (कॉन्ग्रेस पार्टी) के 

सदस्य बन गए।
z	 उन्होंने वर्ष 1934-35 में अखिल भारतीय शोषित वर्ग लीग (All 

India Depressed Classes League) की नींव 
रखने में अहम योगदान दिया था। यह संगठन अछूतों को समानता 
का अधिकार दिलाने हेतु समर्पित था।
�	वह सामाजिक समानता और शोषित वर्गों के लिये समान 

अधिकारों के प्रणेता थे।
z	 वर्ष 1935 में उन्होंने हिंदू महासभा के एक सत्र में प्रस्ताव रखा कि 

पीने के पानी के कुएँ और मंदिर अछूतों के लिये खुले रखे जाएँ।
z	 वर्ष 1935 में बाबूजी राँची में हैमोंड आयोग के समक्ष भी उपस्थित 

हुए और पहली बार दलितों के लिये मतदान के अधिकार की मांग 
की ।

z	 उन्होंने ब्रिटिश शासन के खिलाफ भारत छोड़ो आंदोलन में भाग 
लिया और इससे जुड़ी राजनीतिक गतिविधियों के लिये 1940 के 
दशक में उन्हें दो बार जेल जाना पड़ा।

 मृत्यु :
z	 6 जुलाई, 1986 को नई दिल्ली में उनकी मृत्यु हो गई।
z	 उनके दाह संस्कार स्थान को समता स्थल (समानता का स्थान) का 

नाम दिया गया और उनकी जयंती को समरस दिवस (समानता 
दिवस) के रूप में मनाया जाता है।

ज्योतिराव फुले
चर्चा में क्यों?

महात्मा ज्योतिराव फुले की जयंती  (11 अप्रैल) पर शुरू हुआ 
'टीका उत्सव (टीकाकरण उत्सव)' 14 अप्रैल 2021 को बाबासाहेब 
अंबेडकर की जयंती तक जारी रहेगा।
z	 चार दिवसीय उत्सव का उद्देश्य प्राथमिकता समूहों और कोविड-19 

टीके के शून्य अपव्यय के लिये अधिक-से-अधिक लोगों का 
टीकाकरण करना है।

z	 ज्योतिराव फुले एक भारतीय सामाजिक कार्यकर्त्ता, विचारक, 
जातिप्रथा-विरोधी समाज सुधारक और महाराष्ट्र के लेखक थे। उन्हें 
ज्योतिबा फुले के नाम से भी जाना जाता है।

प्रमुख बिंदु:
विस्तृत जीवन परिचय
z	 जन्म: ज्योतिराव फुले का जन्म 11 अप्रैल, 1827 को वर्तमान 

महाराष्ट्र में हुआ था और वे सब्जियों की खेती करने वाली माली 
जाति से संबंधित थे। 



www.drishtiias.com/hindi

1717|| PT SPRINT (इतिहास) || 2022

z	 शिक्षा: वर्ष 1841 में, फुले का दाखिला स्कॉटिश मिशनरी हाई स्कूल 
(पुणे) में हुआ, जहाँ उन्होंने शिक्षा पूरी की।

z	 विचारधारा: उनकी विचारधारा स्वतंत्रता, समतावाद और समाजवाद 
पर आधारित थी|
�	फुले थॉमस पाइन की पुस्तक ‘द राइट्स ऑफ मैन’ से प्रभावित 

थे और उनका मानना था कि सामाजिक बुराइयों का मुकाबला 
करने का एकमात्र जरिया महिलाओं  निम्न वर्ग के लोगों को 
शिक्षा देना था।

z	 प्रमुख प्रकाशन: तृतीया रत्न (1855); पोवाड़ा: छत्रपति शिवाजीराज 
भोंसले यंचा (1869); गुलामगिरि (1873), शक्तारायच आसुद 
(1881)।

z	 संबंधित एसोसिएशन: फुले ने अपने अनुयायियों के साथ मिलकर 
वर्ष 1873 में सत्यशोधक समाज का गठन किया, जिसका अर्थ था 
सत्य के साधक ’ताकि महाराष्ट्र में निम्न वर्गों को समान सामाजिक 
और आर्थिक लाभ प्राप्त हो सके। 

z	 नगरपालिका परिषद सदस्य: वह पूना नगरपालिका के आयुक्त 
नियुक्त किये गए और वर्ष 1883 तक इस पद पर रहे।

z	 महात्मा की उपाधि: 11 मई, 1888 को महाराष्ट्र के सामाजिक 
कार्यकर्त्ता विट्ठलराव कृष्णजी वांडेकर द्वारा उन्हें ‘महात्मा’ की 
उपाधि से सम्मानित किया गया।
मृत्यु: 28 नवंबर, 1890

z	 उनका स्मारक फुलेवाडा, पुणे, महाराष्ट्र में बनाया गया है।

जलियांवाला बाग हत्याकांड
चर्चा में क्यों?

प्रधानमंत्री, अमृतसर (पंजाब) में नवनिर्मित जलियांवाला बाग 
परिसर और संग्रहालय का उद्घाटन करेंगे।

प्रमुख बिंदु
z	 परिचय:

�	यह परिसर उन लोगों को समर्पित एक स्मारक है जो ब्रिगेडियर 
जनरल रेजिनाल्ड एडवर्ड डायर (Brigadier General 
Reginald Edward Dyer) के आदेश पर 13 
अप्रैल, 1919 को मारे गए थे।

�	इस त्रासदी जिसे अमृतसर के नरसंहार के रूप में भी जाना जाता 
है, ने अंग्रेज़ों के अमानवीय दृष्टिकोण को उजागर किया जब 
जनरल डायर के अधीन ब्रिटिश सैनिकों ने निहत्थी भीड़ पर 
गोलियाँ चला दीं।

z	 आयोजन को रोकना: 
�	प्रथम विश्व युद्ध (1914-18) के दौरान भारत की ब्रिटिश 

सरकार ने दमनकारी आपातकालीन शक्तियों की एक शृंखला 
बनाई जिसका उद्देश्य विध्वंसक गतिविधियों का मुकाबला 
करना था।

�	1919 का अराजक और क्रांतिकारी अपराध अधिनियम, जिसे 
रॉलेट एक्ट (ब्लैक अधिनियम) के रूप में जाना जाता है और 
जिसे 10 मार्च, 1919 को पारित किया गया था, ने सरकार को 
बिना किसी मुकदमे के देशद्रोही गतिविधियों से जुड़े किसी भी 
व्यक्ति को कैद या कैद करने के लिये अधिकृत किया जिसके 
कारण राष्ट्रव्यापी अशांति उत्पन्न हुई।

�	13 अप्रैल, 1919 को डॉ. सैफुद्दीन किचलू और डॉ. सत्यपाल 
की रिहाई का अनुरोध करने के लिये जलियांवाला बाग में कम-
से-कम 10,000 पुरुषों, महिलाओं और बच्चों की भीड़ जमा 
हुई।
�	यहाँ पर हिंदू-मुस्लिम एकता के प्रतीक दो प्रमुख नेताओं ने 

रॉलेट एक्ट के खिलाफ शांतिपूर्ण विरोध का आयोजन 
किया था लेकिन दोनों को गिरफ्तार कर शहर से बाहर ले 
जाया गया।

�	ब्रिगेडियर-जनरल डायर को जब इस बैठक के बारे में जानकारी 
मिली तो उसने यहाँ अपने सैनिकों को तैनात कर दिया तथा 
लोगों की भीड़ पर गोली चलाने का आदेश दिया। पार्क के 
एकमात्र निकास द्वार को सील कर दिया गया और अंधाधुंध 
गोलीबारी में सैकड़ों निर्दोष नागरिक मारे गए।

z	 जलियांवाला बाग घटना के बाद:
�	गोलीबारी के बाद पंजाब में मार्शल लॉ की घोषणा कर दी गई 

जिसमें सार्वजनिक स्टाल पर कोड़े लगाना और अन्य प्रकार से 
अपमानित करना शामिल था। गोलीबारी और उसके बाद की 
ब्रिटिश कार्रवाइयों की खबर पूरे उपमहाद्वीप में फैलते ही 
भारतीय नागरिकों में आक्रोश फैल गया।

�	इस घटना के विरोध में बांग्ला कवि और नोबेल पुरस्कार विजेता 
रवींद्रनाथ टैगोर ने वर्ष 1915 में प्राप्त नाइटहुड की उपाधि का 
त्याग कर दिया।

�	महात्मा गांधी ने बोअर युद्ध (दक्षिण अफ्रीकी युद्ध 1899-
1902) के दौरान किये गए अपने कार्य के लिये अंग्रेज़ों द्वारा दी 
गई केसर-ए-हिंद की उपाधि को त्याग दिया।

�	उस समय वायसराय की कार्यकारी परिषद में एकमात्र भारतीय 
प्रतिनिधि चेट्टूर शंकरन नायर (1857-1934) ने विरोध में 
अपने पद से इस्तीफा दे दिया।
�	उस समय लॉर्ड चेम्सफोर्ड वायसराय थे।

�	इस नरसंहार की जाँच के लिये 14 अक्तूबर, 1919 को एक जाँच 
समिति का गठन किया गया था। बाद में इसे अध्यक्ष लॉर्ड 
विलियम हंटर के नाम पर हंटर आयोग के रूप में जाना जाने 
लगा। इसमें भारतीय सदस्य भी शामिल थे।
�	1920 में हंटर आयोग ने जनरल डायर द्वारा किये गए 

उसके कार्यों की निंदा की और उसे ब्रिगेड कमांडर के पद 
से त्यागपत्र देने का निर्देश दिया।

�	भारतीय राष्ट्रीय कॉन्ग्रेस ने अपनी स्वयं की गैर-आधिकारिक 
समिति नियुक्त की और उसे जाँच करने के लिये कहा, इसमें 
शामिल थे- मोतीलाल नेहरू, सी.आर. दास, अब्बास तैयबजी, 
एम.आर. जयकर और गांधीजी।

�	गांधीजी ने जल्द ही अपना पहला बड़े पैमाने पर और निरंतर 
अहिंसक विरोध (सत्याग्रह) अभियान, असहयोग आंदोलन 
(1920–22) का आयोजन शुरू किया, जो 25 वर्ष बाद भारत 
से ब्रिटिश शासन को समाप्त करने की दिशा में एक महत्त्वपूर्ण 
कदम साबित हुआ।

बी आर अंबेडकर: 130 वीं जयंती
चर्चा में क्यों? 

14 अप्रैल, 2020 को राष्ट्र द्वारा बी आर अंबेडकर (B R 
Ambedkar) की 130 वीं जयंती मनाई गई।
z	 डॉ. अंबेडकर एक समाज सुधारक, न्यायविद, अर्थशास्त्री, लेखक, 

बहुभाषाविद (कई भाषाओं के जानकर), विद्वान और विभिन्न धर्मों 
के  विचारक थे।

प्रमुख बिंदु: 
z	 जन्म: बाबासाहेब डॉ. भीमराव अंबेडकर का जन्म वर्ष 1891 में 

महू, मध्य प्रांत (अब मध्य प्रदेश) में हुआ था।
संक्षिप्त परिचय:

z	 उन्हें भारतीय संविधान के पिता (Father of the Indian 
Constitution) के रूप में जाना जाता है और वह भारत के 
पहले कानून मंत्री थे।

z	 वह संविधान निर्माण की मसौदा समिति के अध्यक्ष (Chairman 
of the Drafting Committee) थे।

z	 वह एक प्रसिद्ध राजनेता थे जिन्होंने दलितों और अन्य सामाजिक 
रूप से पिछड़े वर्गों के अधिकारों के लिये लड़ाई लड़ी।

योगदान:
z	 उन्होंने मार्च 1927 में उन हिंदुओं के खिलाफ महाड़ सत्याग्रह 

(Mahad Satyagraha) का नेतृत्व किया जो नगरपालिका 
बोर्ड के फैसले का विरोध कर रहे थे।

�	1926 में म्युनिसिपल बोर्ड ऑफ महाड़ (महाराष्ट्र) ने सभी 
समुदायों हेतु   तालाबों  का उपयोग करने से संबंधित आदेश 
पारित किया। इससे पहले अछूतों को महाड़ में तालाब के पानी 
का उपयोग करने की अनुमति नहीं थी।

z	 उन्होंने तीनों गोलमेज सम्मेलनों (Three Round Table 
Conferences) में भाग लिया।

z	 वर्ष 1932 में डॉ. अंबेडकर ने महात्मा गांधी के साथ पूना समझौते 
पर हस्ताक्षर किये, जिससे इन्होंने दलित वर्गों (सांप्रदायिक एवार्ड ) 
हेतु पृथक  निर्वाचन मंडल की मांग के विचार को छोड़ दिया।
�	हालाँकि प्रांतीय विधानमंडलों में दलित वर्गों के लिये सुरक्षित 

सीटों की संख्या 71 से बढ़ाकर 147 कर दी गई तथा केंद्रित 
विधानमंडल (Central Legislature) में दलित वर्गों 
की सुरक्षित सीटों की संख्या में 18 प्रतिशत की वृद्धि की गई 

z	  हिल्टन यंग कमीशन (Hilton Young Commission) 
के समक्ष प्रस्तुत इनके विचारों ने भारतीय रिज़र्व बैंक (Reserve 
Bank of India- RBI) की नींव रखने का कार्य किया।

चुनाव और पद:
z	 वर्ष 1936 में ये विधायक (MLA) के रूप में बॉम्बे विधानसभा 

(Bombay Legislative Assembly) के लिये चुने 
गए।

z	 वर्ष 1942 में इन्हें एक कार्यकारी सदस्य के रूप में वायसराय की 
कार्यकारी परिषद में नियुक्त किया गया था।

z	 वर्ष 1947 में डॉ. अंबेडकर ने स्वतंत्र भारत के पहले मंत्रिमंडल में 
कानून मंत्री बनने हेतु प्रधानमंत्री जवाहरलाल नेहरू के निमंत्रण को 
स्वीकार किया।

बौद्ध धर्म को अपनाना:
z	 हिंदू कोड बिल (Hindu Code Bill) पर मतभेद को लेकर 

इन्होने वर्ष 1951 में कैबिनेट से इस्तीफा दे दिया।
z	 इन्होंने  बौद्ध धर्म को स्वीकार कर लिया तथा  6 दिसंबर, 1956 

(महापरिनिर्वाण दिवस) को उनका निधन हो गया।
z	 चैत्य भूमि मुंबई में स्थित है जो बी आर अंबेडकर स्मारक के रूप 

में जानी जाती है।
z	 वर्ष 1990 में इन्हें भारत के सर्वोच्च नागरिक सम्मान भारत रत्न से 

सम्मानित किया गया था।

महत्त्वपूर्ण कार्य:
z	 पत्रिकाएँ: 

�	मूकनायक (1920)
�	बहिष्कृत भारत'  (1927)
�	समता (1929)
�	जनता (1930)



www.drishtiias.com/hindi

1919|| PT SPRINT (इतिहास) || 2022

z	 पुस्तकें:
�	जाति प्रथा का विनाश
�	बुद्ध या कार्ल मार्क्स
�	अछूत: वे कौन थे और अछूत कैसे बन गए 
�	बुद्ध और उनके धम्म
�	हिंदू महिलाओं का उदय और पतन

z	 संगठन:
�	बहिष्कृत हितकारिणी सभा (1923)
�	स्वतंत्र लेबर पार्टी (1936)
�	अनुसूचित जाति फेडरेशन (1942)

वर्तमान समय में अंबेडकर की प्रासंगिकता:
z	 भारत में जाति आधारित असमानता अभी भी कायम है। हालाँकि  

दलितों ने आरक्षण के माध्यम से एक राजनीतिक पहचान हासिल 
की  है तथा अपने स्वयं के राजनीतिक दलों का गठन किया है 
लेकिन इन सबके बावजूद अभी भी सामाजिक (स्वास्थ्य और 
शिक्षा) और आर्थिक क्षेत्र में पिछड़े हैं।

z	 सांप्रदायिक ध्रुवीकरण के साथ ही राजनीति में सांप्रदायिकरण का 
उदय हुआ है। अत: अंबेडकर की संवैधानिक नैतिकता द्वारा धार्मिक 
नैतिकता को एक सुरिक्षित आधार प्रदान करके भारतीय संविधान की 
स्थायी क्षति को रोका जा सकता है।

गोलमेज सम्मेलन:
z	 प्रथम गोलमेज सम्मेलन: इसका आयोजन 12 नवंबर, 1930 को  

लंदन में किया गया था लेकिन कॉन्ग्रेस  ने इसमें भाग नहीं लिया था।
�	मार्च, 1931 में महात्मा गांधी और लॉर्ड इरविन (भारत का 

वायसराय 1926-31) के मध्य गांधी-इरविन समझौता 
(Gandhi-Irwin Pact) संपन्न हुआ। इसमें कॉन्ग्रेस 
द्वारा सविनय अवज्ञा आंदोलन को समाप्त करने तथा  निकट 
भविष्य में होने वाले  गोलमेज सम्मेलन में भाग लेने पर सहमति 
दी गई।

z	 द्वितीय गोलमेज सम्मेलन: इसका आयोजन 7 सितंबर, 1931  को 
लंदन में हुआ। 

z	 तृतीय गोलमेज सम्मेलन: 17 नवंबर, 1932 को  समय-समय पर 
नियुक्त विभिन्न उप-समितियों की रिपोर्टों पर विचार करने हेतु  लंदन 
में तीसरे गोलमेज़ सम्मेलन का आयोजन किया गया  जिसकी 
परिणति अंततः भारत शासन अधिनयम, 1935 के रूप में हुई।

z	 कॉन्ग्रेस ने तीसरे गोलमेज़ सम्मेलन में भाग नहीं लिया क्योकि 
कॉन्ग्रेस के अधिकांश प्रमुख नेता उस समय जेल में थे। 

गुरु तेग बहादुर की 400वीं जयंती
चर्चा में क्यों?

हाल ही में नौवें सिख गुरु, गुरु तेग बहादुर (Guru Tegh 
Bahadur) के 400वें प्रकाश पर्व (जन्म शताब्दी) को चिह्नित करने 
के लिये उनके जन्म स्थान गुरुद्वारा गुरु के महल (Gurdwara 
Guru Ke Mahal) में श्री अखंड पाठ (Sri Akhand 
Path) का उद्घाटन किया गया।

प्रमुख बिंदु
गुरु तेग बहादुर (1621-1675):
z	 गुरु तेग बहादुर नौवें सिख गुरु थे, जिन्हें अक्सर सिखों द्वारा ‘मानवता 

के रक्षक’ (श्रीष्ट-दी-चादर) के रूप में याद किया जाता था।
z	 गुरु तेग बहादुर एक महान शिक्षक के अलावा एक उत्कृष्ट योद्धा, 

विचारक और कवि भी थे, जिन्होंने आध्यात्मिक, ईश्वर, मन और 
शरीर की प्रकृति के विषय में विस्तृत वर्णन किया।

z	 उनके लेखन को पवित्र ग्रंथ ‘गुरु ग्रंथ साहिब’ (Guru Granth 
Sahib) में 116 काव्यात्मक भजनों के रूप में रखा गया है।

z	 ये एक उत्साही यात्री भी थे और उन्होंने पूरे भारतीय उपमहाद्वीप में 
उपदेश केंद्र स्थापित करने में महत्त्वपूर्ण भूमिका निभाई।

z	 इन्होंने ऐसे ही एक मिशन के दौरान पंजाब में चाक-नानकी शहर की 
स्थापना की, जो बाद में पंजाब के आनंदपुर साहिब का हिस्सा बन 
गया।

z	 गुरु तेग बहादुर को वर्ष 1675 में दिल्ली में मुगल सम्राट औरंगज़ेब 
के आदेश के बाद  मार दिया गया।

सिख धर्म:
z	 पंजाबी भाषा में 'सिख' शब्द का अर्थ है 'शिष्य'। सिख भगवान के 

शिष्य हैं, जो दस सिख गुरुओं के लेखन और शिक्षाओं का पालन 
करते हैं।

z	 सिख एक ईश्वर (एक ओंकार) में विश्वास करते हैं। इनका मानना 
है कि उन्हें अपने प्रत्येक काम में भगवान को याद करना चाहिये। 
इसे सिमरन कहा जाता है।

z	 सिख अपने पंथ को गुरुमत (गुरु का मार्ग- The Way of the 
Guru) कहते हैं। सिख परंपरा के अनुसार, सिख धर्म की स्थापना 
गुरु नानक (1469-1539) द्वारा की गई थी और बाद में नौ अन्य 
गुरुओं ने इसका नेतृत्व किया।

z	 सिख धर्म का विकास भक्ति आंदोलन और वैष्णव हिंदू धर्म से 
प्रभावित था।

z	 खालसा (Khalsa) प्रतिबद्धता, समर्पण और एक सामाजिक 
विवेक के सर्वोच्च सिख गुणों को उजागर करता है।



www.drishtiias.com/hindi

|| PT SPRINT (इतिहास) || 20222020

�	खालसा ऐसे पुरुष और महिलाएँ हैं, जिन्होंने सिख बपतिस्मा 
समारोह में भाग लिया हो और जो सिख आचार संहिता एवं 
परंपराओं का सख्ती से पालन करते हैं तथा पंथ की पाँच 
निर्धारित भौतिक वस्तुओं – केश, कंघा, कड़ा, कच्छा और 
कृपाण को धारण करते हैं।

z	 सिख धर्म व्रत, तीर्थ स्थानों पर जाना, अंधविश्वास, मृतकों की पूजा, 
मूर्ति पूजा आदि अनुष्ठानों की निंदा करता है।

z	 यह उपदेश देता है कि विभिन्न नस्ल, धर्म या लिंग के लोग भगवान 
की नज़र में समान हैं।

z	 सिख साहित्य:
�	आदि ग्रंथ को सिखों द्वारा शाश्वत गुरु का दर्जा दिया गया है और 

इसी कारण इसे ‘गुरु ग्रंथ साहिब’ के नाम से जाना जाता है।
�	दशम ग्रंथ के साहित्यिक कार्य और रचनाओं को लेकर सिख 

धर्म के अंदर कुछ संदेह और विवाद है।
z	 शिरोमणि गुरुद्वारा प्रबंधक समिति:

�	यह समिति पूरे विश्व में रहने वाले सिखों का एक सर्वोच्च 
लोकतांत्रिक रूप से निर्वाचित निकाय है, जिसे धार्मिक मामलों 
और सांस्कृतिक तथा ऐतिहासिक स्मारकों की देखभाल के लिये 
वर्ष 1925 में संसद के एक विशेष अधिनियम के तहत स्थापित 
किया गया था।

सिख धर्म के दस गुरु
गुरु नानक देव (1469-1539)
z	 ये सिखों के पहले गुरु और सिख धर्म के संस्थापक थे।
z	 इन्होंने ‘गुरु का लंगर’ की शुरुआत की।
z	 वह बाबर के समकालीन थे।
z	 गुरु नानक देव की 550वीं जयंती पर करतारपुर कॉरिडोर को शुरू 

किया गया था।

गुरु अंगद (1504-1552)
z	 इन्होंने गुरु-मुखी नामक नई लिपि का आविष्कार किया और ‘गुरु 

का लंगर’ प्रथा को लोकप्रिय किया।

गुरु अमर दास (1479-1574)
z	 इन्होंने आनंद कारज विवाह (Anand Karaj Marriage) 

समारोह की शुरुआत की।
z	 इन्होंने सिखों के बीच सती और पर्दा व्यवस्था जैसी प्रथाओं को 

समाप्त कर दिया।
z	 ये अकबर के समकालीन थे।

गुरु राम दास (1534-1581)
z	 इन्होंने वर्ष 1577 में अकबर द्वारा दी गई ज़मीन पर अमृतसर की 

स्थापना की।

z	 इन्होंने अमृतसर में स्वर्ण मंदिर (Golden Temple) का 
निर्माण शुरू किया।

गुरु अर्जुन देव (1563-1606)
z	 इन्होंने वर्ष 1604 में आदि ग्रंथ की रचना की।
z	 इन्होंने स्वर्ण मंदिर का निर्माण पूरा किया।
z	 वे शाहिदीन-दे-सरताज (Shaheeden-de-Sartaj) के 

रूप में प्रचलित थे।
z	 इन्हें जहाँगीर ने राजकुमार खुसरो की मदद करने के आरोप में मार 

दिया।

गुरु हरगोबिंद (1594-1644)
z	 इन्होंने सिख समुदाय को एक सैन्य समुदाय में बदल दिया। इन्हें 

"सैनिक संत" (Soldier Saint) के रूप में जाना जाता है।
z	 इन्होंने अकाल तख्त की स्थापना की और अमृतसर शहर को मज़बूत 

किया।
z	 इन्होंने जहाँगीर और शाहजहाँ के खिलाफ युद्ध छेड़ा।

गुरु हर राय (1630-1661)
z	 ये शांतिप्रिय व्यक्ति थे और इन्होंने अपना अधिकांश जीवन औरंगजेब 

के साथ शांति बनाए रखने तथा मिशनरी काम करने में समर्पित कर 
दिया।

गुरु हरकिशन (1656-1664)
z	 ये अन्य सभी गुरुओं में सबसे छोटे गुरु थे और इन्हें 5 वर्ष की आयु 

में गुरु की उपाधि दी गई थी।
z	 इनके खिलाफ औरंगज़ेब द्वारा इस्लाम विरोधी कार्य के लिये सम्मन 

जारी किया गया था।

गुरु तेग बहादुर (1621-1675)
z	 इन्होंने आनंदपुर साहिब की स्थापना की।

गुरु गोबिंद सिंह (1666-1708)
z	 इन्होंने वर्ष 1699 में ‘खालसा’ नामक योद्धा समुदाय की स्थापना 

की।
z	 इन्होंने एक नया संस्कार "पाहुल" (Pahul) शुरू किया।
z	 ये मानव रूप में अंतिम सिख गुरु थे और उन्होंने ‘गुरु ग्रंथ साहिब’ 

को सिखों के गुरु के रूप में नामित किया।

महाराणा प्रताप जयंती
चर्चा में क्यों?

हाल ही में भारतीय प्रधानमंत्री द्वारा महाराणा प्रताप को उनकी जयंती 
पर श्रद्धांजलि दी गई।

प्रमुख बिंदु: 
विवरण:
z	 राणा प्रताप सिंह, जिन्हें महाराणा प्रताप के नाम से भी जाना जाता है, 

का जन्म 9 मई, 1540 में राजस्थान के कुंभलगढ़ में हुआ था।
z	 वे मेवाड़ के 13वें राजा थे और उदय सिंह द्वितीय के सबसे बड़े पुत्र 

थे।
�	महाराणा उदय सिंह द्वितीय ने अपनी राजधानी चित्तौड़ से मेवाड़ 

राज्य पर शासन किया।
�	उदय सिंह द्वितीय द्वारा उदयपुर (राजस्थान) शहर की स्थापना 

की गई।

हल्दीघाटी का युद्ध:
z	 वर्ष 1576 में हल्दीघाटी का युद्ध  मेवाड़ के राणा प्रताप सिंह और 

मुगल सम्राट अकबर की सेना के मध्य लडा गया था, जिसमें मुगल 
सेना का नेतृत्त्व आमेर के राजा मान सिंह द्वारा किया गया था।

z	 महाराणा प्रताप ने वीरतापूर्ण इस युद्ध को लड़ा, लेकिन मुगल सेना 
ने उन्हें पराजित कर दिया ।

z	 ऐसा कहा जाता है कि महाराणा प्रताप को युद्ध के मैदान से बाहर 
निकालने के दौरान  ‘चेतक’ (Chetak) नामक उनके वफादार 
घोड़े ने अपनी जान दे दी थी।

पुन:प्राप्ति : 
z	  वर्ष 1579 के बाद मेवाड़ पर मुगलों का प्रभाव कम हो गया और 

महाराणा प्रताप ने कुंभलगढ़, उदयपुर और गोगुन्दा सहित पश्चिमी 
मेवाड़ को पुनः प्राप्त कर लिया गया।

z	 इस अवधि के दौरान, उन्होंने वर्तमान डूंगरपुर के पास एक नई 
राजधानी चावंड (Chavand) का निर्माण भी किया।

मृत्यु:
z	 19 जनवरी, 1597 को महाराणा प्रताप का निधन हो गया। महाराणा 

प्रताप की मृत्यु के बाद उनके पुत्र राणा अमर सिंह ने उनका स्थान 
लिया और मुगलों के विरुद्ध वीरतापूर्वक संघर्ष किया, हालाँकि वर्ष 
1614 में राणा अमर सिंह ने अकबर के पुत्र सम्राट जहाँगीर के साथ 
संधि कर ली।

रवींद्रनाथ टैगोर
चर्चा में क्यों?

7 मई, 2021 को प्रधानमंत्री द्वारा गुरुदेव रवींद्रनाथ टैगोर 
(Gurudev Rabindranath Tagore) की  160वीं जयंती 
पर श्रद्धांजलि दी गई।

प्रमुख बिंदु: 
जन्म:
z	 उनका जन्म 7 मई, 1861 को कलकत्ता में हुआ था।

 रवींद्रनाथ टैगोर के विषय में:
z	 इन्हें 'गुरुदेव' (Gurudev) , 'कबीगुरू' (Kabiguru) 

और 'बिस्वाकाबी’ (Biswakabi) के नाम से भी जाना जाता 
है।

z	 डब्लू. बी. येट्स (W.B Yeats) द्वारा रवींद्रनाथ टैगोर को 
आधुनिक भारत का एक  उत्कृष्ट एवं रचनात्मक कलाकार कहा 
गया। ये एक बंगाली कवि, उपन्यासकार और चित्रकार थे, जिन्होंने 
पश्चिम में भारतीय संस्कृति को अत्यधिक प्रभावशाली ढंग से पेश 
किया।

z	 वह एक असाधारण और प्रसिद्ध साहित्यकार थे, जिन्होंने साहित्य 
और संगीत को महत्त्वपूर्ण रूप से प्रभावित किया।।

z	 वे महात्मा गांधी के अच्छे मित्र थे और माना जाता है कि उन्होंने ही 
महात्मा गांधी को ‘महात्मा’ की उपाधि दी थी।

z	 उन्होंने सदैव इस बात पर ज़ोर दिया कि विविधता में एकता भारत 
के राष्ट्रीय एकीकरण का एकमात्र संभव तरीका है।

z	 वर्ष 1929 तथा  वर्ष 1937 में उन्होंने विश्व धर्म संसद (World 
Parliament for Religions) में भाषण दिया।

योगदान:
z	 माना जाता है कि उन्होंने 2000 से अधिक गीतों की रचना की है 

और उनके गीतों और संगीत को 'रबींद्र संगीत’ (Rabindra 
Sangeet) कहा जाता है।

z	 उन्होंने बंगाली गद्य और कविता के आधुनिकीकरण हेतु उत्तरदायी 
माना जाता है।

z	 उनकी उल्लेखनीय कृतियों में गीतांजलि, घारे-बैर, गोरा, मानसी, 
बालका, सोनार तोरी आदि शामिल है, साथ ही उन्हें उनके गीत 
'एकला चलो रे’ (Ekla Chalo Re) के लिये भी याद किया 
जाता है।
�	उन्होंने अपनी पहली  कविताएंँ ‘भानुसिम्हा’ 

(Bhanusimha) उपनाम से 16 वर्ष की आयु में प्रकाशित 
की थीं।

z	 उन्होंने न केवल, भारत और बांग्लादेश हेतु राष्ट्रगान की  रचना की 
बल्कि श्रीलंका के राष्ट्रगान को कलमबद्ध करने और उसकी रचना 
करने हेतु एक श्रीलंकाई छात्र को प्रेरित किया।

z	 अपनी सभी साहित्यिक उपलब्धियों के अलावा वे एक दार्शनिक 
और शिक्षाविद भी थे, जिन्होंने वर्ष 1921 में विश्व-भारती 
विश्वविद्यालय (Vishwa-Bharati University) की 
स्थापना की जिसने पारंपरिक शिक्षा को चुनौती दी।

पुरस्कार:
z	 रवींद्रनाथ टैगोर को उनकी काव्यरचना गीतांजलि के लिये वर्ष 1913 

में साहित्य के क्षेत्र में नोबेल पुरस्कार दिया गया था।
�	 यह पुरस्कार जीतने वाले वह पहले गैर-यूरोपीय थे।

z	 1915 में उन्हें ब्रिटिश किंग जॉर्ज पंचम (British King 
George V) द्वारा नाइटहुड की उपाधि से सम्मानित किया गया। 
वर्ष 1919 में जलियांवाला बाग हत्याकांड (Jallianwala 
Bagh Massacre) के बाद उन्होंने नाइटहुड की उपाधि का 
त्याग कर दिया।

गोपाल कृष्ण गोखले
चर्चा में क्यों?

09 मई, 2021 को देशभर में महान स्वतंत्रता सेनानी और समाजसेवी 
गोपाल कृष्ण गोखले (Gopal Krishna Gokhale) की 
155वीं जयंती मनाई गई।।
z	 गोपाल कृष्ण गोखले एक महान समाज सुधारक और शिक्षाविद् थे 

जिन्होंने भारत के स्वतंत्रता आंदोलन को अनुकरणीय नेतृत्व प्रदान 
किया।

प्रमुख बिंदु
जन्म: 9 मई, 1866 को वर्तमान महाराष्ट्र (तत्कालीन बॉम्बे प्रेसीडेंसी 

का हिस्सा) के कोटलुक गाँव में।
विचारधारा:
z	 गोखले ने सामाजिक सशक्तीकरण, शिक्षा के विस्तार और तीन 

दशकों तक भारतीय स्वतंत्रता संग्राम की दिशा में कार्य किया तथा 
प्रतिक्रियावादी या क्रांतिकारी तरीकों के इस्तेमाल को खारिज किया।
औपनिवेशिक विधानमंडलों में भूमिका:

z	 वर्ष 1899 से 1902 के बीच वह बॉम्बे लेजिस्लेटिव काउंसिल के 
सदस्य रहे और वर्ष 1902 से 1915 तक उन्होंने इम्पीरियल 
लेजिस्लेटिव काउंसिल में काम किया। 

z	 इम्पीरियल लेजिस्लेटिव काउंसिल में काम करने के दौरान गोखले 
ने वर्ष 1909 के मॉर्ले-मिंटो सुधारों को तैयार करने में महत्त्वपूर्ण 
भूमिका निभाई।

भारतीय राष्ट्रीय कॉन्ग्रेस में भूमिका:
z	 वह भारतीय राष्ट्रीय कॉन्ग्रेस (INC) के नरम दल से जुड़े थे 

(वर्ष1889 में शामिल)।  
z	 बनारस अधिवेशन 1905 में वह INC के अध्यक्ष बने। 

�	यह वह समय था जब ‘नरम दल’ और लाला लाजपत राय, बाल 
गंगाधर तिलक तथा अन्य के नेतृत्त्व वाले ‘गरम दल’ के बीच 
व्यापक मतभेद पैदा हो गए थे। वर्ष 1907 के सूरत अधिवेशन में 
ये दोनों गुट अलग हो गए।

�	वैचारिक मतभेद के बावजूद वर्ष 1907 में उन्होंने लाला लाजपत 
राय की रिहाई के लिये अभियान चलाया, जिन्हें अंग्रेज़ों द्वारा 
म्याँमार की मांडले जेल में कैद किया गया था।

संबंधित सोसाइटी तथा अन्य कार्य:
z	 भारतीय शिक्षा के विस्तार के लिये वर्ष 1905 में उन्होंने सर्वेंट्स 

ऑफ इंडिया सोसाइटी (Servants of India Society) 
की स्थापना की।

z	 वह महादेव गोविंद रानाडे द्वारा शुरू की गई 'सार्वजनिक सभा 
पत्रिका' से भी जुड़े थे।

z	 वर्ष 1908 में गोखले ने रानाडे इंस्टीट्यूट ऑफ इकोनॉमिक्स की 
स्थापना की।

z	 उन्होंने अंग्रेज़ी साप्ताहिक समाचार पत्र ‘द हितवाद’ की शुरुआत 
की।

गांधी के लिये गुरु के रूप में:
z	 एक उदार राष्ट्रवादी के रूप में महात्मा गांधी ने उन्हें राजनीतिक गुरु 

माना था। 
z	 महात्मा गांधी ने गुजराती भाषा में गोपाल कृष्ण गोखले को समर्पित 

एक पुस्तक 'धर्मात्मा गोखले' लिखी।

मॉर्ले-मिंटो सुधार 1909:
z	 इसके द्वारा भारत सचिव की परिषद, वायसराय की कार्यकारी 

परिषद तथा  बंबई और  मद्रास की कार्यकारी परिषदों में भारतीयों 
को शामिल गया। विधान परिषदों में मुस्लिमों हेतु अलग निर्वाचक 
मंडल की बात की गई। 

z	 केंद्रीय और प्रांतीय विधान परिषदों के आकार में वृद्धि की गई। 
�	इस अधिनियम ने इम्पीरियल लेजिस्लेटिव काउंसिल में सदस्यों 

की संख्या 16 से बढ़ाकर 60 कर दी।
z	 भारतीयों को पहली बार इम्पीरियल लेजिस्लेटिव काउंसिल 

(Imperial Legislative Council) की सदस्यता 
प्रदान की गई।

z	 सत्येंद्र पी. सिन्हा वायसराय की कार्यकारी परिषद में नियुक्त होने 
वाले पहले भारतीय सदस्य थे।

वीर सावरकर जयंती
चर्चा में क्यों?

28 मई को भारत ने स्वतंत्रता सेनानी विनायक दामोदर सावरकर 
(वीर सावरकर) की जयंती मनाई।
z	 वीर सावरकर एक भारतीय स्वतंत्रता सेनानी, राजनीतिज्ञ, वकील 

और लेखक थे।

z	 उन्हें स्वातंत्र्यवीर सावरकर (Swatantryaveer 
Savarkar) के नाम से भी जाना जाता है।

प्रमुख बिंदु
z	 इनका जन्म 28 मई, 1883 को महाराष्ट्र के नासिक ज़िले के भागुर 

ग्राम में हुआ था।
z	 संबंधित संगठन और कार्य: 

�	इन्होंने अभिनव भारत सोसाइटी नामक एक भूमिगत सोसाइटी 
(Secret Society) की स्थापना की।

�	सावरकर यूनाइटेड किंगडम गए और इंडिया हाउस (India 
House) तथा फ्री इंडिया सोसाइटी (Free India 
Society) जैसे संगठनों से जुड़े।

�	वे वर्ष 1937 से 1943 तक हिंदू महासभा के अध्यक्ष रहे।
�	सावरकर ने 'द हिस्ट्री ऑफ द वार ऑफ इंडियन इंडिपेंडेंस' 

नामक एक पुस्तक लिखी जिसमें उन्होंने 1857 के सिपाही 
विद्रोह में इस्तेमाल किये गए छापामार युद्ध (Guerilla 
Warfare) के तरीकों (Tricks) के बारे में लिखा था।

�	उन्होंने 'हिंदुत्व: हिंदू कौन है?' पुस्तक भी लिखी।
z	 मुकदमे और सज़ा:

�	वर्ष 1909 में उन्हें मॉर्ले-मिंटो सुधार (भारतीय परिषद अधिनियम 
1909) के खिलाफ सशस्त्र विद्रोह की साजिश रचने के आरोप 
में गिरफ्तार किया गया।

�	1910 में क्रांतिकारी समूह इंडिया हाउस के साथ संबंधों के लिये 
गिरफ्तार किया गया।

�	सावरकर पर एक आरोप नासिक के कलेक्टर जैक्सन की हत्या 
के लिये उकसाने का था और दूसरा भारतीय दंड संहिता 121-ए 
के तहत राजा (सम्राट) के खिलाफ साजिश रचने का था।

�	दोनों मुकदमों में सावरकर को दोषी ठहराया गया और 50 वर्ष 
के कारावास की सज़ा सुनाई गई, जिसे काला पानी भी कहा 
जाता है, उन्हें वर्ष 1911 में अंडमान और निकोबार द्वीप समूह 
में सेलुलर जेल ले जाया गया।

z	 मृत्यु : 26 फरवरी, 1966 को अपनी इच्छा से उपवास करने के 
कारण उनकी मृत्यु हो गई।

 अभिनव भारत सोसाइटी (यंग इंडिया सोसाइटी)
z	 यह वर्ष 1904 में विनायक दामोदर सावरकर और उनके भाई गणेश 

दामोदर सावरकर द्वारा स्थापित एक भूमिगत सोसाइटी (Secret 
Society) थी।

z	 प्रारंभ में नासिक में मित्र मेला के रूप में स्थापित समाज कई 
क्रांतिकारियों और राजनीतिक कार्यकर्त्ताओं के साथ भारत तथा 
लंदन के विभिन्न हिस्सों में शाखाओं से जुड़ा था।

इंडिया हाउस
z	 इसकी स्थापना श्यामजी किशन वर्मा ने वर्ष 1905 में लंदन में की 

थी।
z	 इसे लंदन में भारतीय छात्रों के बीच राष्ट्रवादी विचारों को बढ़ावा देने 

के लिये खोला गया था।
फ्री इंडिया सोसाइटी

z	 सावरकर वर्ष 1906 में लंदन गए। उन्होंने जल्द ही इटैलियन 
राष्ट्रवादी ग्यूसेप माज़िनी (सावरकर ने माज़िनी की जीवनी लिखी 
थी) के विचारों के आधार पर फ्री इंडिया सोसाइटी की स्थापना की।
हिंदू महासभा

z	 अखिल भारत हिंदू महासभा (Akhil Bharat Hindu 
Mahasabha) भारत के सबसे पुराने संगठनों में से एक है 
क्योंकि इसका गठन वर्ष 1907 में हुआ था। प्रतिष्ठित नेताओं ने वर्ष 
1915 में अखिल भारतीय आधार पर इस संगठन का विस्तार किया।

z	 इस संगठन की स्थापना करने वाले और अखिल भारतीय सत्रों की 
अध्यक्षता करने वाले प्रमुख व्यक्तित्वों में पंडित मदन मोहन 
मालवीय, लाला लाजपत राय, वीर विनायक दामोदर सावरकर 
आदि शामिल थे।

छत्रपति शिवाजी महाराज
चर्चा में क्यों?

हाल ही में मराठा राजा छत्रपति शिवाजी (Chhatrapati 
Shivaji) के राज्याभिषेक दिवस (6 जून) की वर्षगाँठ के अवसर पर 
गोवा सरकार ने एक लघु फिल्म जारी की।

प्रमुख बिंदु
जन्म:
z	 इनका जन्म 19 फरवरी, 1630 को वर्तमान महाराष्ट्र राज्य में पुणे 

ज़िले के शिवनेरी किले में हुआ था।
z	 शिवाजी का जन्म एक मराठा सेनापति शाहजी भोंसले के घर हुआ 

था, जिन्होंने बीजापुर सल्तनत के तहत पुणे और सुपे की जागीरें 
प्राप्त की थीं। एक धर्मपरायण महिला जीजाबाई के धार्मिक गुणों का 
इन पर गहरा प्रभाव था।

प्रारंभिक जीवन:
z	 इन्होंने वर्ष 1645 में पहली बार अपने सैन्य उत्साह का प्रदर्शन 

किया, जब किशोर उम्र में ही इन्होंने बीजापुर के अधीन तोरण किले 
(Torna Fort) पर सफलतापूर्वक नियंत्रण प्राप्त कर लिया।

z	 इन्होंने कोंडाना किले (Kondana Fort) पर भी अधिकार 
किया। ये दोनों किले बीजापुर के आदिल शाह के अधीन थे।

महत्त्वपूर्ण लड़ाई:
z	 प्रतापगढ़ की 

लड़ाई, 
1659

z	 यह युद्ध मराठा राजा छत्रपति शिवाजी 
महाराज और आदिलशाही सेनापति 
अफज़ल खान की सेनाओं के बीच 
महाराष्ट्र के सतारा शहर के पास प्रतापगढ़ 
के किले में लड़ा गया था।

z	 पवन खिंड 
की लड़ाई, 
1660

z	 यह युद्ध मराठा सरदार बाजी प्रभु देशपांडे 
और आदिलशाही के सिद्दी मसूद के बीच 
महाराष्ट्र के कोल्हापुर शहर के पास 
(विशालगढ़ किले के आसपास) एक 
पहाड़ी दर्रे पर लड़ा गया।

z	 सूरत की 
लड़ाई, 
1664

z	 यह युद्ध गुजरात के सूरत शहर के पास 
छत्रपति शिवाजी महाराज और मुगल 
कप्तान इनायत खान के बीच लड़ा गया।

z	 पुरंदर की 
लड़ाई, 
1665

z	 यह युद्ध मुगल साम्राज्य और मराठा 
साम्राज्य के बीच लड़ा गया।

z	 सिंहगढ़ की 
लड़ाई, 
1670

z	 यह युद्ध महाराष्ट्र के पुणे शहर के पास 
सिंहगढ़ के किले पर मराठा शासक 
शिवाजी महाराज के सेनापति तानाजी 
मालुसरे और जय सिंह प्रथम के अधीन 
गढ़वाले उदयभान राठौड़, जो मुगल सेना 
प्रमुख थे, के बीच लड़ा गया।

z	 कल्याण की 
लड़ाई, 
1682-83

z	 इस युद्ध में मुगल साम्राज्य के बहादुर खान 
ने मराठा सेना को हराकर कल्याण पर 
अधिकार कर लिया।

z	 संगमनेर की 
लड़ाई, 
1679

z	 यह युद्ध मुगल साम्राज्य और मराठा 
साम्राज्य के बीच लड़ा गया। यह आखिरी 
लड़ाई थी जिसमें मराठा राजा शिवाजी लड़े 
थे।

मुगलों के साथ संघर्ष:
z	 मराठों ने अहमदनगर के पास और वर्ष 1657 में जुन्नार में मुगल क्षेत्र 

पर छापा मारा।
z	 औरंगज़ेब ने नसीरी खान को भेजकर छापेमारी का जवाब दिया, 

जिसने अहमदनगर में शिवाजी की सेना को हराया था।
z	 शिवाजी ने वर्ष 1659 में पुणे में शाइस्ता खान (औरंगज़ेब के मामा) 

और बीजापुर सेना की एक बड़ी सेना को हराया।

z	 शिवाजी ने वर्ष 1664 में सूरत के मुगल व्यापारिक बंदरगाह को 
अपने कब्ज़े में ले लिया।

z	 जून 1665 में शिवाजी और राजा जय सिंह प्रथम (औरंगजेब का 
प्रतिनिधित्व) के बीच पुरंदर की संधि (Treaty of 
Purandar) पर हस्ताक्षर किये गए।
�	इस संधि के अनुसार, मराठों को कई किले मुगलों को देने पड़े 

और शिवाजी, औरंगज़ेब से आगरा में मिलने के लिये सहमत 
हुए। शिवाजी अपने पुत्र संभाजी को भी आगरा भेजने के लिये 
तैयार हो गए।

शिवाजी की गिरफ्तारी:
z	 जब शिवाजी वर्ष 1666 में आगरा में मुगल सम्राट से मिलने गए, तो 

मराठा योद्धा को लगा कि औरंगज़ेब ने उनका अपमान किया है 
जिससे वे दरबार से बाहर आ गए।

z	 जिसके बाद उन्हें गिरफ्तार कर बंदी बना लिया गया। शिवाजी और 
उनके पुत्र का आगरा से भागने की कहानी आज भी प्रामाणिक नहीं 
है।

z	 इसके बाद वर्ष 1670 तक मराठों और मुगलों के बीच शांति बनी 
रही।

z	 मुगलों द्वारा संभाजी को दी गई बरार की जागीर उनसे वापस ले ली 
गई थी।

z	 इसके जवाब में शिवाजी ने चार महीने की छोटी सी अवधि में मुगलों 
के कई क्षेत्रों पर हमला कर उन्हें वापस ले लिया।

z	 शिवाजी ने अपनी सैन्य रणनीति के माध्यम से दक्कन और पश्चिमी 
भारत में भूमि का एक बड़ा हिस्सा हासिल कर लिया।

दी गई उपाधि:
z	 शिवाजी को 6 जून, 1674 को रायगढ़ में मराठों के राजा के रूप में 

ताज पहनाया गया।
z	 इन्होंने छत्रपति, शाककार्ता, क्षत्रिय कुलवंत और हैंदव धर्मोधारक 

की उपाधि धारण की थी।
z	 शिवाजी द्वारा स्थापित मराठा साम्राज्य समय के साथ बड़ा होता गया 

और 18वीं शताब्दी की शुरुआत में प्रमुख भारतीय शक्ति बन गया।

शिवाजी के अधीन प्रशासन
z	 केंद्रीय प्रशासन:

�	इसकी स्थापना शिवाजी द्वारा प्रशासन की सुदृढ़ व्यवस्था के 
लिये की गई थी जो प्रशासन की दक्कन शैली से काफी प्रेरित 
थी।

�	अधिकांश प्रशासनिक सुधार अहमदनगर में मलिक अंबर 
(Malik Amber) के सुधारों से प्रेरित थे।

�	राजा राज्य का सर्वोच्च प्रमुख होता था जिसे 'अष्टप्रधान' के नाम 
से जाना जाने वाले आठ मंत्रियों के एक समूह द्वारा सहायता 
प्रदान की जाती थी।

�	पेशवा, जिसे मुख्य प्रधान के रूप में भी जाना जाता है, मूल रूप 
से राजा शिवाजी की सलाहकार परिषद का नेतृत्व करता था।

z	 राजस्व प्रशासन:
�	शिवाजी ने जागीरदारी प्रणाली को समाप्त कर दिया और इसे 

रैयतवारी प्रणाली से बदल दिया तथा वंशानुगत राजस्व 
अधिकारियों की स्थिति में परिवर्तन किया, जिन्हें देशमुख, 
देशपांडे, पाटिल एवं कुलकर्णी के नाम से जाना जाता था।

�	शिवाजी उन मीरासदारों (Mirasdar) का कड़ाई से 
पर्यवेक्षण करते थे जिनके पास भूमि पर वंशानुगत अधिकार थे।

�	राजस्व प्रणाली मलिक अंबर की काठी प्रणाली (Kathi 
System) से प्रेरित थी, जिसमें भूमि के प्रत्येक टुकड़े को 
रॉड या काठी द्वारा मापा जाता था।

�	चौथ और सरदेशमुखी आय के अन्य स्रोत थे।
�	चौथ कुल राजस्व का 1/4 भाग था जिसे गैर-मराठा क्षेत्रों 

से मराठा आक्रमण से बचने के बदले में वसूला जाता था।
�	यह आय का 10 प्रतिशत होता था जो अतिरिक्त कर के रूप 

में होता था।
z	 सैन्य प्रशासन:

�	शिवाजी ने एक अनुशासित और कुशल सेना का गठन किया।
�	सामान्य सैनिकों को नकद में भुगतान किया जाता था, लेकिन 

प्रमुख और सैन्य कमांडर को जागीर अनुदान (सरंजम या 
मोकासा) के माध्यम से भुगतान किया जाता था।

�	मराठा सेना में इन्फैंट्री सैनिक, घुड़सवार, नौसेना आदि शामिल 
थीं।

राम प्रसाद बिस्मिल
चर्चा में क्यों?

हाल ही में संस्कृति मंत्रालय ने स्वतंत्रता सेनानी राम प्रसाद बिस्मिल 
की जयंती को चिह्नित करने हेतु उत्तर प्रदेश के शाहजहाँपुर में एक विशेष 
समारोह का आयोजन किया।

प्रमुख बिंदु
जन्म
z	 उनका जन्म 11 जून, 1897 को उत्तर प्रदेश के शाहजहाँपुर जिले के 

एक गांव में मुरलीधर और मूलमती के घर हुआ था।

परिचय
z	 वे सबसे उल्लेखनीय भारतीय स्वतंत्रता सेनानियों में से थे, जिन्होंने 

अपनी अंतिम साँस तक ब्रिटिश औपनिवेशिक ताकतों का विरोध 
किया।

z	 वे दयानंद सरस्वती (1875) द्वारा स्थापित आर्य समाज में शामिल 
हुए। इसका उन पर गहरा प्रभाव पड़ा और उन्होंने प्रायः साम्राज्यवादी 
ताकतों के खिलाफ लड़ाई में कविता को अपने हथियार के रूप में 
इस्तेमाल किया।

z	 क्रांतिकारी विचार उनके दिमाग में सर्वप्रथम तब जन्मे जब उन्होंने 
भारतीय राष्ट्रवादी और आर्य समाज मिशनरी ‘भाई परमानंद’ को दी 
गई मौत की सजा के बारे में पढ़ा।
�	इस समय वे 18 वर्ष के थे और उन्होंने अपनी कविता 'मेरा 

जन्म' के माध्यम से अपनी पीड़ा को व्यक्त किया।
z	 उनका मानना था कि हिंसा और रक्तपात के बिना स्वतंत्रता प्राप्त नहीं 

की जा सकती, जिसका अर्थ था कि उनके विचार महात्मा गांधी के 
'अहिंसा' के आदर्शों क विपरीत थे।

स्वतंत्रता संग्राम में उनका योगदान
z	 संगठन

�	उन्होंने एक स्कूल शिक्षक ‘गेंदा लाल दीक्षित’ के साथ मिलकर 
‘मातृवेदी’ नामक संगठन का निर्माण किया।
�	दोनों ही क्रांतिकारी विचारों को साझा करते थे और देश के 

युवाओं को ब्रिटिश सरकार से लड़ने के लिये संगठित 
करना चाहते थे।

�	बिस्मिल, सचिंद्र नाथ सान्याल और जादूगोपाल मुखर्जी के साथ 
‘हिंदुस्तान रिपब्लिकन एसोसिएशन’ (HRA) के प्रमुख 
संस्थापकों में से एक थे।
�	‘हिंदुस्तान रिपब्लिकन एसोसिएशन’ की स्थापना वर्ष 

1924 में हुई थी और इसका संविधान मुख्य रूप से 
बिस्मिल द्वारा ही तैयार किया गया था।

z	 प्रमुख मामले
�	वे वर्ष 1918 के ‘मैनपुरी षडयंत्र’ में शामिल थे, जिसमें पुलिस 

ने बिस्मिल सहित कुछ अन्य युवाओं को ऐसी किताबें बेचते हुए 
पाया था, जो ब्रिटिश सरकार द्वारा प्रतिबंधित की गई थीं।
�	उन्होंने 'देशवासियों के नाम' शीर्षक से एक पैम्फलेट 

प्रकाशित किया, जिसमें उनकी कविता 'मैनपुरी की प्रतिज्ञा' 
भी शामिल थी। अपनी पार्टी के लिये धन इकट्ठा करने हेतु 
उन्होंने सरकारी खजाने को भी लूटा।

�	वह यमुना नदी में कूदकर गिरफ्तारी से बच निकले।
�	वर्ष 1925 में बिस्मिल और उनके साथी चंद्रशेखर आजाद और 

अशफाकउल्ला खान ने लखनऊ के पास काकोरी में एक ट्रेन 
लूटने का फैसला किया।

�	वे अपने प्रयास में सफल रहे लेकिन हमले के एक महीने 
के भीतर एक दर्जन से अधिक HRA सदस्यों के साथ 
उन्हें गिरफ्तार कर लिया गया और काकोरी षड्यंत्र मामले 
के तहत मुकदमा चलाया गया।

�	कानूनी प्रक्रिया 18 महीने तक चली। इसमें राम प्रसाद 
'बिस्मिल’, अशफाक उल्ला खान, राजेंद्र लाहिड़ी तथा 
रोशन सिंह को मौत की सज़ा सुनाई गई और अन्य 
क्रांतिकारियों को उम्रकैद की सज़ा दी गई।

z	 अन्य
�	अहमदाबाद में भारतीय राष्ट्रीय काॅॅन्ग्रेस के वर्ष 1921 के 

अधिवेशन में भाग लिया।
�	गोरखपुर सेंट्रल जेल में बंद रहने के दौरान बिस्मिल एक 

राजनीतिक कैदी के रूप में व्यवहार करने की मांग को लेकर 
भूख हड़ताल पर चले गए।

�	लखनऊ सेंट्रल जेल में बिस्मिल ने अपनी आत्मकथा लिखी, 
जिसे हिंदी साहित्य में बेहतरीन कार्यों में से एक माना जाता है।

z	 मृत्यु
�	19 दिसंबर, 1927 को गोरखपुर जेल में उन्हें फाँसी दी गई।
�	राप्ती नदी के तट पर उनका अंतिम संस्कार किया गया और बाद 

में इस स्थल का नाम बदलकर ‘राजघाट’ कर दिया गया।

बंकिम चंद्र चट्टोपाध्याय
चर्चा में क्यों?

27 जून को भारतीय प्रधानमंत्री ने ऋषि बंकिम चंद्र चट्टोपाध्याय 
(Bankim Chandra Chattopadhyay) को उनकी 
जयंती पर श्रद्धांजलि दी।

प्रमुख बिंदु:
परिचय:
z	 वह भारत के महान उपन्यासकारों और कवियों में से एक थे।
z	 उनका जन्म 27 जून, 1838 को उत्तर 24 परगना, नैहाटी, वर्तमान 

पश्चिम बंगाल के कंठपुरा गाँव में हुआ था।
z	 उन्होंने संस्कृत में वंदे मातरम गीत की रचना की जिसने स्वतंत्रता 

संग्राम के दौरान लोगों के लिये प्रेरणास्रोत का कार्य किया।
z	 वर्ष 1857 में ईस्ट इंडिया कंपनी के शासन के खिलाफ एक मज़बूत 

विद्रोह हुआ परंतु बंकिम चंद्र चटर्जी ने अपनी पढ़ाई जारी रखी और 
वर्ष 1859 में बी.ए. की परीक्षा पास की।
�	कलकत्ता के उपराज्यपाल ने उसी वर्ष बंकिम चंद्र चटर्जी को 

डिप्टी कलेक्टर नियुक्त किया।

z	 वह बत्तीस वर्षों तक सरकारी सेवा में कार्यरत  रहे और वर्ष 1891 
में सेवानिवृत्त हुए।

z	 8 अप्रैल, 1894 को उनका निधन हो गया।

भारत के स्वतंत्रता संग्राम में योगदान:
z	 उनका महाकाव्य उपन्यास आनंदमठ, संन्यासी विद्रोह (1770-

1820) की पृष्ठभूमि से प्रभावित था।
�	उन्होंने अपने साहित्यिक अभियान के माध्यम से बंगाल के लोगों 

को बौद्धिक रूप से प्रेरित किया।
�	भारत को अपना राष्ट्रीय गीत वंदे मातरम आनंदमठ से मिला। 

z	 उन्होंने वर्ष 1872 में एक मासिक साहित्यिक पत्रिका, बंगदर्शन की 
भी शुरुआत की, जिसके माध्यम से बंकिम चंद्र चट्टोपाध्याय को 
एक बंगाली पहचान और राष्ट्रवाद के उद्भव को प्रभावित करने का 
श्रेय दिया जाता है।
�	बंकिम चंद्र चाहते थे कि यह पत्रिका शिक्षित और अशिक्षित 

वर्गों के बीच संचार के माध्यम के रूप में कार्य करे।
�	1880 के दशक के अंत में पत्रिका का प्रकाशन बंद कर दिया 

गया परंतु वर्ष 1901 में रवींद्रनाथ टैगोर के संपादक बनने के बाद 
इसे फिर से शुरू किया  गया।

�	हालाँकि इसने टैगोर के लेखन को उनके पहले पूर्ण उपन्यास 
चोखेर बाली सहित 'नया' बंगदर्शन की राष्ट्रवादी भावना का 
पोषण करते हुए अपने मूल दर्शन को बरकरार रखा।

�	बंगाल विभाजन (वर्ष 1905) के दौरान पत्रिका ने विरोध और 
असंतोष की आवाज़ को एक आधार देने में महत्त्वपूर्ण भूमिका 
निभाई। टैगोर का अमार सोनार बांग्ला बांग्लादेश का राष्ट्रगान 
तब पहली बार बंगदर्शन में प्रकाशित हुआ था।

अन्य साहित्यिक योगदान:
z	 उन्होंने संस्कृत का अध्ययन किया था और वह इस विषय में बहुत 

रुचि रखते थे, लेकिन बाद में बंगाली भाषा को जनता की भाषा 
बनाने की ज़िम्मेदारी ली। हालाँकि उनका पहला प्रकाशित काम एक 
उपन्यास है जो अंग्रेज़ी में था।

z	 उनके प्रसिद्ध उपन्यासों में कपालकुंडला (Kapalkundala) 
1866, देवी चौधुरानी (Debi Choudhurani), बिशाब्रीक्षा 
(द पॉइज़न ट्री), चंद्रशेखर (1877), राजमोहन की पत्नी और 
कृष्णकांतर विल शामिल हैं।

संन्यासी विद्रोह
z	 संन्यासी विद्रोह बंगाल में वर्ष 1770-1820 के बीच हुआ था।
z	 बंगाल में वर्ष 1770 के भीषण अकाल के बाद संन्यासी विद्रोह शुरू 

हुआ जिससे घोर अराजकता और दुर्दशा उत्पन्न हुई।

z	 हालाँकि विद्रोह का तात्कालिक कारण हिंदुओं और मुसलमानों दोनों 
के पवित्र स्थानों हेतु जाने वाले तीर्थयात्रियों पर अंग्रेज़ो द्वारा लगाए 
गए प्रतिबंध थे।

इटली में भारतीय सैनिक: द्वितीय विश्व युद्ध
चर्चा में क्यों?

भारतीय थल सेनाध्यक्ष (COAS) ब्रिटेन और इटली की 
आधिकारिक यात्रा के दौरान इटली के कैसिनो शहर में एक भारतीय सेना 
स्मारक का उद्घाटन करेंगे।
z	 यह स्मारक 3,100 से अधिक राष्ट्रमंडल सैनिकों को श्रद्धाजंलि देने 

हेतु बनाया गया है जिन्होंने द्वितीय विश्व युद्ध (1939-1945) में 
इटली को आज़ाद कराने के प्रयास में भाग लिया था।

z	 इस स्मारक पर 900 भारतीय सैनिकों को भी श्रद्धाजंलि दी गई है।

प्रमुख बिंदु:
z	 इटली में भारतीय सेना:

�	भारतीय सेना के तीन इन्फैन्ट्री डिवीज़नों (चौथे, आठवें और 
दसवें) ने इतालवी अभियान में भाग लिया था।
�	8वाँ भारतीय इन्फैंट्री डिवीजन इटली में पहुँचने वाला देश 

का पहला डिवीज़न था जिसने  वर्ष 1941 में अंग्रेज़ों द्वारा 
इराक और ईरान में हुए हमलों के समय कार्रवाई की।

�	दूसरा आगमन चौथे भारतीय डिवीज़न का था जो दिसंबर 
1943 में उत्तरी अफ्रीका से इटली आया था। वर्ष 1944 में 
इसे कैसीनो में तैनात किया गया था।

�	तीसरा आगमन 10वें भारतीय डिवीजन का था जिसे वर्ष 
1941 में अहमदनगर में गठित किया गया और वर्ष 1944 
में यह इटली पहुँचा।

�	पंजाब और भारतीय मैदानी इलाकों के पुरुषों ने इटली की 
अत्यंत प्रतिकूल परिस्थितियों का सामना किया। 
�	यहाँ तक कि नेपाल के गोरखाओं ने भी भारी और लगातार 

वर्षा तथा इटली के पहाड़ों में बर्फीली रातों का सामना 
किया।

�	सभी तीन डिवीजनों ने इतालवी अभियान में अच्छा प्रदर्शन 
किया और मित्र देशों तथा एक्सिस/धुरी कमांडरों द्वारा समान 
रूप से उनका सम्मान किया गया।

z	 द्वितीय विश्व युद्ध में भारतीय सैनिक:
�	द्वितीय विश्व युद्ध के दौरान भारतीय सेना सबसे बड़ी स्वयंसेवी 

शक्ति थी, जिसमें 2.5 मिलियन (20 लाख से अधिक) भारतीयों 
ने भाग लिया था। 

�	इन सैनिकों ने मित्र राष्ट्रों के हिस्से के रूप में धुरी शक्तियों 
(जर्मनी, इटली और जापान) से लड़ाई लड़ी। वे विभिन्न स्रोत 
संगठनों से संबंधित थे, जैसे:
�	भारतीय सेना:

z	 1940 के दशक के पूर्वार्द्ध में भारत ब्रिटिश शासन के अधीन था और 
भारतीय सेना ने दोनों विश्व युद्धों में भाग लिया। इसमें भारतीय और 
यूरोपीय दोनों सैनिक शामिल थे।
�	ईस्ट इंडिया कंपनी सेना और ब्रिटिश सेना:

z	 भारतीय सेना के अलावा भारत में ईस्ट इंडिया कंपनी, जिसने भारतीय 
और यूरोपीय दोनों सैनिकों की भर्ती की तथा ब्रिटिश सेना भी मौजूद 
थी।

द्वितीय विश्व युद्ध
z	 परिचय:

�	द्वितीय विश्व युद्ध वर्ष 1939-45 के बीच होने वाला एक सशस्त्र 
विश्वव्यापी संघर्ष था।

�	जर्मनी द्वारा 1 सितंबर, 1939 को पोलैंड पर आक्रमण के दो दिन 
बाद ब्रिटेन और फ्राँस ने जर्मनी के खिलाफ युद्ध की घोषणा कर 
दी। इस घटना ने द्वितीय विश्व युद्ध की शुरुआत की।

�	यह इतिहास का सबसे बड़ा संघर्ष था जो लगभग छह वर्षों तक 
चला था।

�	2 सितंबर, 1945 को जब यह एक अमेरिकी युद्धपोत के डेक 
पर समाप्त हुआ, तब इसमें लगभग 60-80 मिलियन लोग 
शामिल हुए थे जो दुनिया की आबादी का लगभग 3% था।

�	मरने वालों में अधिकांश साधारण नागरिक थे, जिनमें 6 मिलियन 
यहूदी भी शामिल थे, जो युद्ध के दौरान नाजी बंदी शिविरों में 
मारे गए थे।

z	 प्रतिद्वंद्वी गुट:
�	धुरी शक्तियाँ- जर्मनी, इटली और जापान।
�	मित्र राष्ट्र- फ्राँस, ग्रेट ब्रिटेन, संयुक्त राज्य अमेरिका, सोवियत 

संघ और कुछ हद तक चीन।
z	 युद्ध के कारण:

�	प्रथम विश्व युद्ध (1914-18) के बाद वर्साय संधि की कठोर 
शर्तें।

�	दुनिया भर में आर्थिक मंदी।
�	जर्मनी और जापान में सैन्यवाद का उदय।
�	राष्ट्र संघ की विफलता।

द्वितीय विश्व युद्ध में इटली
z	 बेनिटो मुसोलिनी के नेतृत्त्व में इटली वर्ष 1936 में जर्मन नेशनल 

सोशलिस्ट (नाज़ी) जर्मनी में शामिल हो गया था और वर्ष 1940 में 
मित्र राष्ट्रों के खिलाफ द्वितीय विश्व युद्ध में भाग लिया।

z	 वर्ष 1943 में मुसोलिनी को परास्त कर दिया गया और इसके बजाय 
इटली ने जर्मनी पर युद्ध की घोषणा की।

z	 मित्र राष्ट्रों द्वारा इटली पर आक्रमण उसी समय हुआ जब इतलियों 
के साथ एक युद्धविराम समझौता किया गया था।

z	 द्वितीय विश्व युद्ध के दौरान दो वर्षों तक इटली युद्ध के सबसे 
"थकाऊ अभियानों" में से एक बना रहा क्योंकि वे एक कुशल और 
दृढ़ दुश्मन का सामना कर रहे थे। 

स्वामी विवेकानंद
चर्चा में क्यों?

प्रत्येक वर्ष 4 जुलाई को स्वामी विवेकानंद की पुण्यतिथि के रूप में 
मनाया जाता है, उन्हें भारत के बेहतरीन आध्यात्मिक नेता के रूप में और 
उनकी प्रभावशाली बौद्धिकता के लिये जाना जाता है।
z	 जन्म: उनका जन्म 12 जनवरी, 1863 को हुआ और उनके बचपन 

का नाम नरेंद्रनाथ दत्त था।
�	प्रत्येक वर्ष स्वामी विवेकानंद की जयंती (12 जनवरी) को 

राष्ट्रीय युवा दिवस के रूप में मनाई जाती है।
�	वर्ष 1893 में खेतड़ी राज्य के महाराजा अजीत सिंह के अनुरोध 

पर उन्होंने 'विवेकानंद' नाम अपनाया।
z	 योगदान:

�	उन्होंने विश्व को वेदांत और योग के भारतीय दर्शन से परिचित 
कराया।
�	उन्होंने 'नव-वेदांत' का प्रचार किया, एक पश्चिमी धारा के 

माध्यम से हिंदू धर्म की व्याख्या और भौतिक प्रगति के 
साथ आध्यात्मिकता के संयोजन में विश्वास किया।

�	विवेकानंद ने मातृभूमि के उत्थान के लिये शिक्षा पर सबसे 
अधिक बल दिया। मानव हेतु चरित्र-निर्माण की शिक्षा की 
वकालत की।

�	उन्हें वर्ष 1893 में शिकागो में विश्व धर्म संसद में दिये गए उनके 
भाषण के लिये जाना जाता है।

�	सांसारिक सुख और मोह से मोक्ष प्राप्त करने के चार मार्गों का 
वर्णन उन्होंने अपनी पुस्तकों (राजयोग, कर्मयोग, ज्ञानयोग और 
भक्तियोग) में किया है।

�	नेताजी सुभाष चंद्र बोस ने विवेकानंद को "आधुनिक भारत का 
निर्माता" कहा था।

z	 संबंधित संगठन
�	वह 19वीं सदी के रहस्यवादी रामकृष्ण परमहंस के मुख्य शिष्य 

थे और उन्होंने वर्ष 1897 में रामकृष्ण मिशन की स्थापना की।

�	रामकृष्ण मिशन एक ऐसा संगठन है जो मूल्य आधारित 
शिक्षा, संस्कृति, स्वास्थ्य, महिला सशक्तीकरण, युवा एवं 
आदिवासी कल्याण और राहत तथा पुनर्वास के क्षेत्र में 
काम करता है।

�	वर्ष 1899 में उन्होंने बेलूर मठ की स्थापना की, जो उनका 
स्थायी निवास बन गया।

z	 मृत्यु: वर्ष 1902 में बेलूर मठ में उनकी मृत्यु हो गई। पश्चिम बंगाल 
में स्थित बेलूर मठ, रामकृष्ण मठ और रामकृष्ण मिशन का 
मुख्यालय है।

टीपू सुल्तान
चर्चा में क्यों?

हाल ही में मुंबई में एक उद्यान का नामकरण टीपू सुल्तान के नाम से 
किये जाने के कारण विवाद उत्पन्न हो गया।

प्रमुख बिंदु
संक्षिप्त परिचय
z	 नवंबर 1750 में जन्मे टीपू सुल्तान हैदर अली के पुत्र और एक महान 

योद्धा थे, जिन्हें ‘मैसूर के बाघ’ के रूप में भी जाना जाता है।
z	 वह अरबी, फारसी, कन्नड़ और उर्दू में पारंगत एक सुशिक्षित व्यक्ति 

थे।
z	 हैदर अली (शासनकाल- 1761 से 1782 तक) और उनके पुत्र टीपू 

सुल्तान (शासनकाल- 1782 से 1799 तक) जैसे शक्तिशाली 
शासकों के नेतृत्व में मैसूर की शक्ति में काफी बढ़ोतरी हुई।
�	टीपू सुल्तान ने अपने शासनकाल के दौरान कई प्रशासनिक 

नवाचारों की शुरुआत की, जिसमें उनके द्वारा शुरू किये गए 
सिक्के, एक नया मौलूदी चंद्र-सौर कैलेंडर और एक नई भूमि 
राजस्व प्रणाली शामिल थी, जिसने मैसूर रेशम उद्योग के विकास 
की शुरुआत की।

z	 पारंपरिक भारतीय हथियारों के साथ-साथ उन्होंने तोपखाने और 
रॉकेट जैसे पश्चिमी सैन्य तरीकों को अपनाया ताकि उनकी सेनाएँ 
प्रतिद्वंद्वियों को मात दे सकें और उनके विरुद्ध भेजी गई ब्रिटिश 
सेनाओं का मुकाबला कर सकें।

सशस्त्र बलों का रखरखाव:
z	 टीपू सुल्तान ने अपनी सेना को यूरोपीय मॉडल के आधार पर संगठित 

किया।
�	यद्यपि उन्होंने अपने सैनिकों को प्रशिक्षित करने के लिये 

फ्राँसीसी अधिकारियों की मदद ली, किंतु उन्होंने फ्राँसीसी 
अधिकारियों को कभी भी एक दबाव समूह के रूप में विकसित 
होने की अनुमति नहीं दी।

z	 वह नौसैनिक बल के महत्त्व से अच्छी तरह वाकिफ थे।
�	वर्ष 1796 में उन्होंने ‘नौवाहन विभाग बोर्ड’ की स्थापना की 

और 22 युद्धपोतों तथा 20 फ्रिगेट के बेड़े के निर्माण की योजना 
बनाई।

�	उन्होंने मैंगलोर, वाजेदाबाद और मोलिदाबाद में तीन डॉकयार्ड 
स्थापित किये। हालाँकि उनकी योजनाएँ साकार नहीं हो सकीं।

मराठों के खिलाफ युद्ध:
z	 वर्ष 1767 में टीपू ने पश्चिमी भारत के कर्नाटक क्षेत्र में मराठों के 

खिलाफ घुड़सवार सेना की कमान संभाली और वर्ष 1775-79 के 
बीच कई मौकों पर मराठों के खिलाफ युद्ध किया।
आंग्ल-मैसूर युद्धों में भूमिका:

z	 अंग्रेज़ों ने हैदर और टीपू को एक ऐसे महत्त्वाकांक्षी, अभिमानी और 
खतरनाक शासकों के रूप में देखा जिन्हें नियंत्रित करना अंग्रेज़ों के 
लिये आवश्यक हो गया था।

z	 चार आंग्ल-मैसूर युद्ध हुए जिनके आधार पर निम्नलिखित संधियाँ 
की गईं।
�	1767-69: मद्रास की संधि।
�	1780-84: मैंगलोर की संधि।
�	1790-92: श्रीरंगपटनम की संधि।
�	1799: सहायक संधि।

z	 कंपनी ने अंततः श्रीरंगपटनम के युद्ध में जीत हासिल की और टीपू 
सुल्तान अपनी राजधानी श्रीरंगपटनम की रक्षा करते हुए मारा गया।

z	 मैसूर को वाडियार वंश के पूर्व शासक वंश के अधीन रखा गया था 
और राज्य के साथ एक सहायक गठबंधन किया गया।

अन्य संबंधित बिंदु:
z	 वह विज्ञान और प्रौद्योगिकी के संरक्षक भी थे तथा उन्हें भारत में 

'रॉकेट प्रौद्योगिकी के अग्रणी' के रूप में श्रेय दिया जाता है।
�	उन्होंने रॉकेट के संचालन की व्याख्या करते हुए एक सैन्य 

मैनुअल (फतुल मुजाहिदीन) लिखा।
z	 टीपू लोकतंत्र के एक महान प्रेमी और महान राजनयिक थे जिन्होंने 

वर्ष 1797 में जैकोबिन क्लब की स्थापना में श्रीरंगपटनम में फ्राँसीसी 
सैनिकों को समर्थन दिया था।
�	टीपू स्वयं जैकोबिन क्लब के सदस्य बने और स्वयं को सिटीज़न 

टीपू कहलाने की अनुमति दी।
�	उन्होंने श्रीरंगपटनम में ट्री ऑफ लिबर्टी का रोपण किया।

सहायक संधि
z	 लॉर्ड वेलेजली ने वर्ष 1798 में भारत में सहायक संधि प्रणाली की 

शुरुआत की, जिसके तहत सहयोगी भारतीय राज्य के शासकों को 
अपने शत्रुओं के विरुद्ध अंग्रेज़ों से सुरक्षा प्राप्त करने के बदले 
ब्रिटिश सेना के रखरखाव के लिये आर्थिक भुगतान करने को बाध्य 
किया गया था।

z	 सहायक संधि करने वाले देशी राजा अथवा शासक किसी अन्य 
राज्य के विरुद्ध युद्ध की घोषणा करने या अंग्रेज़ों की सहमति के 
बिना समझौते करने के लिये स्वतंत्र नहीं थे।

z	 यह संधि राज्य के आंतरिक मामलों में हस्तक्षेप न करने की नीति 
थी, लेकिन इसका पालन अंग्रेज़ों ने कभी नहीं किया।

z	 मनमाने ढंग से निर्धारित एवं भारी-भरकम आर्थिक भुगतान ने राज्यों 
की अर्थव्यवस्था को नष्ट कर दिया एवं राज्यों के लोगों को गरीब 
बना दिया।

z	 वहीं ब्रिटिश अब भारतीय राज्यों के व्यय पर एक बड़ी सेना रख 
सकते थे।
�	वे संरक्षित सहयोगी की रक्षा एवं विदेशी संबंधों को नियंत्रित 

करते थे तथा उनकी भूमि पर शक्तिशाली सैन्य बल की तैनाती 
करते थे।

z	 सहायक संधि पर हस्ताक्षर करने वाला पहला भारतीय शासक 
हैदराबाद का निजाम था।

z	 इस संधि पर वर्ष 1801 में अवध के नवाब को हस्ताक्षर करने के 
लिये मजबूर किया गया।

z	 पेशवा बाजीराव द्वितीय ने वर्ष 1802 में बेसिन में सहायक संधि पर 
हस्ताक्षर किये।

राणा पुंजा भील
चर्चा में क्यों?

हाल ही में राजस्थान में आदिवासी भील समुदाय के नायक माने जाने 
वाले ऐतिहासिक व्यक्ति राणा पुंजा भील की प्रतिमा पर झंडा फहराने को 
लेकर विवाद छिड़ गया।

�	अमागढ़ किला विवाद के बाद एक महीने के भीतर 
राजस्थान में यह दूसरा मामला है।

प्रमुख बिंदु:
राणा पुंजा भील के संदर्भ में:

�	वह मेवाड़ के 16वीं शताब्दी के शासक महाराणा प्रताप के 
समकालीन थे।

�	उन्हें एक महत्त्वपूर्ण चरित्र माना जाता है जिन्होंने मुगल 
सम्राट अकबर के साथ लड़ाई के दौरान प्रताप की ताकत 
को बढ़ाया।

�	जब महाराणा प्रताप अकबर के खिलाफ युद्ध की तैयारी 
कर रहे थे, तब आदिवासी भील समुदाय स्वेच्छा से उनकी 
सहायता के लिये आया और उस समय भील सेना की 
कमान पुंजा के हाथ में थी।

�	एक सेनापति के रूप अहम भूमिका निभाने के कारण उन्हें 
राणा की उपाधि से सम्मानित किया गया था।

भील समुदाय:
�	परिचय:

�	भील छत्तीसगढ़, गुजरात, कर्नाटक, मध्य प्रदेश, महाराष्ट्र, आंध्र 
प्रदेश और राजस्थान में रहने वाले सबसे बड़े आदिवासी समूहों 
में से एक हैं।

�	यह राजस्थान की सबसे बड़ी जनजाति है।
�	इन्हें राजस्थान में अनुसूचित जनजाति के रूप में वर्गीकृत किया 

गया है।
�	यह नाम 'बिल्लू' शब्द से बना है, जिसका अर्थ है धनुष।
�	भील महिलाएँ पारंपरिक साड़ी पहनती हैं, जबकि पुरुष लंबी 

फ्रॉक और पजामा पहनते हैं। औरतें चाँदी, पीतल के भारी-
भरकम गहने, मोतियों की माला, चाँदी के सिक्के और बालियाँ 
पहनती हैं।
�	समुदाय का महत्त्व:

�	भील अपने स्थानीय भूगोल के बारे में गहन ज्ञान के साथ उत्कृष्ट 
धनुर्धारियों के रूप में जाने जाते हैं।

�	इन्हें परंपरागत रूप से गुरिल्ला युद्ध के विशेषज्ञ के तौर पर जाना 
जाता है,  इनमें से अधिकांश आज किसान और खेतिहर मजदूर 
हैं। ये कुशल मूर्तिकार भी हैं।

�	मेवाड़ क्षेत्र में इनका महत्त्वपूर्ण प्रभाव है, यही कारण है कि 
अतीत में इस क्षेत्र के राजपूत शासकों ने आदिवासी समूह के 
साथ गठबंधन किया।

राजस्थान में अन्य जनजातियाँ
सहरिया:

�	सहरिया सबसे पिछड़े राजस्थानी जनजातियों में से एक है।
मीणा:

�	मीणा राजस्थान की दूसरी सबसे बड़ी जनजाति है।
�	ये सिंधु घाटी सभ्यता के निवासी माने जाते हैं। 

गड़िया लोहार:
�	गड़िया लोहार को राजस्थान की एक छोटी राजपूत 

जनजाति के रूप में जाना जाता है।
गरासिया:

�	गरासिया राजस्थान की एक और छोटी राजपूत जनजाति 
है। 

अन्य:
�	राजस्थान की अन्य जनजातियाँ भी हैं, जिनमें काठोडी 

(मेवाड़ क्षेत्र में पाई जाने वाली), सांसी और कंजर शामिल 
हैं।

भारत छोड़ो आंदोलन
चर्चा में क्यों?

8 अगस्त, 2021 को भारत ने भारत छोड़ो आंदोलन के 79 वर्ष पूरे 
किये, जिसे अगस्त क्रांति भी कहा जाता है।

प्रमुख बिंदु
परिचय: 
z	 8 अगस्त, 1942 को महात्मा गांधी ने ब्रिटिश शासन को समाप्त 

करने का आह्वान किया और मुंबई में अखिल भारतीय काँन्ग्रेस 
कमेटी के सत्र में भारत छोड़ो आंदोलन शुरू किया।

z	 गांधीजी ने ग्वालिया टैंक मैदान में अपने भाषण में "करो या मरो" 
का आह्वान किया, जिसे अब अगस्त क्रांति मैदान के नाम से जाना 
जाता है।

z	 स्वतंत्रता आंदोलन की 'ग्रैंड ओल्ड लेडी' के रूप में लोकप्रिय 
अरुणा आसफ अली को भारत छोड़ो आंदोलन के दौरान मुंबई के 
ग्वालिया टैंक मैदान में भारतीय ध्वज फहराने के लिये जाना जाता 
है।

z	 'भारत छोड़ो' का नारा एक समाजवादी और ट्रेड यूनियनवादी यूसुफ 
मेहरली द्वारा गढ़ा गया था, जिन्होंने मुंबई के मेयर के रूप में भी काम 
किया था।
�	मेहरअली ने "साइमन गो बैक" का नारा भी गढ़ा था।

कारण:
z	 क्रिप्स मिशन की विफलता: आंदोलन का तात्कालिक कारण क्रिप्स 

मिशन की समाप्ति/ मिशन के किसी अंतिम निर्णय पर न पहुँचना 
था।
�	संदर्भ: इस मिशन को स्टेफोर्ड क्रिप्स के नेतृत्व में भारत में एक 

नए संविधान एवं स्वशासन के निर्माण से संबंधित प्रश्न को हल 
करने के लिये भेजा गया था।

�	क्रिप्स मिशन के पीछे कारण: दक्षिण-पूर्व एशिया में जापान की 
बढ़ती  आक्रामकता, युद्ध में भारत की पूर्ण भागीदारी को 
सुनिश्चित करने के लिये ब्रिटिश सरकार की उत्सुकता, ब्रिटेन 
पर चीन और संयुक्त राज्य अमेरिका के बढ़ते दबाव के कारण 
ब्रिटेन की सत्तारूढ़ लेबर पार्टी के प्रधानमंत्री विंस्टन चर्चिल द्वारा 
मार्च 1942 में भारत में क्रिप्स मिशन भेजा गया।

�	पतन का कारण: यह मिशन विफल हो गया क्योंकि इसने भारत 
के लिये पूर्ण स्वतंत्रता नहीं बल्कि विभाजन के साथ डोमिनियन 
स्टेटस की पेशकश की।

नेताओं के साथ पूर्व परामर्श के बिना  
द्वितीय विश्व युद्ध में भारत की भागीदारी:

�	द्वितीय विश्व युद्ध में ब्रिटिश सरकार का बिना शर्त समर्थन करने 
की भारत की  मंशा को भारतीय राष्ट्रीय काॅन्ग्रेस द्वारा सही से न 
समझा जाना।

z	 ब्रिटिश विरोधी भावना का प्रसार:
�	ब्रिटिश-विरोधी भावना तथा पूर्ण स्वतंत्रता की मांग ने भारतीय 

जनता के बीच लोकप्रियता हासिल कर ली थी।
z	 कई छोटे आंदोलनों का केंद्रीकरण:

�	अखिल भारतीय किसान सभा, फारवर्ड ब्लाक आदि जैसे 
काँन्ग्रेस से संबद्ध विभिन्न निकायों के नेतृत्त्व में दो दशक से चल 
रहे जन आंदोलनों ने इस आंदोलन के लिये पृष्ठभूमि निर्मित कर 
दी थी।

�	देश में कई स्थानों पर उग्रवादी विस्फोट हो रहे थे जो भारत छोड़ो 
आंदोलन के साथ जुड़ गए।

z	 आवश्यक वस्तुओं की कमी:
�	द्वितीय विश्व युद्ध के परिणामस्वरूप अर्थव्यवस्था भी बिखर गई 

थी।

मांगें :
z	 फासीवाद के खिलाफ द्वितीय विश्व युद्ध में भारतीयों का सहयोग 

पाने के लिये भारत में ब्रिटिश शासन को तत्काल प्रभाव से समाप्त 
करने की मांग की गई।

z	 भारत से अंग्रेज़ों के जाने के बाद एक अंतरिम सरकार बनाने की 
मांग।

चरण: आंदोलन के तीन चरण थे:
z	 पहला चरण- शहरी विद्रोह, हड़ताल, बहिष्कार और धरने के रूप में  

चिह्नित, जिसे जल्दी दबा दिया गया था।
�	पूरे देश में हड़तालें तथा प्रदर्शन हुए और श्रमिकों ने कारखानों में 

काम न करके समर्थन प्रदान किया।
�	गांधीजी को पुणे के आगा खान पैलेस (Aga Khan 

Palace) में कैद कर दिया गया और लगभग सभी नेताओं को 
गिरफ्तार कर लिया गया।

z	 आंदोलन के दूसरे चरण में ध्यान ग्रामीण इलाकों में स्थानांतरित 
किया गया जिसमें एक प्रमुख किसान विद्रोह देखा गया, इसमें संचार 
प्रणालियों को बाधित करना मुख्य उद्देश्य  था, जैसे कि रेलवे ट्रैक 
और स्टेशन, टेलीग्राफ तार व पोल, सरकारी भवनों पर हमले या 
औपनिवेशिक सत्ता का कोई अन्य दृश्य प्रतीक।

z	 अंतिम चरण में अलग-अलग इलाकों (बलिया, तमलुक, सतारा 
आदि) में राष्ट्रीय सरकारों या समानांतर सरकारों का गठन किया 
गया।

आंदोलन की सफलता
भविष्य के नेताओं का उदय:
z	 राम मनोहर लोहिया, जेपी नारायण, अरुणा आसफ अली, बीजू 

पटनायक, सुचेता कृपलानी आदि नेताओं ने भूमिगत गतिविधियों को 
अंजाम दिया जो बाद में प्रमुख नेताओं के रूप में उभरे।
महिलाओं की भागीदारी:

z	 आंदोलन में महिलाओं ने बढ़-चढ़कर हिस्सा लिया। उषा मेहता 
जैसी महिला नेताओं ने एक भूमिगत रेडियो स्टेशन स्थापित करने में 
मदद की जिससे आंदोलन के बारे में जागरूकता पैदा हुई।

राष्ट्रवाद का उदय:
z	 भारत छोड़ो आंदोलन के कारण देश में एकता और भाईचारे की एक 

विशिष्ट भावना पैदा हुई। कई छात्रों ने स्कूल-कॉलेज छोड़ दिये और 
लोगों ने अपनी नौकरी छोड़ दी।

स्वतंत्रता का मार्ग प्रशस्त:
z	 यद्यपि वर्ष 1944 में भारत छोड़ो आंदोलन को कुचल दिया गया था 

और अंग्रेज़ों ने यह कहते हुए तत्काल स्वतंत्रता देने से इनकार कर 
दिया था कि स्वतंत्रता युद्ध समाप्ति के बाद ही दी जाएगी, किंतु इस 
आंदोलन और द्वितीय विश्व युद्ध के बोझ के कारण ब्रिटिश प्रशासन 
को यह अहसास हो गया कि भारत को लंबे समय तक नियंत्रित 
करना संभव नहीं था। 

z	 इस आंदोलन के कारण अंग्रेज़ों के साथ भारत की राजनीतिक वार्ता 
की प्रकृति ही बदल गई और अंततः भारत की स्वतंत्रता का मार्ग 
प्रशस्त हुआ।

आंदोलन की असफलता
क्रूर दमन:
z	 आंदोलन के दौरान कुछ स्थानों पर हिंसा देखी गई, जो कि पूर्व 

नियोजित नहीं थी।
z	 आंदोलन को अंग्रेज़ों द्वारा हिंसक रूप से दबा दिया गया, लोगों पर 

गोलियाँ चलाई गईं, लाठीचार्ज किया गया, गाँवों को जला दिया गया 
और भारी जुर्माना लगाया गया।

z	 इस तरह सरकार ने आंदोलन को कुचलने के लिये हिंसा का सहारा 
लिया और 1,00,000 से अधिक लोगों को गिरफ्तार किया गया।

समर्थन का अभाव
z	 मुस्लिम लीग, भारतीय कम्युनिस्ट पार्टी और हिंदू महासभा ने 

आंदोलन का समर्थन नहीं किया। भारतीय नौकरशाही ने भी इस 
आंदोलन का समर्थन नहीं किया।
�	मुस्लिम लीग, बँटवारे से पूर्व अंग्रेज़ों के भारत छोड़ने के पक्ष में 

नहीं थी।

�	कम्युनिस्ट पार्टी ने अंग्रेज़ों का समर्थन किया, क्योंकि वे सोवियत 
संघ के साथ संबद्ध थे।

�	हिंदू महासभा ने खुले तौर पर भारत छोड़ो आंदोलन का विरोध 
किया और इस आशंका के तहत आधिकारिक तौर पर इसका 
बहिष्कार किया कि यह आंदोलन आंतरिक अव्यवस्था पैदा 
करेगा और युद्ध के दौरान आंतरिक सुरक्षा को खतरे में डाल 
देगा।

z	 इस बीच सुभाष चंद्र बोस ने देश के बाहर ‘भारतीय राष्ट्रीय सेना’ 
और ‘आज़ाद हिंद सरकार’ को संगठित किया।

z	 सी. राजगोपालाचारी जैसे कई काॅन्ग्रेस सदस्यों ने प्रांतीय विधायिका 
से इस्तीफा दे दिया, क्योंकि वे महात्मा गांधी के विचार का समर्थन 
नहीं करते थे।

अबनींद्रनाथ टैगोर
चर्चा में क्यों?

अबनींद्रनाथ टैगोर के जन्मदिवस के 150 वर्ष पूरे होने के उपलक्ष्य 
में साल भर तक चलने चलने वाले समारोह की शुरुआत जल्दी ही हो 
जाएगी, जिसमें विभिन्न ऑनलाइन कार्यशालाओं और वार्ताओं के माध्यम 
से बंगाल स्कूल ऑफ आर्ट के अग्रणी को श्रद्धांजलि अर्पित की जाएगी।

प्रमुख बिंदु
अबनींद्रनाथ टैगोर के विषय में:
z	 जन्म: 07 अगस्त, 1871 को ब्रिटिश भारत के कलकत्ता के 

जोरासांको (Jorasanko) में । 
�	वह रवींद्रनाथ टैगोर के भतीजे थे।

z	 विचार: अपनी युवावस्था में, अबनींद्रनाथ ने यूरोपीय कलाकारों से 
यूरोपीय और अकादमिक शैली में प्रशिक्षण प्राप्त किया।
�	हालाँकि, उन्नीसवीं शताब्दी के अंतिम दशक के दौरान, यूरोपीय 

प्रकृतिवाद (जो चीजों को उसी रूप में प्रस्तुत करता है जैसे कि 
एक व्यक्ति द्वारा देखा गया है अर्थात् प्राकृतिक विज्ञान के 
सिद्धांतों से प्रेरित) के प्रति उनमें अरुचि विकसित हुई।

�	उनका झुकाव ऐतिहासिक या साहित्यिक संकेतों के साथ चित्रों 
को चित्रित करने की ओर हुआ और इसके लिये उन्हें मुगल 
लघुचित्रों से प्रेरणा मिली।

�	उनकी प्रेरणा का एक अन्य स्रोत जापानी दार्शनिक और 
एस्थेटिशियन ओकाकुरा काकुज़ो द्वारा वर्ष1902 में की गई 
कोलकाता की यात्रा थी।

भारतीय स्वतंत्रता संग्राम में योगदान:
z	 उन्नीसवीं शताब्दी के अंतिम दशकों में, कला के क्षेत्र में एक नए 

आन्दोलन का जन्म हुआ, जिसे शुरूआती प्रोत्साहन भारत में बढ़ते 
राष्ट्रवाद से प्राप्त हुआ।

z	 बंगाल में, अबनींद्रनाथ टैगोर के नेतृत्त्व में राष्ट्रवादी कलाकारों का 
एक नया समूह अस्तित्त्व में आया।

z	 वह यकीनन एक कलात्मक भाषा के पहले प्रमुख प्रतिपादक थे 
जिन्होंने औपनिवेशिक शासन के तहत कला के पश्चिमी मॉडलों के 
प्रभाव का मुकाबला करने के लिये मुगल और राजपूत शैलियों का 
आधुनिकीकरण करने की मांग की थी।

z	 यद्यपि इस नई प्रवृत्ति के कई चित्र मुख्य रूप से भारतीय पौराणिक 
कथाओं और सांस्कृतिक विरासत के विषयों पर केंद्रित हैं, वे भारत 
में आधुनिक कला संबंधी आंदोलन तथा कला इतिहासकारों के 
अध्ययन के लिये महत्वपूर्ण स्रोत हैं।

z	 स्वदेशी विषयों की उनकी अनूठी व्याख्या ने एक नई जागृति पैदा 
की और भारतीय कला के पुनरुद्धार की शुरुआत की।

z	 वह प्रतिष्ठित 'भारत माता' पेंटिंग के निर्माता थे।
z	 विक्टोरिया मेमोरियल हॉल रबीन्द्र भारती सोसाइटी संग्रह का संरक्षक 

है, जो कलाकारों के महत्त्वपूर्ण कृतियों का सबसे बड़ा संग्रह है।
बंगाल स्कूल ऑफ पेंटिंग

z	 इसे पुनर्जागरण विद्यालय या पुनरुद्धारवादी स्कूल 
(Renaissance School or the Revivalist 
School) भी कहा जाता है, क्योंकि यह भारतीय कला के पहले 
आधुनिक आंदोलन का प्रतिनिधित्व करता था।

z	 इसने भारतीय कला के महत्त्व को पुनः पहचानने और सचेत रूप से 
अतीत की रचनाओं से प्रेरित एक वास्तविक भारतीय कला के रूप 
में इसे प्रस्तुत करने का प्रयास किया।

z	 इसके अग्रणी कलाकार अबनिंद्रनाथ टैगोर और प्रमुख सिद्धांतकार 
ई.बी. हैवेल, कलकत्ता स्कूल ऑफ आर्ट के प्राचार्य थे।

मोपला विद्रोह
चर्चा में क्यों?

हाल ही में एक राजनीतिक नेता ने दावा किया कि मोपला विद्रोह, 
जिसे 1921 के मप्पिला दंगों के रूप में भी जाना जाता है, भारत में 
तालिबान मानसिकता की पहली अभिव्यक्तियों में से एक था।

प्रमुख बिंदु
मोपला/मप्पिलास:
z	 मप्पिला नाम मलयाली भाषी मुसलमानों को दिया गया है जो उत्तरी 

केरल के मालाबार तट पर निवास करते हैं।
z	 वर्ष 1921 तक मोपला ने मालाबार में सबसे बड़े और सबसे तेज़ी 

से बढ़ते समुदाय का गठन किया। मालाबार की एक मिलियन की 
कुल आबादी में मोपला 32% के साथ दक्षिण मालाबार क्षेत्र में 
केंद्रित थे।

पृष्ठभूमि:
z	 सोलहवीं शताब्दी में जब पुर्तगाली व्यापारी मालाबार तट पर पहुँचे, 

तो उन्होंने देखा कि मप्पिला एक व्यापारिक समुदाय है जो शहरी 
केंद्रों में केंद्रित है और स्थानीय हिंदू आबादी से काफी अलग है।

z	 हालाँकि पुर्तगाली वाणिज्यिक शक्ति में वृद्धि के साथ मप्पिलास ने 
खुद को एक प्रतियोगी पाया और नए आर्थिक अवसरों की तलाश 
में तेज़ी से देश के आंतरिक भागों की ओर आगे बढ़ना शुरू कर 
दिया।

z	 मप्पिलास के स्थानांतरण से स्थानीय हिंदू आबादी और पुर्तगालियों 
के बीच धार्मिक पहचान के लिये टकराव उत्पन्न हुआ।

विद्रोह: 
z	 मुस्लिम धर्मगुरुओं के उग्र भाषणों और ब्रिटिश विरोधी भावनाओं से 

प्रेरित होकर मप्पिलास ने एक हिंसक विद्रोह शुरू किया। साथ ही 
कई हिंसक घटनाओं की सूचना दी गई तथा ब्रिटिश एवं हिंदू 
ज़मींदारों दोनों के खिलाफ उत्पीड़न की शिकायत की गई थी।

z	 कुछ लोग इसे धार्मिक कट्टरता का मामला बताते हैं, वहीं कुछ अन्य 
लोग इसे ब्रिटिश सत्ता के खिलाफ संघर्ष के उदाहरण के रूप में 
देखते हैं और कुछ ऐसे भी हैं जो मालाबार विद्रोह को ज़मींदारों की 
अनुचित प्रथाओं के खिलाफ एक किसान विद्रोह मानते हैं। .

z	 जबकि इतिहासकार इस मामले पर बहस जारी रखते हैं, इस प्रकरण 
पर व्यापक सहमति से पता चलता है कि यह राजनीतिक शक्ति के 
खिलाफ संघर्ष के रूप में शुरू हुआ था जिसने बाद में सांप्रदायिक 
रंग ले लिया।
�	अधिकांश ज़मींदार नंबूदिरी ब्राह्मण थे, जबकि अधिकांश 

काश्तकार मापिल्लाह मुसलमान थे।
�	दंगों में 10,000 से अधिक हिंदुओं की सामूहिक हत्याएँ, 

महिलाओं के साथ बलात्कार, ज़बरन धर्म परिवर्तन, लगभग 
300 मंदिरों का विध्वंस या उन्हें क्षति पहुँचाई गई, करोड़ों रुपए 
की संपत्ति की लूट और आगजनी तथा हिंदुओं के घरों को जला 
दिया गया।

कारण:
z	 असहयोग और खिलाफत आंदोलन:

�	विद्रोह का ट्रिगर का कारण 1920 में कॉन्ग्रेस द्वारा खिलाफत 
आंदोलन के साथ शुरू किये गए असहयोग आंदोलन था।

�	इन आंदोलनों से प्रेरित ब्रिटिश विरोधी भावना ने मुस्लिम 
मप्पिलास को प्रभावित किया।

z	 नए काश्तकार कानून:
�	1799 में चौथे एंग्लो-मैसूर युद्ध में टीपू सुल्तान की मृत्यु के बाद 

मालाबार मद्रास प्रेसीडेंसी के हिस्से के रूप में ब्रिटिश अधिकार 
में आ गया था।

�	अंग्रेज़ोंन ने नए काश्तकारी कानून पेश किये थे, जो ज़मींदारों के 
नाम से पहचाने जाने वाले ज़मींदारों के पक्ष में थे और किसानों 
के लिये पहले की तुलना में कहीं अधिक शोषणकारी व्यवस्था 
थी।

�	नए कानूनों ने किसानों को भूमि के सभी गारंटीकृत अधिकारों से 
वंचित कर उन्हें भूमिहीन बना दिया।

z	 समर्थन: 
�	प्रारंभिक चरणों में आंदोलन को महात्मा गांधी और अन्य भारतीय 

राष्ट्रवादी नेताओं का समर्थन प्राप्त था लेकिन जैसे ही यह 
हिंसक हो गया उन्होंने खुद को इससे दूर कर लिया।

पतन: 
z	 वर्ष 1921 के अंत तक अंग्रेज़ों ने विद्रोह को कुचल दिया था, 

जिन्होंने दंगा रोकने के लिये एक विशेष बटालियन, मालाबार स्पेशल 
फोर्स का गठन किया था।

वैगन ट्रैज़डी (Wagon Tragedy):
z	 नवंबर 1921 में 67 मोपला कैदी मारे गए थे, जब उन्हें तिरूर से 

पोदनूर की केंद्रीय जेल में एक बंद माल डिब्बे में ले जाया जा रहा 
था जिसमें दम घुटने से इनकी मौत हो गई। इस घटना को वैगन 
ट्रैज़डी कहा जाता है।

स्वतंत्रता पूर्व प्रमुख किसान आंदोलन
z	 संथाल विद्रोह (1855-56)- संथाल विद्रोह पर संथालों को वैश्विक 

गौरव (Global Pride) प्राप्त है जिसमें 1,000 से अधिक 
संथाल और सिद्धो व कान्हो मुर्मू (Sidho and Kanho 
Murmu) के नेताओं ने वर्चस्व को लेकर विशाल ईस्ट इंडिया 
कंपनी (अंग्रेज़ों) के खिलाफ लड़ाई लड़ी।

z	 नील विद्रोह (1859-60)- यह ब्रिटिश बागान मालिकों के खिलाफ 
किसानों द्वारा किया गया विद्रोह था, क्योंकि उन्हें उन शर्तों के तहत 
नील उगाने हेतु मजबूर किया गया था जो कि किसानों के लिये 
प्रतिकूल थे।

z	 पबना विद्रोह (1872-1875) - यह ज़मींदारों के उत्पीड़न के 
खिलाफ एक प्रतिरोध आंदोलन था। इसकी उत्पत्ति युसुफशाही 
परगना में हुई थी, जो अब बृहत्तर पबना, बांग्लादेश में सिराजगंज 
ज़िला है।

z	 दक्कन विद्रोह (1875) - दक्कन के किसान विद्रोह मुख्य रूप से 
मारवाड़ी और गुजराती साहूकारों की ज्यादतियों के खिलाफ थे। 
रैयतवाड़ी व्यवस्था के तहत रैयतों को भारी कराधान का सामना 
करना पड़ा। वर्ष 1867 में भू-राजस्व में भी 50% की वृद्धि की गई।

z	 पगड़ी संभाल आंदोलन (1907)- यह एक सफल कृषि आंदोलन 
था जिसने ब्रिटिश सरकार को कृषि से संबंधित तीन कानूनों को 
निरस्त करने के लिये मज़बूर किया। इस आंदोलन के पीछे भगत 
सिंह के चाचा अजीत सिंह थे।

z	 अवध में किसान आंदोलन (1918-1922)- इसका नेतृत्व एक 
संन्यासी बाबा रामचंद्र ने किया था, जो पहले एक गिरमिटिया मज़दूर 
के रूप में फिजी गए थे। उन्होंने अवध में तालुकदारों और ज़मींदारों 
के खिलाफ एक किसान आंदोलन का नेतृत्व किया। उन्होंने लगान 
कम करने, बेगार को समाप्त करने और ज़मींदारों के बहिष्कार की 
मांग की।

z	 चंपारण आंदोलन (1917-18)- बिहार के चंपारण ज़िले के नील 
के बागानों में यूरोपीय बागान मालिकों द्वारा किसानों का अत्यधिक 
उत्पीड़न किया गया और उन्हें अपनी ज़मीन के कम-से-कम 3/20वें 
हिस्से पर नील उगाने तथा बागान मालिकों द्वारा निर्धारित कीमतों पर 
बेचने के लिये मज़बूर किया गया था। वर्ष 1917 में महात्मा गांधी 
चंपारण पहुँचे और चंपारण छोड़ने हेतु ज़िला अधिकारी द्वारा दिये 
गए आदेशों की अवहेलना की।

z	 खेड़ा में किसान आंदोलन (1918) - यह मुख्य रूप से सरकार के 
खिलाफ निर्देशित था। 1918 में गुजरात के खेड़ा ज़िले में फसलें 
विफल हो गईं, लेकिन सरकार ने भू-राजस्व में छूट देने से इनकार 
कर दिया और राजस्व के पूर्ण संग्रह पर ज़ोर दिया। गांधीजी ने 
सरदार वल्लभ भाई पटेल के साथ किसानों का समर्थन किया और 
उन्हें सलाह दी कि जब तक उनकी छूट की मांग पूरी नहीं हो जाती, 
तब तक वे राजस्व का भुगतान रोक दें।

z	 मोपला विद्रोह (1921) - मोपला मुस्लिम काश्तकार थे जो 
मालाबार क्षेत्र में निवास करते थे जहाँ अधिकांश ज़मींदार हिंदू थे। 
उनकी शिकायतें कार्यकाल की सुरक्षा की कमी, उच्च किराया, 
नवीनीकरण शुल्क और अन्य दमनकारी वसूली पर केंद्रित थीं। बाद 
में मोपला आंदोलन का विलय खिलाफत आंदोलन में हो गया।

z	 बारदोली सत्याग्रह (1928) - यह स्वतंत्रता संग्राम में बारदोली के 
किसानों के लिये अन्यायपूर्ण करों के खिलाफ सरदार वल्लभ भाई 
पटेल के नेतृत्व में एक आंदोलन था।

महाराजा रणजीत सिंह
चर्चा में क्यों?

वर्ष 2019 में पाकिस्तान के पंजाब प्रांत के ‘लाहौर किले’ में स्थापित 
महाराजा रणजीत सिंह की प्रतिमा को हाल ही में एक धार्मिक कट्टरपंथी 
संगठन ‘तहरीक-ए-लब्बैक पाकिस्तान’ (TLP) के सदस्य द्वारा तोड़ 
दिया गया।

प्रमुख बिंदु
प्रारंभिक जीवन
z	 उनका जन्म 13 नवंबर, 1780 को गुजरांवाला में हुआ था, जो कि 

अब पाकिस्तान में है।

z	 वह ‘महा सिंह’ की इकलौती संतान थे, जिनकी मृत्यु के बाद वर्ष 
1792 में रणजीत सिंह एक सिख समूह ‘शुक्रचकियों’ के प्रमुख 
बने।

z	 उनकी रियासत में गुजरांवाला शहर और आसपास के गाँव शामिल 
थे, जो अब पाकिस्तान में हैं।
योगदान

z	 सिख साम्राज्य के संस्थापक:
�	उन्होंने ‘मिस्लों’ को समाप्त कर सिख साम्राज्य की स्थापना की 

थी।
�	उस समय पंजाब पर शक्तिशाली सरदारों का शासन था, 

जिन्होंने इस क्षेत्र को ‘मिस्लों’ में विभाजित किया था।
�	मिस्ल, सिख संघ के संप्रभु राज्यों को संदर्भित करता है जो 

18वीं शताब्दी के दौरान भारतीय उपमहाद्वीप के उत्तरी भाग 
में पंजाब क्षेत्र में मुगल साम्राज्य के पतन के बाद उभरे थे।

�	उन्होंने 19वीं शताब्दी के पूर्वार्द्ध में उत्तर-पश्चिमी भारतीय 
उपमहाद्वीप पर शासन किया।

�	लाहौर (उनकी राजधानी) को अफगान आक्रमणकारियों से 
मुक्त करने में उनकी सफलता के लिये उन्हें ‘पंजाब का शेर’ 
(शेर-ए-पंजाब) की उपाधि दी गई थी।

z	 सेना का आधुनिकीकरण
�	उन्होंने उस समय की एशिया की सबसे शक्तिशाली स्वदेशी सेना 

को और मज़बूत करने के लिये युद्ध में ‘पश्चिमी आधुनिक 
हथियारों’ के साथ पारंपरिक खालसा सेना को एकीकृत किया।

�	उन्होंने अपने सैनिकों को प्रशिक्षित करने के लिये बड़ी संख्या में 
यूरोपीय अधिकारियों, विशेष रूप से फ्राँसीसी अधिकारियों को 
नियुक्त किया।

�	उन्होंने अपनी सेना के आधुनिकीकरण के लिये एक फ्राँसीसी 
जनरल को नियुक्त किया था।

z	 विस्तृत साम्राज्य:
�	रणजीत सिंह के अंतर-क्षेत्रीय साम्राज्य (कई राज्यों में फैले) में 

काबुल, पेशावर के अलावा लाहौर और मुल्तान के पूर्व मुगल 
प्रांत शामिल थे।

�	इनके साम्राज्य की सीमाएँ लद्दाख तक थीं जो उत्तर-पूर्व में खैबर 
दर्रा (भारत पर आक्रमण करने के लिये विदेशी शासकों द्वारा 
अपनाया गया मार्ग) और दक्षिण में पंजनाद (जहाँ पंजाब की 
पाँच नदियाँ सिंधु में मिलती हैं) तक थीं।

विरासत:
z	 महाराजा अपने न्यायपूर्ण और धर्मनिरपेक्ष शासन के लिये जाने जाते 

थे। उनके दरबार में हिंदू और मुस्लिम दोनों को महत्त्वपूर्ण स्थान 
दिया गया था।

z	 उन्होंने अमृतसर में हरमंदिर साहिब को सोने से ढककर स्वर्ण मंदिर 
में परिवर्तित किया दिया।

z	 उन्हें महाराष्ट्र के नांदेड़ में गुरु गोबिंद सिंह के अंतिम विश्राम स्थल 
पर हजूर साहिब गुरुद्वारे के वित्तपोषण का श्रेय भी दिया जाता है।

मृत्यु:
z	 एक विजेता के रूप में लाहौर शहर में प्रवेश करने के लगभग 40 

साल बाद जून 1839 में लाहौर में उनकी मृत्यु हो गई।
z	 उनकी मृत्यु के छह वर्ष बाद ही उनके द्वारा स्थापित सिख राज्य 

ध्वस्त हो गया जिसका प्रमुख कारण प्रमुख प्रतिद्वंद्वी समूहों के बीच 
आंतरिक संघर्ष था। 

अंतर्राष्ट्रीय स्तर पर पहचान:
z	 वर्ष 2016 में फ्रांँस के सेंट ट्रोपेज़ शहर में सम्मान के प्रतीक के रूप 

में महाराजा की कांस्य प्रतिमा का अनावरण किया।
z	 उनके सिंहासन को लंदन के विक्टोरिया और अल्बर्ट संग्रहालय में 

प्रमुख रूप से प्रदर्शित किया गया है।
z	 वर्ष 2018 में लंदन ने एक प्रदर्शनी की मेज़बानी की जो सिख 

साम्राज्य के इतिहास और महाराजा द्वारा बनाए गए अंतर्राष्ट्रीय संबंधों 
पर केंद्रित थी।

थमिराबरानी सभ्यता: तमिलनाडु
चर्चा में क्यों?

तमिलनाडु के थूथुकुडी ज़िले के शिवकलाई में पुरातात्त्विक खुदाई 
से प्राप्त कार्बनिक पदार्थों पर की गई कार्बन डेटिंग से पता चला है कि 
थमिराबरानी सभ्यता कम-से-कम 3,200 साल पुरानी है।
z	 कार्बन डेटिंग: कार्बन के समस्थानिक कार्बन-12 और कार्बन-14 के 

सापेक्ष अनुपात से कार्बनिक पदार्थ की आयु या तिथि के निर्धारण 
को कार्बन डेटिंग कहते हैं।

प्रमुख बिंदु
z	 थमिराबरानी नदी:

�	तमिलनाडु की सबसे छोटी नदी का उद्गम थामिराबरानी 
अंबासमुद्रम तालुके में पश्चिमी घाट की पोथिगई पहाड़ियों से 
होता है, यह तिरुनेलवेली और थूथुकुडी ज़िलों से होकर बहती 
है तथा कोरकाई (तिरुनेलवेली ज़िले) में मन्नार की खाड़ी 
(बंगाल की खाड़ी) में गिरती है।

z	 निष्कर्षों का महत्त्व:
�	यह इस बात का प्रमाण दे सकता है कि दक्षिण भारत में 3,200 

साल पहले सिंधु घाटी सभ्यता के बाद एक शहरी सभ्यता 
[पोरुनाई नदी (थामिराबरानी) सभ्यता] थी।

वी.ओ. चिदंबरम पिल्लई
चर्चा में क्यों?  

हाल ही में महान स्वतंत्रता सेनानी वी.ओ. चिदंबरम पिल्लई को 
उनकी 150वीं जयंती पर श्रद्धांजलि दी गई।
z	 वह एक लोकप्रिय कप्पलोटिया थमिज़ान (तमिल खेवनहार) और 

"चेक्किलुथथा चेम्मल"के रूप में जाने जाते थे।

प्रमुख बिंदु 
z	 जन्म:

�	वल्लियप्पन उलगनाथन चिदंबरम पिल्लई (चिदंबरम पिल्लई) 
का जन्म 5 सितंबर, 1872 को तमिलनाडु के तिरुनेलवेली ज़िले 
के ओट्टापिडारम में एक प्रख्यात वकील उलगनाथन पिल्लई 
और परमी अम्माई के घर हुआ था।

z	 प्रारंभिक जीवन:
�	चिदंबरम पिल्लई ने कैलडवेल कॉलेज, तूतीकोरिन से स्नातक 

किया। अपनी कानून की पढ़ाई शुरू करने से पहले उन्होंने एक 
संक्षिप्त अवधि के लिये तालुक कार्यालय में क्लर्क के रूप में 
काम किया।

�	न्यायाधीश के साथ उनके विवाद ने उन्हें 1900 में तूतीकोरिन में 
नए काम की तलाश करने के लिये मजबूर किया।

�	वर्ष 1905 तक वे पेशेवर और पत्रकारिता गतिविधियों में संलग्न 
रहे।

z	 राजनीति में प्रवेश:
�	चिदंबरम पिल्लई ने 1905 में बंगाल के विभाजन के बाद 

राजनीति में प्रवेश किया।
�	वर्ष 1905 के अंत में चिदंबरम पिल्लई ने मद्रास का दौरा 

किया और बाल गंगाधर तिलक तथा लाला लाजपत राय 
द्वारा शुरू किये गए स्वदेशी आंदोलन से जुड़े।

�	चिदंबरम पिल्लई रामकृष्ण मिशन की ओर आकर्षित हुए 
और सुब्रमण्यम भारती तथा मांडयम परिवार के संपर्क में 
आए।

�	तूतीकोरिन (वर्तमान थूथुकुडी) में चिदंबरम पिल्लई के आने 
तक तिरुनेलवेली ज़िले में स्वदेशी आंदोलन ने गति प्राप्त करना 
शुरू नहीं किया था।

z	 स्वतंत्रता आंदोलन में भूमिका:
�	1906 तक चिदंबरम पिल्लई ने स्वदेशी स्टीम नेविगेशन कंपनी 

(एसएसएनसीओ) के नाम से एक स्वदेशी मर्चेंट शिपिंग 
संगठन स्थापित करने के लिये तूतीकोरिन और तिरुनेलवेली में 
व्यापारियों एवं उद्योगपतियों का समर्थन हासिल किया।

�	उन्होंने स्वदेशी प्रचार सभा, धर्मसंग नेसावु सलाई, राष्ट्रीय 
गोदाम, मद्रास एग्रो-इंडस्ट्रियल सोसाइटी लिमिटेड और 
देसबीमना संगम जैसी कई संस्थाओं की स्थापना की।

�	चिदंबरम पिल्लई और शिवा को उनके प्रयासों हेतु तिरुनेलवेली 
स्थित कई वकीलों द्वारा सहायता प्रदान की गई, जिन्होंने स्वदेशी 
संगम या 'राष्ट्रीय स्वयंसेवक' नामक एक संगठन का गठन 
किया।

�	तूतीकोरिन कोरल मिल्स की हड़ताल (1908) की शुरुआत के 
साथ राष्ट्रवादी आंदोलन ने एक द्वितीयक चरित्र प्राप्त कर 
लिया।

�	गांधीजी के चंपारण सत्याग्रह (1917) से पहले भी चिदंबरम 
पिल्लई ने तमिलनाडु में मज़दूर वर्ग का मुद्दा उठाया था और इस 
तरह वह इस संबंध में गांधीजी के अग्रदूत रहे।

�	चिदंबरम पिल्लई ने अन्य नेताओं के साथ मिलकर 9 मार्च, 
1908 की सुबह बिपिन चंद्र पाल की जेल से रिहाई का जश्न 
मनाने और स्वराज का झंडा फहराने के लिये एक विशाल जुलूस 
निकालने का संकल्प लिया।

z	 कृतियाँ: मेयाराम (1914), मेयारिवु (1915), एंथोलॉजी (1915), 
आत्मकथा (1946), थिरुकुरल के मनकुदावर के साहित्यिक नोट्स 
के साथ ((1917)), टोल्कपियम के इलमपुरनार के साहित्यिक 
नोट्स के साथ (1928)।

आचार्य विनोबा भावे
चर्चा में क्यों?

हाल ही में प्रधानमंत्री ने आचार्य विनोबा भावे की जयंती पर उन्हें 
भावभीनी श्रद्धांजलि अर्पित की।

प्रमुख बिंदु
z	 जन्म:

�	विनायक नरहरि भावे का जन्म 11 सितंबर, 1895 को गागोडे, 
बॉम्बे प्रेसीडेंसी (वर्तमान महाराष्ट्र) में हुआ था।

�	नरहरि शंभू राव और रुक्मिणी देवी के ज्येष्ठ पुत्र थे।
�	उन पर उनकी माँ का अत्यधिक प्रभाव था, इसी कारण वह 

उनसे 'गीता' पढ़ने के लिये प्रेरित हुए।
z	 संक्षिप्त परिचय:

�	वे भारत के सबसे प्रसिद्ध समाज सुधारकों में से एक और 
महात्मा गांधी के एक व्यापक रूप से सम्मानित शिष्य थे।

�	साथ ही भूदान आंदोलन के संस्थापक (भूमि-उपहार आंदोलन) 
थे।

z	 गांधी के साथ जुड़ाव:
�	वे महात्मा गांधी के सिद्धांतों व विचारधारा से आकर्षित होकर 

राजनीतिक और आध्यात्मिक दोनों दृष्टिकोण से गांधी को 
अपना गुरु मानते थे।

�	उन्होंने वर्ष 1916 में अहमदाबाद के पास साबरमती में गांधीजी 
के आश्रम (तपस्वी समुदाय) में शामिल होने के लिये अपनी 
हाईस्कूल की पढ़ाई छोड़ दी।

�	गांधी की शिक्षाओं ने भावे को भारतीय ग्रामीण जीवन को बेहतर 
बनाने के लिये समर्पित जीवन की ओर अग्रसर किया।

z	 स्वतंत्रता संग्राम में भूमिका:
�	उन्होंने असहयोग आंदोलन के कार्यक्रमों में हिस्सा लिया और 

विशेष रूप से आयातित विदेशी वस्तुओं के स्थान पर स्वदेशी 
वस्तुओं के प्रयोग का आह्वान किया।

�	वर्ष 1940 में उन्हें भारत में गांधीजी द्वारा ब्रिटिश राज के खिलाफ 
पहले व्यक्तिगत सत्याग्रही (सामूहिक कार्रवाई के बजाय सत्य 
के लिये खड़े होने वाले व्यक्ति) के रूप में चुना गया था।

�	1920 और 1930 के दशक के दौरान भावे को कई बार बंदी 
बनाया गया तथा ब्रिटिश शासन के खिलाफ अहिंसक प्रतिरोध 
के लिये 40 के दशक में पांँच साल की जेल की सज़ा दी गई 
थी। उन्हें आचार्य (शिक्षक) की सम्मानित उपाधि दी गई थी।

z	 सामाजिक कार्यों में भूमिका:
�	उन्होंने समाज में व्याप्त असमानता जैसी सामाजिक बुराइयों को 

समाप्त करने की दिशा में अथक प्रयास किया।
�	गांधीजी द्वारा स्थापित उदाहरणों से प्रभावित होकर उन्होंने उन 

लोगों का मुद्दा उठाया जिन्हें गांधीजी द्वारा हरिजन कहा जाता था।
�	उन्होंने गांधीजी के सर्वोदय शब्द को अपनाया जिसका अर्थ है 

"सभी के लिये प्रगति" (Progress for All)।
�	इनके नेतृत्व में 1950 के दशक के दौरान सर्वोदय आंदोलन ने 

विभिन्न कार्यक्रमों को लागू किया गया जिनमें प्रमुख भूदान 
आंदोलन है।

z	 भूदान आंदोलन:
�	वर्ष 1951 में तेलंगाना के पोचमपल्ली (Pochampalli) 

गाँव के हरिजनों ने उनसे जीविकोपार्जन के लिये लगभग 80 
एकड़ भूमि प्रदान कराने का अनुरोध किया।

�	विनोबा ने गाँव के ज़मींदारों को इस आंदोलन में आगे आने और 
हरिजनों की सहायता करने के लिये कहा। उसके बाद एक 
ज़मींदार ने आगे बढ़कर आवश्यक भूमि प्रदान करने की 
पेशकश की। इस घटना ने बलिदान और अहिंसा के इतिहास 
मेंएक नया अध्याय जोड़ दिया।

�	यह भूदान (भूमि का उपहार) आंदोलन की शुरुआत थी।
�	यह आंदोलन 13 वर्षों तक जारी रहा और इस दौरान विनोबा 

भावे ने देश के विभिन्न हिस्सों (कुल 58,741 किलोमीटर की 
दूरी) का भ्रमण किया।

�	वह लगभग 4.4 मिलियन एकड़ भूमि एकत्र करने में सफल रहे, 
जिसमें से लगभग 1.3 मिलियन को गरीब भूमिहीन किसानों के 
बीच वितरित किया गया।

�	इस आंदोलन ने दुनिया भर से प्रशंसको को आकर्षित किया तथा 
स्वैच्छिक सामाजिक न्याय को जागृत करने हेतु इस तरह के 
एकमात्र प्रयोग के कारण इसकी सराहना की गई।

z	 क्षेत्रीय कार्य:
�	वर्ष 1923 में उन्होंने मराठी में एक मासिक 'महाराष्ट्र धर्म' का 

प्रकाशन किया, जिसमें उपनिषदों पर उनके निबंध छापे गए थे।
�	उन्होंने जीवन के एक सरल तरीके को बढ़ावा देने के लिये कई 

आश्रम स्थापित किये, जो विलासिता से रहित थे, क्योंकि यह 
लोगों का ध्यान ईश्वर की भक्ति से हटा देता है।

�	महात्मा गांधी की शिक्षाओं की तर्ज पर आत्मनिर्भरता के उद्देश्य 
से उन्होंने वर्ष 1959 में महिलाओं के लिये ‘ब्रह्म विद्या मंदिर’ 
की स्थापना की।

�	उन्होंने गोहत्या पर कड़ा रुख अपनाया और इसके प्रतिबंधित 
होने तक उपवास करने की घोषणा की।

z	 साहित्यक रचना:
�	उनकी महत्त्वपूर्ण पुस्तकों में शामिल हैं: स्वराज्य शास्त्र, गीता 

प्रवचन और तीसरी शक्ति आदि।
z	 पुरस्कार

�	विनोबा भाबे वर्ष 1958 में रेमन मैग्सेसे पुरस्कार प्राप्त करने 
वाले पहले अंतर्राष्ट्रीय और भारतीय व्यक्ति थे। उन्हें 1983 में 
मरणोपरांत भारत रत्न से भी सम्मानित किया गया था।

उधम सिंह
चर्चा में क्यों?

जीर्णोद्धार किये गए जलियांवाला बाग स्मारक की आलोचना के 
बीच बाग में स्थापित शहीद उधम सिंह की प्रतिमा पर कुछ लोगों ने सवाल 
उठाए हैं।

प्रमुख बिंदु
z	 परिचय:

�	वे वर्ष 1899 में पंजाब के संगरूर ज़िले के सुनाम में पैदा हुए, 
उन्हें ‘शहीद-ए-आजम’ सरदार उधम सिंह भी कहा जाता है 
जिसका अर्थ है 'महान शहीद'।

�	इन्हें भारतीय स्वतंत्रता संग्राम के अग्रणी क्रांतिकारियों में से एक 
माना जाता है।

�	13 अप्रैल, 1919 को जलियांवाला हत्याकांड के बाद वे 
क्रांतिकारी गतिविधियों और राजनीति में सक्रिय हो गए। वे भगत 
सिंह से बहुत प्रभावित थे।

�	वे वर्ष 1924 में औपनिवेशिक शासन को उखाड़ फेंकने के 
उद्देश्य से प्रवासी भारतीयों को संगठित करने के लिये गदर पार्टी 
में शामिल हुए।

�	वर्ष 1927 में क्रांतिकारी गतिविधियों को अंजाम देने के लिये 
सहयोगियों और हथियारों के साथ भारत लौटते समय उन्हें अवैध 
रूप से आग्नेयास्त्र रखने के आरोप में गिरफ्तार किया गया तथा 
पाँच साल की जेल की सज़ा सुनाई गई।

�	13 मार्च, 1940 को उधम सिंह ने ईस्ट इंडिया एसोसिएशन और 
रॉयल सेंट्रल एशियन सोसाइटी की कैक्सटन हिल में एक बैठक 
में जनरल डायर के स्थान पर माइकल ओ'डायर को गोली मार 
दी।
�	जनरल डायर ने रॉलेट एक्ट का विरोध कर रहे लोगों पर 

फायरिंग का आदेश दिया था।
�	उधम सिंह को मौत की सज़ा सुनाई गई और 31 जुलाई, 1940 

को लंदन के पेंटनविले जेल में फाँसी दे दी गई।
z	 गदर पार्टी:

�	यह एक भारतीय क्रांतिकारी संगठन था, जिसका उद्देश्य भारत 
को ब्रिटिश शासन से मुक्त कराना था।
�	'गदर' विद्रोह के लिये प्रयुक्त एक उर्दू शब्द है।

�	वर्ष 1913 में पार्टी का गठन संयुक्त राज्य अमेरिका में प्रवासी 
भारतीयों द्वारा किया गया जिसमें ज़्यादातर पंजाबी शामिल थे । 
हालांँकि पार्टी में भारत के सभी हिस्सों से भारतीय भी शामिल 
थे।
�	गदर पार्टी की स्थापना का मकसद भारत में ब्रिटिश 

उपनिवेशवाद के खिलाफ एक राष्ट्रव्यापी सशस्त्र संघर्ष 
छेड़ना था।

सारागढ़ी का युद्ध
चर्चा में क्यों?

12 सितंबर, 2021 को सारागढ़ी के युद्ध की 124वीं वर्षगाँठ मनाई 
गई।

प्रमुख बिंदु
z	 सारागढ़ी के युद्ध को दुनिया के सैन्य इतिहास में सबसे बेहतरीन 

लास्ट स्टैंड में से एक माना जाता है।

z	 सारागढ़ी फोर्ट लॉकहार्ट और फोर्ट गुलिस्तान के बीच संचार टावर 
था। बीहड़ उत्तर पश्चिम सीमांत प्रांत (NWFP) में दो किले, जो 
अब पाकिस्तान में हैं, महाराजा रणजीत सिंह द्वारा बनाए गए थे, 
लेकिन अंग्रेज़ों ने उनका नाम बदल दिया।
�	सारागढ़ी ने उन दो महत्त्वपूर्ण किलों को जोड़ने में मदद की जहाँ 

NWFP के बीहड़ इलाके में बड़ी संख्या में ब्रिटिश सैनिक 
रहते थे।

z	 यहाँ 21 सैनिकों ने 8,000 से अधिक अफरीदी और ओरकजई 
आदिवासियों के खिलाफ मोर्चा संभाला था, लेकिन उन्होंने सात घंटे 
तक किले पर कब्ज़ा नहीं करने दिया।
�	हालाँकि सारागढ़ी में आमतौर पर 40 सैनिकों की एक पल्टन 

(Platoon) होती थी।
�	उस दिन यहाँ पर 36वीं सिख रेजिमेंट (भारतीय सेना में अब 

चौथे सिख) के केवल 21 सैनिकों और एक गैर-लड़ाकू पश्तून 
‘दाद’ द्वारा यह युद्ध लड़ा गया, जबकि पश्तून सेना में असैन्य 
कार्य किया करते थे।

z	 हालाँकि 36वें सिख के हवलदार ईशर सिंह के नेतृत्व में इन सिख 
सैनिकों ने विद्रोहियों की भारी सेना के खिलाफ अंतिम साँस तक 
लड़ाई लड़ी, जिसमें 200 जनजातीय लोगों की मौत हो गई और 600 
घायल हो गए।

z	 वर्ष 2017 में पंजाब सरकार ने सारागढ़ी दिवस पर 12 सितंबर को 
अवकाश की घोषणा की।

 राजा महेंद्र प्रताप सिंह
चर्चा में क्यों?

हाल ही में प्रधानमंत्री ने उत्तर प्रदेश के अलीगढ़ में राजा महेंद्र प्रताप 
सिंह राजकीय विश्वविद्यालय (Raja Mahendra Pratap 
Singh State University) की आधारशिला रखी।

प्रमुख बिंदु
z	 संक्षिप्त परिचय: उनका जन्म 1886 में हाथरस (उत्तर प्रदेश) में 

हुआ था, वह एक स्वतंत्रता सेनानी, क्रांतिकारी, लेखक, समाज 
सुधारक और अंतर्राष्ट्रवादी थे। 
�	वह आठ अलग-अलग भाषाओं में पारंगत थे और विभिन्न धर्मों 

का पालन करते थे।
z	 शिक्षा को बढ़ावा: वर्ष 1909 में उन्होंने अपना निवास छोड़ दिया 

ताकि उसे तकनीकी विद्यालय में परिवर्तित किया जा सके। इस 
तकनीकी विद्यालय का नाम प्रेम महाविद्यालय था।
�	कहा जाता है कि यह देश का पहला पॉलिटेक्निक कॉलेज था।

z	 स्वतंत्रता संघर्ष में योगदान 
�	वर्ष 1913 में उन्होंने दक्षिण अफ्रीका में गांधी के अभियान में 

भाग लिया।
�	उन्होंने वर्ष 1915 में प्रथम विश्व युद्ध के मध्य काबुल में "भारत 

की अंतरिम सरकार (बाग-ए-बाबर)" की स्थापना की।
�	उन्होंने खुद को राष्ट्रपति घोषित किया और भोपाल के 

उनके साथी क्रांतिकारी मौलाना बरकतुल्लाह इस अंतरिम 
सरकार के प्रधानमंत्री बने।

�	कहा जाता है कि बोल्शेविक क्रांति (रूस में) के दो वर्ष बाद 
1919 में उनकी मुलाकात व्लादिमीर लेनिन से हुई थी।

�	वर्ष 1925 में वे एक मिशन पर तिब्बत गए और दलाई लामा से 
मिले। वह मुख्य रूप से अफगानिस्तान की ओर से एक 
अनौपचारिक आर्थिक मिशन पर थे लेकिन वह भारत में ब्रिटिश 
क्रूरता को भी उजागर करना चाहते थे।

�	स्वतंत्रता से एक वर्ष पहले राजा महेंद्र प्रताप सिंह आखिरकार 
भारत लौट आए और उन्होंने तुरंत ही महात्मा गांधी के साथ कार्य 
करना आरंभ कर दिया।

z	 अन्य जानकारी:
�	वर्ष 1929 में उन्होंने बर्लिन में वर्ल्ड फेडरेशन (जो बाद में 

संयुक्त राष्ट्र के निर्माण की पृष्ठभूमि बना) का शुभारंभ किया। 
उन्हें 1932 के नोबेल शांति पुरस्कार के लिये नामांकित किया 
गया था।

�	 स्वतंत्र भारत में उन्होंने पंचायती राज के अपने आदर्श का 
परिश्रमपूर्वक पालन किया।

�	 उन्होंने वर्ष 1957 में मथुरा से निर्दलीय उम्मीदवार के रूप में 
जीत हासिल कर लोकसभा में प्रवेश किया।

गुप्तकालीन मंदिर के अवशेष
चर्चा में क्यों?

हाल ही में भारतीय पुरातत्व सर्वेक्षण (ASI) ने उत्तर प्रदेश के एटा 
ज़िले के बिलसर गाँव में गुप्तकाल (5वीं शताब्दी) के एक प्राचीन मंदिर 
के अवशेषों की खोज की।
z	 वर्ष 1928 में ASI द्वारा बिलसहर को 'संरक्षित स्थल' घोषित किया 

गया था।

प्रमुख बिंदु
z	 स्तंभों के बारे में:

�	खुदाई से प्राप्त दो स्तंभों पर गुप्त वंश के शक्तिशाली शासक 
कुमारगुप्त प्रथम के बारे में 5वीं शताब्दी ईस्वी की 'शंख लिपि' 
(शंख लिपि या शंख लिपि) में एक शिलालेख है।

�	सर्वप्रथम गुप्तों ने संरचनात्मक मंदिरों का निर्माण किया, 
जो प्राचीन रॉक-कट मंदिरों से अलग थे।

�	शिलालेख को महेंद्रादित्य से संबंधित समझा गया था जो राजा 
कुमारगुप्त प्रथम की उपाधि थी, जिन्होंने अपने शासन के दौरान 
अश्वमेध यज्ञ भी किया था।
�	इसी तरह के शिलालेख वाले अश्व मूर्ति लखनऊ के 

राजकीय संग्रहालय में है।
�	अश्वमेध यज्ञ वैदिक धर्म की श्रौत परंपरा के बाद एक 

अश्व की बलि का अनुष्ठान है।
�	यह खोज इसलिये भी महत्त्वपूर्ण है क्योंकि अभी तक केवल दो 

गुप्तकालीन संरचनात्मक मंदिर पाए गए हैं - दशावतार मंदिर 
(देवगढ़) और भितरगांव मंदिर (कानपुर देहात)।

z	 शंखलिपि लिपि:
�	इसे "शेल-स्क्रिप्ट" भी कहा जाता है, जो उत्तर-मध्य भारत में 

शिलालेखों में पाई जाती है और 4वीं एवं 8वीं शताब्दी की बीच 
की कालावधि से संबंधित है।
�	शंखलिपि और ब्राह्मी दोनों ही शैलीबद्ध लिपियाँ हैं जिनका 

उपयोग मुख्य रूप से नाम तथा हस्ताक्षर के लिये किया 
जाता है।

�	शिलालेखों में वर्णों की एक छोटी संख्या होती है, जो यह 
प्रदर्शित करती है कि शैल शिलालेख नाम या शुभ प्रतीक 
या दोनों का संयोजन है।

�	इसकी खोज वर्ष 1836 में अंग्रेजी विद्वान जेम्स प्रिंसेप ने 
उत्तराखंड के बाराहाट में पीतल के त्रिशूल पर की थी।

�	शैल शिलालेखों के साथ प्रमुख स्थल: मुंडेश्वरी मंदिर (बिहार), 
उदयगिरि गुफाएँ (मध्य प्रदेश), मानसर (महाराष्ट्र) और 
गुजरात और महाराष्ट्र के कुछ गुफा स्थल।
�	इस तरह के शिलालेख इंडोनेशिया के जावा और बोर्नियो 

में भी पाए गए हैं।
z	 कुमारगुप्त प्रथम:

�	कुमारगुप्त प्रथम चंद्रगुप्त-द्वितीय के उत्तराधिकारी थे और उनका 
शासनकाल 414 से 455 ईस्वी के मध्य  था।

�	उन्होंने अश्वमेध यज्ञ किया जिसकी पुष्टि अश्वमेध सिक्कों से 
हुई। उनके 1395 सिक्कों की खोज से दक्षिण की ओर उनके 
विस्तार की पुष्टि होती है।

�	उनकी अवधि को गुप्तों के स्वर्ण युग का हिस्सा माना जाता है।
�	पाँचवीं शताब्दी ई. के मध्य में कुमारगुप्त-प्रथम का शासन 

पुष्यमित्र के विद्रोह और हूणों के आक्रमण से अस्त-व्यस्त हो 
गया था।
�	पुष्यमित्र के विरुद्ध सफल प्राप्त करना कुमारगुप्त प्रथम 

की सबसे बड़ी उपलब्धि थी।

�	कुमारगुप्त प्रथम की मृत्यु के बाद स्कंदगुप्त 455 ईस्वी में 
शासक बना और उसने 455 से 467 ईस्वी तक शासन किया।

गुप्त साम्राज्य 
z	 परिचय

�	गुप्त साम्राज्य 320 और 550 ईसवीं के बीच उत्तरी, मध्य और 
दक्षिणी भारत के कुछ हिस्सों में फैला हुआ था।

�	यह अवधि कला, वास्तुकला, विज्ञान, धर्म एवं दर्शन में अपनी 
उपलब्धियों के लिये जानी जाती है।

�	चंद्रगुप्त प्रथम (320 - 335 ईसवीं) ने गुप्त साम्राज्य का तेज़ी 
से विस्तार किया और जल्द ही साम्राज्य के पहले संप्रभु शासक 
के रूप में स्वयं को स्थापित कर लिया।

�	इसी के साथ ही प्रांतीय शक्तियों के 500 सौ वर्षों के प्रभुत्त्व का 
अंत हो गया और परिणामस्वरूप मौर्यों के पतन के साथ शुरू 
हुई अशांति भी समाप्त हो गई।

�	इसके परिणामस्वरूप समग्र समृद्धि एवं विकास की अवधि की 
शुरुआत हुई, जो आगामी ढाई शताब्दियों तक जारी रही जिसे 
भारत के इतिहास में एक स्वर्ण युग के रूप में जाना जाता है।

z	 शासन
�	गुप्त साम्राज्य की ‘मार्शल’ प्रणाली की दक्षता सर्वविदित थी। 

इसमें बड़े राज्य को छोटे प्रदेशों (प्रांतों) में विभाजित किया गया 
था।

z	 व्यापार
�	सोने और चाँदी के सिक्के बड़ी संख्या में जारी किये गए जो 

स्वस्थ्य अर्थव्यवस्था का संकेतक है।
�	व्यापार और वाणिज्य देश के भीतर और बाहर दोनों जगह 

विकास हुआ। रेशम, कपास, मसाले, औषधि, अमूल्य रत्न, 
मोती, कीमती धातु और स्टील का निर्यात समुद्र द्वारा किया जाता 
था। 

z	 धर्म
�	गुप्त सम्राट स्वयं वैष्णव (विष्णु के रूप में सर्वोच्च निर्माता की 

पूजा करने वाले हिंदू) थे, फिर भी उन्होंने बौद्ध एवं जैन धर्म के 
अनुयायियों के प्रति सहिष्णु का प्रदर्शन किया। 

z	 साहित्य
�	इसी काल के दौरान कवि और नाटककार कालिदास ने 

अभिज्ञानशाकुंतलम, मालविकाग्निमित्रम, रघुवंश और 
कुमारसम्भम जैसे महाकाव्यों की रचना की। हरिषेण ने 
‘इलाहाबाद प्रशस्ति’ की रचना की, शूद्रक ने मृच्छकटिका की, 
विशाखदत्त ने मुद्राराक्षस की रचना की और विष्णुशर्मा ने पंचतंत्र 
की रचना की।

�	वराहमिहिर द्वारा बृहतसंहिता लिखी गई और खगोल विज्ञान एवं 
ज्योतिष के क्षेत्र में भी योगदान दिया। प्रतिभाशाली गणितज्ञ और 
खगोलशास्त्री आर्यभट्ट ने सूर्य सिद्धांत लिखा जिसमें ज्यामिति, 
त्रिकोणमिति और ब्रह्मांड विज्ञान के कई पहलुओं को शामिल 
किया गया। शंकु द्वारा भूगोल के क्षेत्र में कई में ग्रंथों की रचना 
की गई।

z	 वास्तुकला
�	उस काल की चित्रकला, मूर्तिकला और स्थापत्य कला के 

बेहतरीन उदाहरण अजंता, एलोरा, सारनाथ, मथुरा, अनुराधापुरा 
और सिगिरिया में देखे जा सकते हैं।

श्यामजी कृष्ण वर्मा
चर्चा में क्यों?

प्रधानमंत्री ने क्रांतिकारी स्वतंत्रता सेनानी श्यामजी कृष्ण वर्मा की 
जयंती (4 अक्तूबर) पर उन्हें श्रद्धांजलि दी।

प्रमुख बिंदु
z	 श्यामजी कृष्ण वर्मा का जन्म 4 अक्तूबर, 1857 को गुजरात के 

कच्छ ज़िले के मांडवी शहर में हुआ था।
z	 वे संस्कृत और अन्य भाषाओं के विशेषज्ञ थे।

�	संस्कृत भाषा के उनके गहरे ज्ञान ने ऑक्सफोर्ड विश्वविद्यालय 
में इस विषय के प्रोफेसर मोनियर विलियम्स का ध्यान आकर्षित 
किया।

z	 वह बाल गंगाधर तिलक, स्वामी दयानंद सरस्वती और हर्बर्ट स्पेंसर 
से प्रेरित थे।

z	 उन्होंने लंदन में इंडियन होम रूल सोसाइटी, इंडिया हाउस और द 
इंडियन सोशियोलॉजिस्ट की स्थापना की।
�	इंडियन होम रूल सोसाइटी और इंडिया हाउस ने ब्रिटेन में 

युवाओं को भारत में अपने ही प्रतिनिधियों के खिलाफ क्रांतिकारी 
गतिविधियों हेतु प्रेरित करने की दिशा में काम किया।

�	भारतीय होम रूल सोसाइटी के माध्यम से उन्होंने भारत में 
ब्रिटिश शासन की आलोचना की।

z	 श्यामजी कृष्ण वर्मा बॉम्बे आर्य समाज के पहले अध्यक्ष बने। उन्होंने 
वीर सावरकर को प्रेरित किया जो लंदन में इंडिया हाउस के सदस्य 
थे। वर्मा ने भारत में कई राज्यों के दीवान के रूप में भी कार्य किया।
�	स्वामी दयानंद सरस्वती हिंदू सुधार संगठन आर्य समाज के 

संस्थापक थे।
z	 वह लंदन में बैरिस्टर थे, वर्ष 1905 में उन्हें औपनिवेशिक सरकार 

के खिलाफ लेख लिखने के लिये देशद्रोह के आरोप में इनर टेंपल 
(Inner Temple) द्वारा वकालत पर रोक लगा दी गई थी।

�	यह कदम महत्त्वपूर्ण था क्योंकि ऑनरेबल सोसाइटी ऑफ द 
इनर टेंपल लंदन में बैरिस्टर और जजों के लिये चार पेशेवर संघों 
में से एक है।

�	वर्मा को वर्ष 1909 में इनर टेंपल से हटा दिया गया था। उनकी 
मृत्यु के कई वर्षों बाद वर्ष 2015 में इस निर्णय पर फिर से 
विचार किया गया और उन्हें हटाए जाने के निर्णय को सर्वसम्मति 
से अनुचित माना गया तथा गवर्निंग काउंसिल ने माना कि वर्मा 
के मामले में "पूरी तरह से निष्पक्ष सुनवाई नहीं हुई" थी।

z	 अंग्रेज़ों द्वारा आलोचना किये जाने के बाद उन्होंने अपने समस्त कार्य 
इंग्लैंड से पेरिस स्थानांतरित कर लिये और अपना आंदोलन जारी 
रखा।

z	 प्रथम विश्व युद्ध (1914-18) के बाद वह स्विट्ज़रलैंड के जिनेवा 
चले गए और अपना शेष जीवन वहीं बिताया। 30 मार्च, 1930 को 
उनका निधन हो गया।

गांधी जयंती
चर्चा में क्यों?

2 अक्तूबर, 2021 को महात्मा गांधी की 152वीं जयंती मनाई गई।
z	 महात्मा गांधी के साथ-साथ इस दिन पूर्व प्रधानमंत्री लाल बहादुर 

शास्त्री को भी श्रद्धांजलि दी गई।

प्रमुख बिंदु
z	 जन्म: महात्मा गांधी का जन्म 2 अक्तूबर, 1869 को पोरबंदर 

(गुजरात) में हुआ था।
z	 संक्षिप्त परिचय: वे एक प्रसिद्ध वकील, राजनेता, सामाजिक 

कार्यकर्त्ता और लेखक थे, जिन्होंने ब्रिटिश शासन के विरुद्ध भारत 
के राष्ट्रवादी आंदोलन में महत्त्वपूर्ण भूमिका निभाई।

z	 सत्याग्रह: दक्षिण अफ्रीका (1893-1915) में उन्होंने जन आंदोलन 
की एक नई पद्धति यानी ‘सत्याग्रह’ की स्थापना की और इसके 
साथ नस्लवादी शासन का सफलतापूर्वक मुकाबला किया।
�	‘सत्याग्रह’ के विचार के तहत ‘सत्य की शक्ति’ और ‘अहिंसा 

के साथ सत्य की खोज’ की आवश्यकता पर बल दिया गया।
�	विश्व भर में गांधी जयंती के अवसर पर 02 अक्तूबर को 

‘अंतर्राष्ट्रीय अहिंसा दिवस’ का आयोजन किया जाता है।
�	अहिंसा और अन्य गांधीवादी तरीकों के माध्यम से सामाजिक, 

आर्थिक और राजनीतिक परिवर्तन लाने के लिये प्रतिवर्ष ‘गांधी 
शांति पुरस्कार’ प्रदान किया जाता है।

z	 भारत वापसी: वे 9 जनवरी, 1915 को दक्षिण अफ्रीका से भारत 
लौटे।

�	भारत के विकास में प्रवासी भारतीय समुदाय के योगदान को 
चिह्नित करने हेतु प्रतिवर्ष 09 जनवरी को ‘प्रवासी भारतीय 
दिवस’ का आयोजन किया जाता है।

z	 भारत में सत्याग्रह आंदोलन: महात्मा गांधी का मानना था कि अहिंसा 
का धर्म सभी भारतीयों को एकजुट कर सकता है।
�	वर्ष 1917 में उन्होंने किसानों को नील की खेती की दमनकारी 

प्रणाली के खिलाफ संघर्ष करने के लिये प्रेरित करने हेतु बिहार 
के चंपारण की यात्रा की थी।

�	वर्ष 1917 में उन्होंने गुजरात के खेड़ा ज़िले के किसानों का 
समर्थन करने हेतु एक सत्याग्रह का आयोजन किया। फसल 
खराब होने और प्लेग की महामारी से प्रभावित खेड़ा के किसान 
राजस्व का भुगतान नहीं कर सके और राजस्व वसूली में कुछ 
छूट देने की मांग कर रहे थे।

�	वर्ष 1918 में कपास मिल श्रमिकों के बीच सत्याग्रह आंदोलन 
हेतु वे अहमदाबाद गए।

�	वर्ष 1919 में उन्होंने ‘प्रस्तावित रॉलेट एक्ट’ (1919) के विरुद्ध 
एक राष्ट्रव्यापी सत्याग्रह शुरू करने का फैसला किया।
�	इस अधिनियम के तहत सरकार को राजनीतिक गतिविधियों 

को दबाने के लिये उच्च शक्तियाँ और दो वर्ष तक बिना 
किसी मुकदमे के राजनीतिक कैदियों को हिरासत में रखने 
की अनुमति दी गई थी।

�	13 अप्रैल, 1919 को कुख्यात जलियांवाला बाग की घटना 
हुई। हिंसा को फैलते देख महात्मा गांधी ने आंदोलन (18 
अप्रैल, 1919) को बंद कर दिया।

z	 असहयोग आंदोलन (1920-22): सितंबर 1920 में काॅन्ग्रेस के 
कलकत्ता अधिवेशन में उन्होंने अन्य नेताओं को खिलाफत और 
स्वराज के समर्थन में एक असहयोग आंदोलन शुरू करने की 
आवश्यकता के बारे में आश्वस्त किया।
�	दिसंबर 1920 में नागपुर में काॅन्ग्रेस के अधिवेशन में असहयोग 

कार्यक्रम को अंगीकार किया गया।
�	फरवरी 1922 में चौरी-चौरा कांड के बाद महात्मा गांधी ने 

असहयोग आंदोलन को वापस लेने का फैसला किया।
z	 नमक मार्च: वर्ष 1930 में गांधीजी ने घोषणा की कि वे नमक कानून 

को तोड़ने के लिये एक मार्च का नेतृत्व करेंगे।
�	उन्होंने साबरमती आश्रम से गुजरात के तटीय शहर दांडी तक 

मार्च किया, जहाँ उन्होंने समुद्र के किनारे पाए जाने वाले 
प्राकृतिक नमक को इकट्ठा करके और नमक पैदा करने के 
लिये समुद्र के पानी को उबालकर सरकारी कानून तोड़ा।

�	यह घटना सविनय अवज्ञा आंदोलन की शुरुआत को चिह्नित 
करती है।

z	 सविनय अवज्ञा आंदोलन:
�	वर्ष 1931 में गांधीजी ने एक संघर्ष विराम (गांधी-इरविन संधि) 

को स्वीकार कर लिया और सविनय अवज्ञा को समाप्त कर 
दिया तथा भारतीय राष्ट्रीय काॅन्ग्रेस के एकमात्र प्रतिनिधि के रूप 
में लंदन में दूसरे ‘गोलमेज सम्मेलन’ में हिस्सा लेने के लिये 
सहमत हो गए।

�	लंदन से लौटने के बाद महात्मा गांधी ने सविनय अवज्ञा आंदोलन 
को फिर से शुरू कर दिया। एक वर्ष से अधिक समय तक यह 
आंदोलन जारी रहा, किंतु वर्ष 1934 तक इसने अपनी शक्ति खो 
दी।

z	 भारत छोड़ो आंदोलन:
�	द्वितीय विश्व युद्ध (1939-45) के प्रकोप के साथ भारत में 

राष्ट्रवादी संघर्ष अपने अंतिम महत्त्वपूर्ण चरण में प्रवेश कर 
गया।

�	‘क्रिप्स’ मिशन (मार्च 1942) की विफलता, भारतीयों को सत्ता 
हस्तांतरित करने संबंधी ब्रिटिश अनिच्छा और उच्च ब्रिटिश 
अधिकारियों द्वारा हिंदू एवं मुसलमानों के बीच कलह को बढ़ावा 
देने वाली रूढ़िवादी एवं सांप्रदायिक ताकतों को दिये गए 
प्रोत्साहन ने गांधीजी को वर्ष 1942 में तत्काल ब्रिटिश वापसी 
की मांग करने के लिये प्रोत्साहित किया, जिसे बाद में ‘भारत 
छोड़ो आंदोलन’ के रूप में जाना गया।

z	 सामाजिक कार्य:
�	उन्होंने तथाकथित अछूतों के उत्थान के लिये भी महत्त्वपूर्ण कार्य 

किया और अछूतों को एक नया नाम दिया- 'हरिजन', जिसका 
अर्थ है ‘ईश्वर की संतान’।
�	सितंबर 1932 में ‘बी.आर. अंबेडकर’ ने महात्मा गांधी के 

साथ ‘पूना समझौते’ पर बातचीत की।
�	आत्मनिर्भरता का उनका प्रतीक- चरखा भारतीय स्वतंत्रता 

आंदोलन का एक लोकप्रिय चिह्न बन गया।
�	उन्होंने लोगों को शांत करने और हिंदू-मुस्लिम दंगों को रोकने में 

भी महत्त्वपूर्ण भूमिका निभाई, क्योंकि देश के विभाजन से पहले 
तथा उसके दौरान दोनों समुदायों के बीच तनाव काफी बढ़ गया 
था।
�	वर्ष 1942 में उन्होंने महाराष्ट्र के वर्द्धा में ‘हिंदुस्तानी प्रचार 

सभा’ की स्थापना की। इस संगठन का उद्देश्य हिंदी और 
उर्दू के बीच एक संपर्क भाषा हिंदुस्तानी को बढ़ावा देना 
था।

z	 पुस्तकें: हिंद स्वराज, सत्य के साथ मेरे प्रयोग (आत्मकथा)।

प्राचीन भारत में गणराज्य
चर्चा में क्यों?

हाल ही में संयुक्त राष्ट्र महासभा को संबोधित करते हुए प्रधानमंत्री ने 
एक महत्त्वपूर्ण ऐतिहासिक बात कही कि भारत न केवल दुनिया का सबसे 
बड़ा लोकतंत्र है, बल्कि लोकतंत्र की जननी भी है।
z	 प्राचीन भारत में लोकतंत्र और गणतंत्रवाद के आद्य रूपों के अस्तित्व 

का प्रमाण है।

प्रमुख बिंदु:
z	 वैदिक शासन: वेद गणतांत्रिक शासन व्यवस्था में दो प्रकार की 

शासन व्यवस्थाएँ विद्यमान थीं:
�	राजशाही: इसमें राजा निर्वाचित होता था। इसे लोकतंत्र का प्रारंभ 

माना जाता है।
�	गणतंत्र: इसमें राजा या सम्राट के बजाय शक्ति संकेंद्रण एक 

परिषद या सभा में निहित होती थी।
�	इस सभा की सदस्यता जन्म के बजाय कर्म सिद्धांत पर 

आधारित थी और इसमें ऐसे लोग शामिल होते थे जिन्होंने 
अपने कार्यों से खुद को प्रतिष्ठित किया था।

�	यहाँ तक कि विधायिकाओं की आधुनिक द्विसदनीय 
प्रणाली का भी एक संकेत प्राचीन संस्था सभा के रूप में 
प्रतिष्ठित थी जिसमें सामान्य लोगों का प्रतिनिधित्व होता 
था।

�	नीति, सैन्य मामलों और सभी को प्रभावित करने वाले 
महत्त्वपूर्ण मुद्दों पर बहस करने के लिये विदथ का उल्लेख 
ऋग्वेद में सौ से अधिक बार किया गया है। इन चर्चाओं में 
महिलाएँ और पुरुष दोनों हिस्सा लेते थे। 

z	 महाभारत:
�	महाभारत के शांति पर्व के अध्याय 107/108 में भारत में 

गणराज्यों (जिन्हें गण कहा जाता है) की विशेषताओं के बारे में 
विस्तृत वर्णन है।
�	इसमें कहा गया है कि जब एक गणतंत्र के लोगों में एकता 

होती है तो गणतंत्र शक्तिशाली हो जाता है और उसके लोग 
समृद्ध हो जाते हैं तथा आंतरिक संघर्षों की स्थिति में वे नष्ट 
हो जाते हैं।

�	इससे पता चलता है कि प्राचीन भारत में न केवल हस्तिनापुर 
और इंद्रप्रस्थ जैसे राज्य थे बल्कि ऐसे क्षेत्र भी थे जहाँ कोई राजा 
नहीं था बल्कि एक गणतंत्र था।

z	 बौद्ध सिद्धांत:
�	बौद्ध कैनन अर्थात् संस्कृत (जिसमें अधिकांश महायान बौद्ध 

साहित्य लिखा गया था) और पाली (जिसमें हीनयान साहित्य 
का अधिकांश भाग लिखा गया था) में भारत के प्राचीन गणराज्यों 

की व्यवस्था का व्यापक संदर्भ मिलता है। जैसे- वैशाली के 
लिच्छवी।
�	बौद्ध सिद्धांत वैशाली की मगध के साथ प्रतिद्वंद्विता का भी 

विस्तार से वर्णन करता है, जो एक राजतंत्र था। यदि 
लिच्छवियों की जीत होती तो उपमहाद्वीप में शासन की 
गति गैर-राजशाही व्यवस्था का और विकास होता।

�	महानिब्बाना सुत्त (पाली बौद्ध कृति) और अवदान शतक 
(दूसरी शताब्दी ईस्वी का एक संस्कृत बौद्ध पाठ) में भी 
उल्लेख है कि कुछ क्षेत्र सरकार के गणतंत्रात्मक रूप के अधीन 
थे।

�	बौद्ध और जैन ग्रंथों में तात्कालिक 16 शक्तिशाली राज्यों या 
महाजनपदों की सूची मिलती  है।

z	 ग्रीक रिकॉर्ड्स:
�	ग्रीक इतिहासकार डियोडोरस सिकुलस के अनुसार, सिकंदर के 

आक्रमण (326 ईसा पूर्व) के समय उत्तर पश्चिम भारत के 
अधिकांश शहरों में सरकार के लोकतांत्रिक रूप थे (हालाँकि 
कुछ क्षेत्र आम्भी और पोरस जैसे राजाओं के अधीन थे) तथा 
इसका उल्लेख इतिहासकार एरियन द्वारा भी किया गया था।

�	सिकंदर की सेना को इन गणराज्यों की सेनाओं से भयंकर 
प्रतिरोध का सामना करना पड़ा। उदाहरणस्वरुप मल्लों आदि से 
भारी हानि झेलने के बाद सिकंदर को जीत हासिल हुई थी।

z	 कौटिल्य का अर्थशास्त्र:
�	लोकतंत्रात्मक स्वरुप के अन्य स्रोत पाणिनि की अष्टाध्यायी, 

कौटिल्य का अर्थशास्त्र आदि हैं।
�	कौटिल्य द्वारा राज्य के तत्त्व: किसी भी राज्य को सात तत्त्वों से 

बना माना जाता है। पहले तीन स्वामी या राजा, अमात्य या मंत्री 
(प्रशासन) और जनपद या प्रजा हैं।
�	राजा को प्रजा की भलाई के लिये अमात्यों की सलाह पर 

कार्य करना चाहिये।
�	मंत्रियों को लोगों के बीच से नियुक्त किया जाता है 

(अर्थशास्त्र में प्रवेश परीक्षा का भी उल्लेख है)।
�	अर्थशास्त्र के अनुसार, प्रजा के सुख और लाभ में राजा का 

सुख और लाभ निहित है।

भास्करब्दा: एक लूनी-सोलर कैलेंडर
चर्चा में क्यों?

हाल ही में असम सरकार ने घोषणा की है कि लूनी-सोलर कैलेंडर- 
‘भास्करब्दा’ को राज्य में आधिकारिक कैलेंडर के रूप में उपयोग किया 
जाएगा।

z	 वर्तमान में असम सरकार द्वारा शक कैलेंडर और ग्रेगोरियन कैलेंडर 
को आधिकारिक कैलेंडर के रूप में उपयोग किया जाता है।

z	 हालाँकि अब राज्य में भास्करब्दा कैलेंडर का भी उपयोग किया 
जाएगा।

प्रमुख बिंदु
z	 परिचय:

�	गौरतलब है कि ‘भास्करब्दा’ कैलेंडर में युग की शुरुआत 7वीं 
शताब्दी के स्थानीय शासक भास्कर वर्मन के स्वर्गारोहण की 
तारीख से मानी जाती है।

�	यह लूनर और सोलर वर्ष दोनों पर आधारित है।
�	यह तब शुरू हुआ जब भास्करवर्मन को ‘कामरूप’ साम्राज्य का 

शासक बनाया गया।
�	वह उत्तर भारतीय शासक हर्षवर्द्धन के समकालीन और 

राजनीतिक सहयोगी थे।
�	‘भास्करब्दा’ और ग्रेगोरियन के बीच 593 वर्ष का अंतर है।

z	 कैलेंडर के प्रकार:
�	सोलर/सौर

�	इसके तहत कोई भी ऐसी प्रणाली शामिल है, जो कि 
लगभग 365 1/4 दिनों के मौसमी वर्ष पर आधारित है, 
क्योंकि पृथ्वी को सूर्य के चारों ओर एक चक्कर लगाने में 
इतना ही समय लगता है।

�	लूनर
�	कोई भी ऐसी प्रणाली जो ‘साइनोडिक चंद्र महीनों’ (यानी, 

चंद्रमा के चरणों का पूरा चक्र) पर आधारित होती है।
�	लूनी-सोलर

�	इसके तहत महीने तो चंद्र पर आधारित होते हैं, जबकि एक 
वर्ष सूर्य पर आधारित होता है, इसका उपयोग पूरे मध्य पूर्व 
की प्रारंभिक सभ्यताओं और ग्रीस में किया जाता था। 

z	 भास्करवर्मन (600-650):
�	वह वर्मन वंश से संबद्ध थे और ‘कामरूप साम्राज्य’ के शासक 

थे। 
�	‘कामरूप’ भास्करवर्मन के अधीन भारत के सबसे उन्नत 

राज्यों में से एक था। कामरूप असम का पहला ऐतिहासिक 
राज्य था।

�	भास्करवर्मन का नाम चीनी बौद्ध तीर्थयात्री- ‘जुआनज़ांग’ के 
यात्रा वृतांतों में पाया जाता है, जिन्होंने उनके शासन काल के 
दौरान कामरूप का दौरा किया था।

�	वह बंगाल (कर्णसुवर्ण) के पहले प्रमुख शासक शशांक के 
खिलाफ राजा हर्षवर्द्धन के साथ गठबंधन के लिये जाने जाते हैं।

भारत में कैलेंडर का वितरण
z	 विक्रम संवत् (हिंदू चंद्र कैलेंडर)

�	इसका प्रचलन 57 ई.पू. में हुआ यहाँ 57 ई.पू. का तात्पर्य शून्य 
वर्ष (Zero Year) से है।

�	इसे राजा विक्रमादित्य द्वारा शक शासकों पर अपनी विजय को 
चिह्नित करने के लिये प्रस्तुत किया गया।

�	यह चंद्र कैलेंडर है क्योंकि यह चंद्रमा की गति पर आधारित है।  
�	इसके तहत प्रत्येक वर्ष को 12 महीनों में तथा प्रत्येक माह को 

दो पक्षों में बाँटा गया है।
�	चंद्रमा की उपस्थिति (जिसमें चंद्रमा का आकार प्रतिदिन 

बढ़ता हुआ प्रतीत होता है) वाले आधे भाग को शुक्ल पक्ष 
(15 दिन) कहा जाता है। यह अमावस्या से शुरू होता है 
और पूर्णिमा पर समाप्त होता है।

�	वे 15 दिन जिनमें चंद्रमा का आकार प्रतिदन घटता हुआ 
प्रतीत होता है उसे कृष्ण पक्ष कहा जाता है। यह पूर्णिमा से 
शुरू होता है तथा अमावस्या पर समाप्त होता है।

�	माह की शुरुआत कृष्ण पक्ष के साथ होती है तथा एक वर्ष में 
354 दिन होते हैं।

�	इसलिये पाँच साल के चक्र में प्रत्येक तीसरे और पाँचवें वर्ष में 
13 महीने होते हैं (13वें महीने को अधिक मास कहा जाता है)।

z	 शक संवत् (हिंदू सौर कैलेंडर): 
�	शक संवत का शून्य वर्ष 78 ई. है।
�	इसकी शुरुआत शक शासकों द्वारा कुषाणों पर अपनी विजय को 

चिह्नित करने के लिये की गई थी।
�	यह एक सौर कैलेंडर है, इसकी तिथि निर्धारण प्रणाली पृथ्वी 

द्वारा सूर्य के चारों और एक चक्कर पूरा करने में लगने वाले 
समय यानी लगभग 365 1/4 दिनों के मौसमी वर्ष पर आधारित 
है।

�	इसे भारत सरकार द्वारा वर्ष 1957 में आधिकारिक कैलेंडर के 
रूप में अपनाया गया था।

�	इसमें प्रत्येक वर्ष में 365 दिन होते हैं।
z	 हिजरी कैलेंडर (इस्लामिक चंद्र कैलेंडर)

�	इसका शून्य वर्ष 622 ईस्वी है।
�	इसका आरंभ व अनुसरण सबसे पहले सऊदी अरब में हुआ।
�	इसके तहत एक वर्ष में 12 महीने या 354 दिन होते हैं।
�	इसके प्रथम माह को मुहर्रम कहते हैं।
�	हिजरी कैलेंडर के नौवें महीने को रमज़ान कहते हैं।

�	इस महीने के दौरान मुसलमान आत्मा की शुद्धि के लिये 
उपवास रखते हैं। सुबह के नाश्ते को शहरी और शाम के 
खाने को इफ्तार कहते हैं।

z	 ग्रेगोरियन कैलेंडर (वैज्ञानिक सौर कैलेंडर): 
�	ग्रेगोरियन कैलेंडर का उपयोग नागरिक कैलेंडर के रूप में किया 

जाता है।
�	इसका उपयोग वर्ष 1582 से शुरू हुआ था।
�	इसका नाम पोप ग्रेगरी XIII के नाम पर रखा गया है, जिन्होंने 

कैलेंडर प्रस्तुत किया था।
�	इसने पूर्ववर्ती जूलियन कैलेंडर को प्रतिस्थापित किया क्योंकि 

जूलियन कैलेंडर में लीप वर्ष के संबंध में गणना सही नहीं थी।
z	 जूलियन कैलेंडर में 365.25 दिन होते थे।

माउंट मणिपुर और एंग्लो-मणिपुर युद्ध
चर्चा में क्यों?

हाल ही में केंद्र सरकार ने अंडमान और निकोबार द्वीप समूह के 
‘माउंट हैरियट’ का नाम बदलकर ‘माउंट मणिपुर’ कर दिया है।
प्रमुख बिंदु
z	 परिचय:

�	‘माउंट हैरियट’ अंडमान और निकोबार द्वीप समूह की तीसरी 
सबसे ऊँची चोटी है, जहाँ मणिपुर के महाराजा कुलचंद्र सिंह 
और 22 अन्य स्वतंत्रता सेनानियों को एंग्लो-मणिपुर युद्ध 
(1891) के दौरान कैद किया गया था।

�	मणिपुर के उन्हीं स्वतंत्रता सेनानियों के सम्मान में इसका नाम 
परिवर्तित किया गया है।
�	मणिपुर 23 अप्रैल को एंग्लो-मणिपुर युद्ध के स्वतंत्रता 

सेनानियों की स्मृति में खोंगजोम दिवस मनाता है।
z	 एंग्लो-मणिपुर युद्ध:

�	पृष्ठभूमि:
�	वर्ष 1886 में जब सुरचंद्र को अपने पिता चंद्रकीर्ति सिंह से 

सिंहासन विरासत में मिला, तब मणिपुर का राज्य ब्रिटिश 
शासन के अधीन नहीं था, लेकिन विभिन्न संधियों के 
माध्यम से यह ब्रिटिश शासन से जुड़ा हुआ था।

�	हालाँकि सुरचंद्र के सिंहासन पर आते ही राज्य में विवाद 
उत्पन्न हो गया और उनके छोटे भाइयों- कुलचद्र और 
टिकेंद्रजीत ने उनके खिलाफ विद्रोह कर दिया।

�	विद्रोही गुट द्वारा वर्ष 1890 के तख्तापलट में सुरचंद्र को 
हटा दिया गया और कुलचंद्र को राजा घोषित किया गया। 
सुरचंद्र अंग्रेज़ों की मदद लेने के लिये कलकत्ता भाग गए।

�	ब्रिटिश अधिरोपण:
�	अंग्रेज़ों ने असम के मुख्य आयुक्त जेम्स क्विंटन को सेना 

के साथ मणिपुर भेजा। उनका मिशन कुलचंद्र को राजा के 
रूप में इस शर्त के तहत मान्यता देना था कि उन्हें तख्तापलट 
के नेता टिकेंद्रजीत को गिरफ्तार करने और उन्हें मणिपुर से 
निर्वासित करने की अनुमति दी जाए।

�	एक संप्रभु राज्य में ब्रिटिश कानून के इस अतिक्रमण को 
राजा द्वारा खारिज कर दिया गया, जिससे वर्ष 1891 का 
एंग्लो-मणिपुर युद्ध शुरू हो गया।

�	परिणति:
�	युद्ध के पहले चरण में अंग्रेज़ों ने आत्मसमर्पण कर दिया 

और उनके अधिकारियों को सार्वजनिक रूप से मार डाला 
गया।

�	दूसरे चरण में अंग्रेज़ों ने तीन तरफ से मणिपुर पर हमला 
किया और अंत में इंफाल के कांगला किले पर कब्ज़ा कर 
लिया।

�	राजकुमार टिकेंद्रजीत और चार अन्य लोगों को अंग्रेज़ों ने 
फाँसी पर लटका दिया, जबकि कुलचंद्र को 22 अन्य 
लोगों के साथ अंडमान द्वीप समूह भेज दिया गया।

�	जीत के बावजूद इस युद्ध में पाँच महत्त्वपूर्ण अधिकारियों 
की मौत हो गई थी।

�	भारत में इसे वर्ष 1857 के विद्रोह के बाद ब्रिटिश शासन 
के खिलाफ एक सामान्य विद्रोह का हिस्सा माना जाता है।

�	युद्ध के कारण मणिपुर आधिकारिक तौर पर ब्रिटिश ताज 
के अप्रत्यक्ष शासन के तहत एक रियासत बन गया।

आज़ाद हिंद सरकार
चर्चा में क्यों?

प्रत्येक वर्ष 21 अक्तूबर को आज़ाद हिंद सरकार के गठन की 
वर्षगाँठ मनाई जाती है।
z	 यह दिन आज़ाद हिंद सरकार नामक भारत की पहली स्वतंत्र 

अनंतिम सरकार की घोषणा का प्रतीक है।

प्रमुख बिंदु:
z	 21 अक्तूबर, 1943 को सुभाष चंद्र बोस ने सिंगापुर में आज़ाद हिंद 

(जिसे अरजी हुकुमत-ए-आज़ाद हिंद के रूप में भी जाना जाता है) 
की अनंतिम सरकार के गठन की घोषणा की, जिसमें वह स्वयं राज्य 
के प्रमुख, प्रधानमंत्री और युद्ध मंत्री थे।

z	 अनंतिम सरकार ने न केवल बोस को जापानियों के साथ समान स्तर 
पर बातचीत करने में सक्षम बनाया, बल्कि इंडियन नेशनल आर्मी 
(INA) में शामिल होने और इसके समर्थन के लिये पूर्वी एशिया 
में भारतीयों को लामबंद करने में भी मदद की।
�	सुभाष चंद्र बोस ने देश के बाहर से ही स्वतंत्रता संग्राम को नेतृत्त्व 

प्रदान किया। उन्होंने द्वितीय विश्व युद्ध (1939-45) के परिणाम 
को भारत की स्वतंत्रता की दृष्टि से एक महत्त्वपूर्ण अवसर 
माना।

�	वर्ष 1940 में बोस को नज़रबंद कर दिया गया था लेकिन 28 
मार्च, 1941 को वे बर्लिन भागने में सफल रहे। वहाँ के भारतीय 
समुदाय ने उन्हें नेताजी के रूप में सराहा। उनका स्वागत 'जय 
हिंद' से किया गया।

�	वर्ष 1942 में इंडियन इंडिपेंडेंस लीग का गठन किया गया और 
भारत की आज़ादी के लिये इंडियन नेशनल आर्मी (INA) के 
गठन का निर्णय लिया गया।

�	रास बिहारी बोस के निमंत्रण पर सुभाष चंद्र बोस 13 जून, 1943 
को पूर्वी एशिया आए। उन्हें इंडियन इंडिपेंडेंस लीग का अध्यक्ष 
और INA का नेता बनाया गया, जिसे लोकप्रिय रूप से 
'आज़ाद हिंद फौज' कहा जाता है।
�	INA का गठन पहली बार मोहन सिंह और जापानी मेजर 

इवाइची फुजिवारा द्वारा किया गया था और इसमें मलय 
(वर्तमान मलेशिया) अभियान तथा सिंगापुर में जापान द्वारा 
बंदी बनाए गए ब्रिटिश-भारतीय सेना के सैनिक शामिल 
थे।

�	नवंबर 1945 में INA के लोगों पर मुकदमा चलाने के 
ब्रिटिश कदम के कारण पूरे देश में बड़े पैमाने पर प्रदर्शन 
किये गए।

�	उन्होंने प्रसिद्ध नारा 'दिल्ली चलो' दिया। उन्होंने भारतीयों को 
स्वतंत्रता का वादा करते हुए कहा, 'तुम मुझे खून दो, मैं तुम्हें 
आज़ादी दूंगा' ।

सुभाष चंद्र बोस
z	 जन्म:

�	सुभाष चंद्र बोस का जन्म 23 जनवरी, 1897 को उड़ीसा के 
कटक शहर में हुआ था। उनकी माता का नाम प्रभावती दत्त बोस 
(Prabhavati Dutt Bose) और पिता का नाम 
जानकीनाथ बोस (Janakinath Bose) था।
�	उनकी जयंती 23 जनवरी को 'पराक्रम दिवस' के रूप में 

मनाई जाती है।
z	 शिक्षा और प्रारंभिक जीवन:

�	वर्ष 1919 में उन्होंने भारतीय सिविल सेवा (ICS) की परीक्षा 
पास की थी। हालाँकि बाद में बोस ने सिविल सेवा से त्यागपत्र 
दे दिया।

�	सुभाष चंद्र बोस, विवेकानंद की शिक्षाओं से अत्यधिक प्रभावित 
थे और उन्हें अपना आध्यात्मिक गुरु मानते थे

�	जबकि चितरंजन दास (Chittaranjan Das) उनके 
राजनीतिक गुरु थे।
�	वर्ष 1921 में बोस ने चित्तरंजन दास की स्वराज पार्टी द्वारा 

प्रकाशित समाचार पत्र 'फॉरवर्ड' के संपादन का कार्यभार 
संभाला और बाद में अपना खुद का समाचार पत्र ‘स्वराज’ 
शुरू किया।

z	 कॉन्ग्रेस के साथ संबंध:
�	उन्होंने बिना शर्त स्वराज (Unqualified Swaraj) 

अर्थात् स्वतंत्रता का समर्थन किया और मोतीलाल नेहरू रिपोर्ट 
(Motilal Nehru Report) का विरोध किया जिसमें 
भारत के लिये डोमिनियन के दर्जे की बात कही गई थी।

�	उन्होंने वर्ष 1930 के नमक सत्याग्रह में सक्रिय रूप से भाग 
लिया और वर्ष 1931 में सविनय अवज्ञा आंदोलन के निलंबन 
तथा गांधी-इरविन समझौते पर हस्ताक्षर का विरोध किया।

�	वर्ष 1930 के दशक में वह जवाहरलाल नेहरू और एम.एन. रॉय 
के साथ कॉन्ग्रेस की वाम राजनीति में संलग्न रहे।

�	वर्ष 1938 में बोस ने हरिपुरा में कॉन्ग्रेस के अध्यक्ष के चुनाव में 
जीत हासिल की।

�	वर्ष 1939 में पुनः त्रिपुरी में उन्होंने गांधी के उम्मीदवार पट्टाभि 
सीतारमैया के खिलाफ अध्यक्ष का चुनाव जीता। गांधी के साथ 
वैचारिक मतभेदों के कारण बोस ने इस्तीफा दे दिया और 
कॉन्ग्रेस छोड़ दी। उनकी जगह राजेंद्र प्रसाद को नियुक्त किया 
गया था।

�	उन्होंने एक नई पार्टी 'फॉरवर्ड ब्लॉक' की स्थापना की। इसका 
उद्देश्य अपने गृह राज्य बंगाल में राजनीतिक वामपंथ और प्रमुख 
समर्थन आधार को मज़बूत करना था।

आदि शंकराचार्य
चर्चा में क्यों?

प्रधानमंत्री ने केदारनाथ (उत्तराखंड) में आदि शंकराचार्य की 12 
फुट की प्रतिमा का अनावरण किया।

प्रमुख बिंदु
z	 परिचय

�	आदि शंकराचार्य का जन्म 11 मई, 788 ईस्वी को कोच्चि, केरल 
के पास कलाडी नामक स्थान पर हुआ था।
�	33 वर्ष की आयु में उन्होंने केदार तीर्थ में समाधि ली।

�	वे शिव के भक्त थे।
�	उन्होंने अद्वैतवाद के सिद्धांत को प्रतिपादित किया और संस्कृत 

में वैदिक सिद्धांत (उपनिषद, ब्रह्म सूत्र और भगवद गीता) पर 
कई टिप्पणियाँ लिखीं।

�	वे बौद्ध दार्शनिकों के विरोधी थे।
z	 प्रमुख कार्य

�	ब्रह्मसूत्रभाष्य (ब्रह्म सूत्र पर टिप्पणी)।
�	भजगोविंदा स्तोत्र।

�	निर्वाण शातकम्।
�	प्राकरण ग्रंथ।

z	 अन्य योगदान:
�	वह भारत में उस समय हिंदू धर्म को पुनर्जीवित करने के लिये 

काफी हद तक ज़िम्मेदार थे जब बौद्ध धर्म लोकप्रियता प्राप्त कर 
रहा था।

�	सनातन धर्म के प्रचार के लिये उन्होंने शिंगेरी, पुरी, द्वारका और 
बद्रीनाथ में भारत के चारों कोनों पर चार मठों की स्थापना की।

z	 अद्वैत वेदांत:
�	यह कट्टरपंथी अद्वैतवाद की दार्शनिक स्थिति को व्यक्त करता 

है, यह संशोधनवादी विश्वदृष्टि प्राचीन उपनिषद ग्रंथों से प्राप्त 
हुई है।

�	अद्वैत वेदांतियों के अनुसार, उपनिषद अद्वैत के एक मौलिक 
सिद्धांत को 'ब्राह्मण' कहते हैं, जो सभी चीजों की वास्तविकता 
है।

�	अद्वैत ब्रह्म को पारलौकिक व्यक्तित्व और अनुभवजन्य बहुलता 
के रूप में मानते हैं। अद्वैत वेदांती यह स्थापित करना चाहते हैं 
कि स्वयं (आत्मा) का आवश्यक मूल ब्रह्म है।

�	अद्वैत वेदांत इस बात पर ज़ोर देता है कि आत्मा शुद्ध अनैच्छिक 
चेतना अवस्था में होती है।

�	अद्वैत एक क्षणरहित और अनंत अस्तित्ववादी है और संख्यात्मक 
रूप से ब्रह्म के समान है।

अबुल कलाम आज़ाद: राष्ट्रीय शिक्षा दिवस
चर्चा में क्यों?   

प्रत्येक वर्ष 11 नवंबर को स्वतंत्र भारत के पहले शिक्षा मंत्री मौलाना 
अबुल कलाम आज़ाद की जयंती के उपलक्ष्य में राष्ट्रीय शिक्षा दिवस 
(National Education Day) के रूप में मनाया जाता है।
z	 वर्ष 2008 में मानव संसाधन विकास मंत्रालय (अब शिक्षा मंत्रालय) 

ने मौलाना अबुल कलाम आज़ाद के जन्मदिन को राष्ट्रीय शिक्षा 
दिवस के रूप में मनाने का फैसला किया। शिक्षा के महत्त्व को 
उजागर करने के उद्देश्य से देश के शैक्षणिक संस्थान इस दिन 
सेमिनार, निबंध-लेखन, कार्यशालाओं आदि का आयोजन करते हैं।

प्रमुख बिंदु 
z	 जन्म: मौलाना अबुल कलाम आज़ाद जिनका मूल नाम मुहियुद्दीन 

अहमद था, का जन्म 11 नवंबर, 1888 को मक्का, सऊदी अरब में 
हुआ था।

�	आज़ाद एक शानदार वक्ता थे, जैसा कि उनके नाम से संकेत 
मिलता है- ‘अबुल कलाम’ का शाब्दिक अर्थ है ‘संवादों का 
देवता’ (Lord of Dialogues)।

z	 संक्षिप्त परिचय:
�	वे  एक पत्रकार, स्वतंत्रता सेनानी, राजनीतिज्ञ और शिक्षाविद् 

थे।
z	 योगदान (स्वतंत्रता पूर्व):

�	ये विभाजन के कट्टर विरोधी थे तथा हिंदू मुस्लिम एकता के 
समर्थक थे। 
�	वर्ष 1912 में उन्होंने उर्दू में अल-हिलाल नामक एक 

साप्ताहिक पत्रिका शुरू की, जिसने मॉर्ले-मिंटो सुधारों 
(1909) के बाद दो समुदायों के बीच हुए मनमुटाव को 
समाप्त कर हिंदू-मुस्लिम एकता को स्थापित करने में 
महत्त्वपूर्ण भूमिका निभाई।

�	वर्ष 1909 के सुधारों के तहत मुसलमानों के लिये अलग 
निर्वाचक मंडल के प्रावधान का हिंदुओं द्वारा  विरोध किया 
गया था।

�	सरकार ने अल-हिलाल पत्रिका को अलगाववादी विचारों 
का प्रचारक माना और 1914 में इस पर प्रतिबंध लगा 
दिया।

�	मौलाना अबुल कलाम आज़ाद ने हिंदू-मुस्लिम एकता पर 
आधारित भारतीय राष्ट्रवाद और क्रांतिकारी विचारों के 
प्रचार के समान मिशन के साथ अल-बालाग नामक एक 
और साप्ताहिक पत्र का प्रकाशन शुरू किया।

�	वर्ष 1916 में ब्रिटिश सरकार ने इस पत्र पर भी प्रतिबंध 
लगा दिया तथा  मौलाना अबुल कलाम आज़ाद को 
कलकत्ता से निष्कासित कर बिहार निर्वासित कर दिया 
गया, जहाँ से उन्हें वर्ष 1920 में प्रथम विश्व युद्ध के बाद 
रिहा कर दिया गया था।

�	आज़ाद ने गांधीजी द्वारा शुरू किये गए असहयोग आंदोलन 
(1920-22) का समर्थन किया और 1920 में भारतीय राष्ट्रीय 
कॉन्ग्रेस में शामिल हुए।
�	वर्ष 1923 में उन्हें भारतीय राष्ट्रीय कॉन्ग्रेस  के अध्यक्ष के 

रूप में चुना गया। 35 वर्ष की आयु में वह भारतीय राष्ट्रीय 
कॉन्ग्रेस  की अध्यक्षता करने वाले  सबसे कम उम्र के 
व्यक्ति बन गए।

�	वर्ष 1930 में मौलाना आज़ाद को गांधीजी के नमक सत्याग्रह में 
शामिल होने तथा  नमक कानून का उल्लंघन करने के लिये 
गिरफ्तार किया गया था। उन्हें डेढ़ साल तक मेरठ जेल में रखा 
गया था।

�	वे 1940 में फिर से कॉन्ग्रेस के अध्यक्ष बने और 1946 तक इस 
पद पर बने रहे।

z	 एक शिक्षाविद्:
�	शिक्षा के क्षेत्र में मौलाना आज़ाद उदारवादी सर्वहितवाद/

सार्वभौमिकता के प्रतिपादक थे, जो वास्तव में उदार मानवीय 
शिक्षा प्रणाली थी।

�	शिक्षा के संदर्भ में आज़ाद की विचारधारा पूर्वी और पश्चिमी 
अवधारणाओं के सम्मिलन पर केंद्रित थी जिससे पूरी तरह से 
एकीकृत व्यक्तित्व का निर्माण हो सके। जहाँ  पूर्वी अवधारणा 
आध्यात्मिक उत्कृष्टता और व्यक्तिगत मोक्ष पर आधारित थी 
वहीं पश्चिमी अवधारणा ने सांसारिक उपलब्धियों और 
सामाजिक प्रगति पर अधिक बल दिया।

�	वे जामिया मिल्लिया इस्लामिया विश्वविद्यालय के संस्थापक 
सदस्यों में से एक थे जिसे मूल रूप से वर्ष 1920 में संयुक्त प्रांत 
के अलीगढ़ में स्थापित किया गया था।

z	 उनकी रचनाएँ: बेसिक कॉन्सेप्ट ऑफ कुरान, गुबार-ए-खातिर, 
दर्श-ए-वफा, इंडिया विन्स फ्रीडम आदि।

z	 योगदान (स्वतंत्रता के पश्चात्):
�	वर्ष 1947 में वह स्वतंत्र भारत के प्रथम शिक्षा मंत्री बने और वर्ष 

1958 में अपनी मृत्यु तक इस पद पर बने रहे। अपने कार्यकाल 
में उन्होंने देश के उत्थान के लिये उल्लेखनीय कार्य किये।
�	शिक्षा मंत्री के रूप में उनके कार्यकाल के दौरान देश में 

पहले IIT, IISc, स्कूल ऑफ प्लानिंग एंड आर्किटेक्चर 
और विश्वविद्यालय अनुदान आयोग की स्थापना की गई 
थी।

�	विज्ञान संबंधी शिक्षा में प्रगति और विकास के लिये निम्नलिखित 
संस्थानों की स्थापना की गई:
�	वैज्ञानिक अनुसंधान संस्थान (वैज्ञानिक तथा औद्योगिक 

अनुसंधान परिषद)।
�	परमाणु विकास हेतु एक अलग संस्थान।
�	भारतीय कृषि एवं वैज्ञानिक अनुसंधान परिषद।
�	भारतीय आयुर्विज्ञान अुनसंधान परिषद।
�	भारतीय इतिहास अनुसंधान परिषद।
�	भारतीय सामाजिक विज्ञान अनुसंधान परिषद।

�	अन्य देशों में भारतीय संस्कृति के परिचय हेतु भारतीय सांस्कृतिक 
संबंध परिषद (Indian Council for Cultural 
Relations-ICCR)।

�	निम्नलिखित तीन अकादमियों का गठन किया:
�	साहित्य के विकास के लिये साहित्य अकादमी।
�	भारतीय संगीत एवं नृत्य के विकास के लिये संगीत नाटक 

अकादमी।
�	चित्रकला के विकास के लिये ललित कला अकादमी।

z	 मौलाना अबुल कलाम आज़ाद को मरणोपरांत वर्ष 1992 में भारत 
के सर्वोच्च नागरिक सम्मान भारत रत्न से सम्मानित किया गया था।

महान प्राचीन शासक: सिकंदर और चंद्रगुप्त
चर्चा में क्यों?

हाल ही में उत्तर प्रदेश के मुख्यमंत्री ने कहा कि चंद्रगुप्त मौर्य ने 
सिकंदर को हराया था और फिर भी इतिहासकारों ने सिकंदर को महान 
कहा है।
z	 प्रारंभिक इतिहासकारों ने सिकंदर को महान कहा था। इसी तरह 

भारतीय इतिहास में सम्राट अशोक, राजराज, राजेंद्र चोल और 
अकबर के लिये 'महान' शब्द का इस्तेमाल किया गया है।

z	 हालाँकि बाद के इतिहासकारों ने अपना ध्यान व्यक्तिगत शासकों की 
राजनीतिक विजय से हटाकर अपने समय के समाज, अर्थव्यवस्था, 
कला और वास्तुकला की ओर केंद्रित किया है।

प्रमुख बिंदु
z	 राजाओं की महानता का कारण:

�	सिकंदर:
�	सिकंदर की शानदार सैन्य विजय इसका प्रमुख कारण है, 

जिसने प्राचीन विश्व के यूरोपीय लेखकों और इतिहासकारों 
को चकित कर दिया।

�	उसने 30 वर्ष की आयु से पहले दुनिया का सबसे बड़ा 
साम्राज्य (323 ईसा पूर्व) स्थापित किया था जो ग्रीस से 
लेकर भारत के उत्तर-पश्चिमी सीमा तक आधुनिक 
पश्चिमी और मध्य एशिया में फैला था।

�	चंद्रगुप्त मौर्य:
�	यह मौर्य साम्राज्य (321 ईसा पूर्व - 185 ईसा पूर्व) का 

संस्थापक था जो सिंधु और गंगा दोनों के मैदानों को 
नियंत्रित करता था एवं इसका साम्राज्य पूर्वी और पश्चिमी 
महासागरों तक फैला हुआ था।

�	अपने शासन के केंद्र में पाटलिपुत्र के साथ मौर्य साम्राज्य 
ने पहली बार अधिकांश दक्षिण एशिया को एकीकृत 
किया।

�	उन्होंने केंद्रीकृत प्रशासन और कर-संग्रह की एक व्यापक 
और कुशल प्रणाली की नींव रखी, जिसने उनके साम्राज्य 
का आधार बनाया।

�	बुनियादी ढाँचे के निर्माण, वज़न और माप के मानकीकरण 
के साथ व्यापार एवं कृषि में सुधार तथा विनियमन किया 
गया एवं एक बड़ी स्थायी सेना हेतु प्रावधान किये गए।

�	चोल साम्राज्य:
�	चोल सम्राट राजराज प्रथम (985-1014) और राजेंद्र 

प्रथम (1014-1044) ने मज़बूत नौसेनाओं का निर्माण 
किया जिन्होंने मालदीव पर विजय प्राप्त की और बंगाल 
की खाड़ी के पार श्रीलंका व दक्षिण पूर्व एशिया के कई 
देशों तक पहुँचे।

�	चंगेज़ खान और अन्य:
�	चंगेज़ खान (1162-1227) ने एशिया और यूरोप के एक 

बड़े क्षेत्र पर अपने अधिकार की मुहर लगा दी तथा अन्य 
विजेता जैसे- तामेरलेन, एटिला द हुन और शारलेमेन के 
साथ ही अशोक, अकबर व औरंगज़ेब ने अपने बहुत बड़े 
साम्राज्यों का निर्माण किया।

सिकंदर (356-323 BC):
z	 परिचय:

�	सिकंदर का जन्म 356 ईसा पूर्व में प्राचीन ग्रीस के पेला में हुआ 
था और वह 20 साल की आयु में अपने पिता राजा फिलिप 
द्वितीय के सिंहासन पर बैठा।
�	अगले 10 वर्षों में सिकंदर ने पश्चिम एशिया और उत्तरी 

अफ्रीका के बड़े हिस्सों में अभियानों का नेतृत्व किया।
�	330 ईसा पूर्व में उसने गौगामेला के निर्णायक युद्ध में डेरियस 

III को हराया और आज के अफगानिस्तान के उत्तर में अमु 
दरिया क्षेत्र में स्थित बैक्ट्रिया में एक लंबे अभियान के बाद उसने 
हिंदूकुश को पार किया तथा काबुल घाटी में प्रवेश किया।

z	 भारतीय अभियान:
�	326/327 ईसा पूर्व में सिकंदर ने पुराने फारसी साम्राज्य की 

सबसे दूर की सीमा सिंधु को पार किया और अपना भारतीय 
अभियान शुरू किया जो लगभग दो वर्ष तक चला।

�	तक्षशिला के राजा ने सिकंदर के सामने आत्मसमर्पण कर दिया, 
लेकिन झेलम के पार उसे एक महान योद्धा द्वारा चुनौती दी गई, 
जिसे ग्रीक स्रोतों ने पोरस के रूप में पहचाना है।

�	इसके बाद हुई हाइडेस्पीस की लड़ाई में सिकंदर जीत गया, 
लेकिन पोरस के साथ अपने प्रसिद्ध मुलाकात के बाद (जिसके 
बारे में कहा जाता है कि घायल राजा ने मांग की थी कि 
हमलावर सम्राट उसके साथ एक शासक के लिये उपयुक्त 
व्यवहार करे) वह अत्यधिक प्रभावित हुआ।

z	 वापसी:
�	मगध का ‘नंद’ (362 ईसा पूर्व-321 ईसा पूर्व), जिसमें ग्रीक 

लेखकों के अनुसार, कम-से-कम 20,000 घुड़सवार, 200,000 
पैदल सेना और 3,000 युद्ध हाथी शामिल थे।

�	‘गंगारिदाई साम्राज्य’, जो आज के पश्चिम बंगाल और बांग्लादेश 
में विस्तृत था।

�	पोरस की हार के बाद सिकंदर गंगा नदी बेसिन में आगे बढ़ना 
चाहता था लेकिन पंजाब की पाँच नदियों में से अंतिम ‘ब्यास’ 
तक पहुँचने पर उसके सेनापतियों ने आगे जाने से इनकार कर 
दिया।

�	इसने सिकंदर को वापस मुड़ने के लिये मजबूर कर दिया और 
वह दक्षिण की ओर सिंधु नदी के साथ आगे बढ़ते हुए उसके 
डेल्टा तक पहुँच गया, जहाँ उसने अपनी सेना का एक हिस्सा 
समुद्र के रास्ते ‘मेसोपोटामिया’ भेज दिया, जबकि दूसरे हिस्से 
को ‘मकरान तट’ के साथ ज़मीन के रास्ते पर ले गया।

�	324 ईसा पूर्व में वह फारस में ‘सुसा’ पहुँचा और अगले वर्ष 
प्राचीन शहर ‘बेबीलोन’ (वर्तमान बगदाद के दक्षिण में) में 
उसकी मृत्यु हो गई।

�	माना जाता है कि उसके निरस्त भारतीय अभियान के बावजूद, 
सिकंदर कभी भी किसी लड़ाई में नहीं हारा और इस भविष्यवाणी 
को लगभग सही सिद्ध कर दिया कि वह पूरी दुनिया को जीत 
लेगा।

�	जिस समय सिकंदर भारत से वापस लौटा, उसकी सेना थकी हुई 
थी, वह भारतीय मानसून में लड़ते-लड़ते थक चुकी थी, और 
यह संभव है कि वह दो महान सेनाओं की कहानियों से भयभीत 
थी जो आगे युद्ध के लिये उनकी प्रतीक्षा कर रही थीं:

चंद्रगुप्त और सिकंदर:
z	 इतिहासकारों का अनुमान है कि चंद्रगुप्त के सत्ता में आने का वर्ष 

324 ई.पू. से 313 ई.पू. तक है; हालाँकि यह आमतौर पर स्वीकार 
किया जाता है कि 321 ईसा पूर्व में उसे सत्ता प्राप्त हुई, जबकि 297 
ईसा पूर्व में उसकी मृत्यु हो गई।
�	हालाँकि यदि इस तिथि को स्वीकार भी किया जाता है तो यह 

समय सिकंदर के भारत छोड़ने के बाद और ‘बेबीलोन’ में 
उसकी मृत्यु से ठीक पूर्व का होगा।

z	 ग्रीक सूत्रों से पता चलता है कि चंद्रगुप्त, सिकंदर के बाद के भारतीय 
अभियान के दौरान उससे संपर्क में रहा होगा।
�	‘ए. एल. बाशम’ की ‘द वंडर दैट वाज़ इंडिया’ में बताया गया 

है कि “ग्रीक के शास्त्रीय स्रोत ‘सैंड्रोकोटस’ नाम के एक 
भारतीय युवा का ज़िक्र करते हैं, जो कि भारतीय स्रोतों में 
‘चंद्रगुप्त मौर्य’ के समान है।

�	इतिहासकार ‘प्लूटार्क’ का कहना है कि ‘सैंड्रोकोटस’ ने सिकंदर 
को ब्यास से आगे बढ़ने और नंद सम्राट पर हमला करने की 
सलाह दी, क्योंकि नंद वंश का आशय उस समय इतना 
अलोकप्रिय था कि लोग स्वयं सिकंदर के समर्थन में उठ खड़े 
होते।

�	लैटिन इतिहासकार ‘जस्टिन’ कहते हैं कि बाद में ‘सैंड्रोकोटस’ 
ने अपने भाषण से सिकंदर को नाराज़ कर दिया और अंततः वह 
ग्रीक सेना को खदेड़ने तथा भारत का सिंहासन हासिल करने में 
सफल रहा।

�	इन स्रोतों के आधार पर ‘ए.एल. बाशम’ ने निष्कर्ष निकाला कि 
‘यह मानना उचित है कि सम्राट चंद्रगुप्त मौर्य, जो सिकंदर के 
आक्रमण के तुरंत बाद सत्ता में आया, कम-से-कम सिकंदर के 
विषय में जानते था और शायद उससे प्रेरित भी था।’

चंद्रगुप्त:
z	 परिचय:

�	ग्रीक और भारतीय स्रोत इस बात से सहमत हैं कि चंद्रगुप्त ने 
‘नंद’ वंश के अलोकप्रिय अंतिम राजा- ‘धननंद’ को उखाड़ 
फेंका और उसकी राजधानी पाटलिपुत्र पर कब्ज़ा कर लिया।
�	माना जाता है ‘चंद्रगुप्त’ को ब्राह्मण दार्शनिक ‘कौटिल्य’ 

का संरक्षण प्राप्त था, जिन्हें नंद राजा द्वारा अपमानित किया 
गया था।

�	चाणक्य (कौटिल्य और विष्णुगुप्त) को प्रमुख भारतीय 
ग्रंथ ‘अर्थशास्त्र’ के लेखन का श्रेय दिया जाता है, जो कि 
राजनीति विज्ञान, राज्य कला, सैन्य रणनीति और 
अर्थव्यवस्था पर एक अग्रणी भारतीय ग्रंथ है।

�	बौद्ध ग्रंथों का कहना है कि चंद्रगुप्त मौर्य ‘शाक्य’ से जुड़े क्षत्रिय 
‘मोरिया’ वंश का था।
�	हालाँकि ब्राह्मणवादी ग्रंथ ‘मौर्यों’ को शूद्र के रूप में 

संदर्भित करते हैं।
�	कौटिल्य की रणनीति और अपनी महान सैन्य शक्ति से प्रेरित 

होकर चंद्रगुप्त अपनी शाही महत्त्वाकांक्षाओं को पूरा करने के 
अभियान की ओर बढ़ गया।

z	 उत्तर-पश्चिम की ओर अभियान:
�	सिकंदर की सेना द्वारा पीछे छोड़े गए क्षेत्रों पर कब्ज़ा करने हेतु 

वह उत्तर-पश्चिम की ओर बढ़ गया।
�	‘सिंधु’ तक पहुँचते ही ये क्षेत्र तेज़ी से उसके कब्ज़े में आ गए, 

हालाँकि वह इससे आगे बढ़ने में असफल रहा, क्योंकि सिकंदर 
के उत्तराधिकारी ‘सेल्यूकस निकेटर’ ने इस क्षेत्र पर अपनी 
पकड़ मज़बूत कर ली थी।
�	इसके पश्चात् ‘चंद्रगुप्त’ मध्य भारत की ओर चला गया, 

लेकिन 305 ईसा पूर्व तक वह उत्तर-पश्चिम की ओर 
वापस लौट आया, जहाँ उसने सेल्यूकस निकेटर के विरुद्ध 
एक सैन्य अभियान का नेतृत्त्व किया, जिसमें वह सफल 
रहा।

�	303 ईसा पूर्व में हुई ‘शांति संधि’ से सेल्यूकस निकेटर के कुछ 
क्षेत्र, जो वर्तमान में पूर्वी अफगानिस्तान, बलूचिस्तान और 
मकरान को कवर करते हैं, चंद्रगुप्त मौर्य को सौंप दिये गए।

�	इस दौरान कुछ वैवाहिक गठबंधन भी हुए तथा अभियान के 
दौरान व बाद में मौर्य तथा यूनानियों के बीच सांस्कृतिक संपर्क 
काफी बढ़ गया।

 पाइका विद्रोह: 1817
चर्चा में क्यों?   

हाल ही में केंद्र सरकार ने कहा है कि पाइका विद्रोह (Paika 
Rebellion) को प्रथम स्वतंत्रता संग्राम नहीं कहा जा सकता।
z	 यह भी सुझाव दिया गया है कि इसे राष्ट्रीय शैक्षिक अनुसंधान और 

प्रशिक्षण परिषद (NCERT) की कक्षा 8 की इतिहास की 
पाठ्यपुस्तक में केस स्टडी के रूप में शामिल किया जाए।

z	 वर्ष 2017 में पहली बार ओडिशा राज्य मंत्रिमंडल ने पाइका विद्रोह 
को पहले स्वतंत्रता संग्राम के रूप में घोषित करने हेतु केंद्र से 
औपचारिक रूप से आग्रह करने का प्रस्ताव पारित किया था।

z	 वर्ष 2018 में सरकार ने पाइका विद्रोह की याद में स्मारक सिक्का 
और डाक टिकट जारी किया।

प्रमुख बिंदु 
z	 पाइका विद्रोह के बारे में:

�	पाइका (उच्चारण ‘पाइको’, शाब्दिक रूप से 'पैदल सैनिक') 
को 16वीं शताब्दी के बाद से ओडिशा में राजाओं द्वारा विभिन्न 
सामाजिक समूहों से वंशानुगत कर-मुक्त भूमि (निश-कर 
जागीर) और उपाधियों के बदले सैन्य सेवाएंँ प्रदान करने के 
लिये भर्ती किया गया वर्ग था।

�	जब अंग्रेज़ यहाँ पहुंँचे तो उस समय ओडिशा के गजपति शासक 
मुकुंद देव द्वितीय किसान मिलिशिया (Peasant 
Militias) थे।

z	 ब्रिटिश दमनकारी नीति:
�	अंग्रेज़ोंं के नए औपनिवेशिक प्रतिष्ठान और भू-राजस्व बंदोबस्त 

लागू होने से पाइको ने अपनी संपदा खो दी।
�	ओडिशा में ब्रिटिश शासन की स्थापना के बाद ब्रिटिश द्वारा 

पाइको के खिलाफ दमनकारी नीति अपनाई गई। उन्होंने 
समाज में अपनी पारंपरिक स्थिति खो दी और उनकी 
ज़मीन छीन ली गई।

�	अर्थव्यवस्था और राजस्व प्रणालियों में निरंतर हस्तक्षेप से 
किसानों का शोषण और उत्पीड़न हुआ, अंततः अंग्रेज़ों के 
खिलाफ विद्रोह शुरू हो गया।

�	‘खुर्दा’ में पाइको के विद्रोह से पहले और बाद में 
पारालाखेमुंडी (1799-1814), घुमुसर (1835-36) एवं 
अंगुल (1846-47); कालाहांडी में कोंधों का विद्रोह 
(1855); तथा 1856-57 का सबारा में विद्रोह हुए।

�	इन विद्रोहों का नेतृत्व संपत्ति वाले ऐसे वर्गों ने किया था 
जिनकी स्थिति औपनिवेशिक हस्तक्षेपों से कमज़ोर हो गई 
थी।

z	 पाइका विद्रोह:
�	वर्ष 1817 का पाइका विद्रोह वर्ष 1857 के पहले सिपाही विद्रोह 

से लगभग 40 वर्ष पूर्व हुआ था।
�	बक्शी जगबंधु विद्याधर महापात्र भरमारबार राय, मुकुंद देव 

द्वितीय के सर्वोच्च सैन्य जनरल और रोडंगा एस्टेट के पूर्व धारक 
ने कोंधों के विद्रोह में शामिल होकर पाइका की एक सेना का 
नेतृत्व किया। उन्होंने 2 अप्रैल, 1817 को अंग्रेज़ों का सामना 
किया।
�	पाइको को राजाओं, ज़मींदारों, ग्राम प्रधानों और साधारण 

किसानों का समर्थन प्राप्त था। यह विद्रोह शीघ्र ही प्रांत के 
विभिन्न भागों में फैल गया।

�	इस घटना में बानापुर में सरकारी भवनों में आग लगा दी गई, 
पुलिसकर्मियों की हत्या कर दी गई और ब्रिटिश खजाने को लूट 
लिया गया।

�	आगामी कुछ महीनों तक विद्रोह जारी रहा, लेकिन अंततः 
ब्रिटिश सेना ने उन्हें पराजित कर दिया। विद्याधर को वर्ष 1825 
में जेल में डाल दिया गया था और चार वर्ष बाद जेल में रहने के 
दौरान उनकी मृत्यु हो गई।

सी. राजगोपालाचारी
चर्चा में क्यों?

हाल ही में ‘सी. राजगोपालाचारी’ की 143वीं जयंती मनाई गई।
z	 उन्हें स्वतंत्रता संग्राम में उनके योगदान तथा प्रशासनिक एवं बौद्धिक 

कौशल के लिये याद किया जाता है।

प्रमुख बिंदु
z	 चक्रवर्ती राजगोपालाचारी

�	राजाजी के नाम से मशहूर चक्रवर्ती राजगोपालाचारी का जन्म 
10 दिसंबर, 1878 को हुआ था।

�	उन्होंने मद्रास (अब चेन्नई) में प्रेसीडेंसी कॉलेज से कानून की 
पढ़ाई की और वर्ष 1900 में ‘सेलम’ में अपनी प्रैक्टिस शुरू 
की।

�	वर्ष 1916 में ‘उन्होंने तमिल साइंटिफिक टर्म्स सोसाइटी’ का 
गठन किया, यह एक ऐसा संगठन जिसने रसायन विज्ञान, 
भौतिकी, गणित, खगोल विज्ञान और जीव विज्ञान के वैज्ञानिक 
शब्दों का सरल तमिल शब्दों में अनुवाद किया।

�	वह वर्ष 1917 में सलेम की नगर पालिका के अध्यक्ष बने और 
वहाँ दो वर्ष तक सेवा की।

�	वर्ष 1955 में उन्हें भारत के सर्वोच्च नागरिक पुरस्कार भारत रत्न 
से सम्मानित किया गया।

�	25 दिसंबर, 1972 को उनका निधन हो गया।

राजनीतिक जीवन
z	 स्वतंत्रता से पूर्व:

�	वह भारतीय राष्ट्रीय काॅन्ग्रेस में शामिल हुए और वहाँ उन्होंने 
कानूनी सलाहकार के रूप में काम किया।

�	वर्ष 1917 में उन्होंने देशद्रोह के आरोपों के खिलाफ भारतीय 
स्वतंत्रता कार्यकर्त्ता- पी. वरदराजुलु नायडू का बचाव किया।

�	उन्हें वर्ष 1937 में मद्रास प्रेसीडेंसी के पहले प्रधानमंत्री के रूप 
में चुना गया था।

�	वर्ष 1939 में राजगोपालाचारी ने अस्पृश्यता और जातिगत 
पूर्वाग्रह को खत्म करने के लिये एक कदम उठाया और मद्रास 
मंदिर प्रवेश प्राधिकरण और क्षतिपूर्ति अधिनियम जारी किया।
�	मद्रास मंदिर प्रवेश प्राधिकरण के बाद दलितों को मंदिरों के 

अंदर प्रवेश करने की अनुमति दी गई।
�	विभाजन के समय उन्हें पश्चिम बंगाल के राज्यपाल के रूप में 

नियुक्त किया गया था।
�	वर्ष 1947 में लॉर्ड माउंटबेटन की अनुपस्थिति के दौरान अंतिम 

ब्रिटिश वायसराय और स्वतंत्र भारत के पहले गवर्नर जनरल 
राजगोपालाचारी को अस्थायी रूप से पद संभालने के लिये चुना 
गया था।
�	इसलिये वह भारत के अंतिम गवर्नर जनरल थे।

z	 स्वतंत्रता के पश्चात: 
�	राजगोपालाचारी ने अप्रैल 1952 में मद्रास के मुख्यमंत्री के रूप 

में पदभार संभाला।
�	मद्रास के मुख्यमंत्री के रूप में अपने कार्यकाल के दौरान, 

उन्होंने शिक्षा प्रणाली में सुधार और समाज में बदलाव लाने में 
सक्रिय रूप से भाग लिया।
�	उन्होंने तमिल स्कूलों में हिंदी को अनिवार्य भाषा भी 

बनाया।
�	उनके इस कदम से उनके खिलाफ विरोध प्रदर्शन हुआ, 

जिसके बाद राजगोपालाचारी ने मुख्यमंत्री पद से इस्तीफा 
दे दिया।

�	वह सामाजिक रूढ़िवादी थे लेकिन मुक्त बाज़ार अर्थव्यवस्था 
का समर्थन करते थे।
�	वह वर्ण व्यवस्था को समाज में पुनः लाना चाहते थे।
�	वह समाज के लिये धर्म के महत्त्व में विश्वास करते थे।

�	वर्ष 1950 में सरदार पटेल की मृत्यु के बाद राजगोपालाचारी को 
गृह मंत्री बनाया गया था।

�	वर्ष 1959 में, उन्होंने भारतीय राष्ट्रीय कांग्रेस से इस्तीफा दे दिया 
और स्वतंत्र पार्टी की स्थापना की।

z	 स्वतंत्रता संग्राम में भूमिका:
�	असहयोग आंदोलन:वह महात्मा गांधी से पहली बार वर्ष 1919 

में मद्रास (अब चेन्नई) में मिले और गांधी के असहयोग 
आंदोलन में भाग लिया।
�	वर्ष 1920 में उन्हें  वेल्लोर में दो साल की जेल भी हुई थी।
�	जेल से रिहा होने के बाद, उन्होंने गांधी के हिंदू-मुस्लिम 

सद्भाव और अस्पृश्यता के उन्मूलन के सिद्धांतों को बढ़ावा 
देने के लिये अपना आश्रम खोला।

�	वे खादी के भी समर्थक थे।
�	वायकोम सत्याग्रह: वे अस्पृश्यता के खिलाफ वायकोम सत्याग्रह 

आंदोलन (Vaikom Satyagraha Movement) 
में भी शामिल थे।

�	दांडी मार्च: वर्ष 1930 में जब गांधी जी ने नमक कानून तोड़ने 
के लिये दांडी मार्च का नेतृत्व किया, तो राजगोपालाचारी ने 
मद्रास प्रेसीडेंसी दांडी मार्च के समर्थन में वेदारण्यम में एक  
मार्च निकाला।
�	वह गांधी के अखबार यंग इंडिया के संपादक भी बने।

�	भारत छोड़ो आंदोलन: भारत छोड़ो आंदोलन के दौरान, 
राजगोपालाचारी ने गांधी का विरोध किया।
�	उनका विचार था कि अंग्रेज अंततः देश छोड़ने ही वाले थे 

तो  एक और सत्याग्रह शुरू करना एक अच्छा निर्णय नहीं 
था।

z	 साहित्यिक योगदान:
�	इस पुस्तक ने 1958 में तमिल भाषा में साहित्य अकादमी 

पुरस्कार जीता।
�	उन्होंने रामायण का तमिल अनुवाद लिखा, जिसे बाद में 

चक्रवर्ती थिरुमगन के रूप में प्रकाशित किया गया।

भारत-पाक युद्ध: 1971
चर्चा में क्यों?

हाल ही में राष्ट्रीय कैडेट कोर (NCC) ने ‘आज़ादी का अमृत 
महोत्सव’ (भारत की स्वतंत्रता की 75वीं वर्षगाँठ) के हिस्से के रूप में 
'आज़ादी की विजय शृंखला और संस्कृतियों का महासंगम' कार्यक्रम 
आयोजित करने की घोषणा की है।

z	 ‘आज़ादी की विजय शृंखला और संस्कृतियों का महासंगम’ 
कार्यक्रम के तहत भारत-पाकिस्तान वर्ष 1971 युद्ध के वीरों को पूरे 
देश में 75 स्थानों पर सम्मानित किया जा रहा है।

z	 संस्कृतियों का महासंगम नई दिल्ली में एक विशेष राष्ट्रीय एकता 
शिविर आयोजित करेगा, जिसमें देश भर के उम्मीदवार सांस्कृतिक 
आदान-प्रदान में भाग लेंगे।

प्रमुख बिंदु
z	 भारत-पाकिस्तान युद्ध 1971 की समयरेखा:

�	राजनीतिक असंतुलन: 1950 के दशक में पाकिस्तान की केंद्रीय 
सत्ता पर पश्चिमी पाकिस्तान का दबदबा था। पाकिस्तान पर 
सैन्य-नौकरशाही का राज था जो पूरे देश (पूर्वी एवं पश्चिमी 
पाकिस्तान) पर बेहद अलोकतांत्रिक ढंग से शासन कर रहे थे। 
�	शासन की इस प्रणाली में बंगालवासियों का कोई 

राजनीतिक प्रतिनिधित्व नहीं था किंतु वर्ष 1970 के आम 
चुनावों के दौरान पश्चिमी पाकिस्तान के इस प्रभुत्व को 
चुनौती दी गई थी।

�	अवामी लीग की विजय: वर्ष 1970 के आम चुनाव में पूर्वी 
पाकिस्तान के शेख मुज़ीबुर्र रहमान की अवामी लीग को स्पष्ट 
बहुमत प्राप्त था, जो प्रधानमंत्री बनने के लिये पर्याप्त था।
�	हालाँकि पश्चिमी पाकिस्तान पूर्वी पाकिस्तान के किसी 

नेता को देश पर शासन करने देने के लिये तैयार नहीं था। 
�	सांस्कृतिक अंतर: तत्कालीन पश्चिमी पाकिस्तान (वर्तमान 

पाकिस्तान) ने ‘याहया खान’ के नेतृत्व में पूर्वी पाकिस्तान 
(वर्तमान बांग्लादेश) के लोगों का सांस्कृतिक रूप से दमन 
करने की कोशिश की। उन्होंने पूर्वी पाकिस्तान पर भाषा 
पहनावा-ओढ़ावा इत्यादि को लेकर तानाशाही रवैया अपनाना 
शुरू किया। ज्ञातव्य है कि पूर्वी पाकिस्तान बंगाल से काटकर 
बनाया गया था अतः यहाॅं की भाषा मुख्यतः बंगाली थी जबकि, 
पश्चिमी पाकिस्तान की भाषा मुख्यतः उर्दू थी।
�	राजनीतिक वार्ता विफल होने के बाद जनरल याहया खान 

के नेतृत्त्व में पाकिस्तानी सेना ने पूर्वी पाकिस्तान के 
खिलाफ कार्रवाई शुरू करने का फैसला किया।

�	ऑपरेशन सर्चलाइट: 26 मार्च, 1971 को पश्चिम पाकिस्तान ने 
पूरे पूर्वी पाकिस्तान में ऑपरेशन सर्चलाइट शुरू की।
�	इसके परिणामस्वरूप लाखों बांग्लादेशी भारत भागकर 

भारत आ गए। मुख्य रूप से पश्चिम बंगाल, असम, 
मेघालय और त्रिपुरा जैसे राज्यों में क्योंकि ये राज्य 
बांग्लादेश के सबसे करीबी राज्य हैं।

�	विशेष रूप से पश्चिम बंगाल पर शरणार्थियों का बोझ बढ़ने 
लगा और राज्य ने तत्कालीन प्रधानमंत्री इंदिरा गांधी और 
उनकी सरकार से भोजन और आश्रय के लिये सहायता की 
अपील की।

�	इंडो-बांग्ला सहयोग: बांग्लादेश के स्वतंत्रता की लड़ाई लड़ने 
वाली 'मुक्तिवाहिनी सेना' एवं भारतीय सैनिकों की बहादुरी से 
पाकिस्तानी सेना को मुॅंह की खानी पड़ी। ज्ञातव्य है कि 
मुक्तिवाहिनी सेना में बांग्लादेश के सैनिक, अर्द्ध-सैनिक और 
नागरिक भी शामिल थे। ये मुख्यत: गुरिल्ला पद्धति से युद्ध करते 
थे। 

�	पाकिस्तानी सेना की हार: 16 दिसंबर, 1971 को पूर्वी पाकिस्तान 
के मुख्य मार्शल लॉ प्रशासक और पूर्वी पाकिस्तान में स्थित 
पाकिस्तानी सेना बलों के कमांडर लेफ्टिनेंट जनरल आमिर 
अब्दुल्ला खान नियाज़ी ने ‘इंस्ट्रूमेंट ऑफ सरेंडर’ पर हस्ताक्षर 
किये।
�	द्वितीय विश्व युद्ध के बाद सबसे अधिक 93,000 से 

अधिक पाकिस्तानी सैनिकों ने भारतीय सेना और बांग्लादेश 
मुक्ति सेना के सामने आत्मसमर्पण कर दिया। भारत के 
हस्तक्षेप से मात्र 13 दिनों के इस छोटे से युद्ध से एक नए 
राष्ट्र का जन्म हुआ।

�	भारतीय हस्तक्षेप ने 13 दिनों में युद्ध को समाप्त कर दिया 
और इस प्रकार एक नए राष्ट्र का जन्म हुआ।

z	 भारत के लिये भारत-पाकिस्तान युद्ध का महत्त्व:
�	एक साथ दो मोर्चों पर युद्ध का खतरा: भविष्य में कभी भी 

पाकिस्तान से युद्ध होने पर भारत को दोनों मोर्चों से युद्ध का 
खतरा था। पूर्वी पाकिस्तान के विद्रोह से भारत को इस खतरे को 
समाप्त करने का बहाना मिल गया। 
�	यद्यपि वर्ष 1965 में पूर्वी मोर्चा काफी हद तक निष्क्रिय 

रहा, लेकिन इसने पर्याप्त सैन्य संसाधनों को अपने पास 
रोक लिया था जो पश्चिमी मोर्चे पर अधिक प्रभावशाली हो 
सकता है।

�	गुटनिरपेक्षता की नीति में बदलाव: भारत-पाकिस्तान युद्ध अगस्त 
1971 में भारत-सोवियत संधि पर हस्ताक्षर से पहले हुआ था, 
जिसने भारत को कूटनीतिक रूप से बढ़ावा दिया था।
�	इस जीत ने विदेशी राजनीति में भारत की व्यापक भूमिका 

सुनिश्चित की।
�	संयुक्त राज्य अमेरिका सहित दुनिया के कई देशों ने महसूस 

किया कि शक्ति संतुलन दक्षिण एशिया में भारत में 
स्थानांतरित हो गया है।

1857 का विद्रोह
चर्चा में क्यों?

1857 के विद्रोह में शहीदों के सम्मान में अंबाला में हरियाणा सरकार 
द्वारा एक स्मारक-संग्रहालय बनाया जा रहा है।
z	 अंबाला में युद्ध स्मारक बनाने का उद्देश्य उन गुमनाम नायकों की 

वीरता को अमर करना है, जिन्हें स्वतंत्रता के प्रथम विद्रोह (अंग्रेजों 
के खिलाफ) की पटकथा लिखने का श्रेय कभी नहीं मिला।

z	 यह अंबाला में विद्रोह की घटनाओं पर विशेष ज़ोर देने के साथ 
स्वतंत्रता संग्राम में हरियाणा के योगदान को भी उजागर करेगा।

प्रमुख बिंदु
z	 1857 के विद्रोह के बारे में:

�	यह ब्रिटिश ईस्ट इंडिया कंपनी के खिलाफ संगठित प्रतिरोध की 
पहली अभिव्यक्ति थी। 

�	यह ब्रिटिश ईस्ट इंडिया कंपनी की सेना के सिपाहियों के विद्रोह 
के रूप में शुरू हुआ, लेकिन जनता की भागीदारी भी इसने 
हासिल कर ली।

�	विद्रोह को कई नामों से जाना जाता है: सिपाही विद्रोह (ब्रिटिश 
इतिहासकारों द्वारा), भारतीय विद्रोह, महान विद्रोह (भारतीय 
इतिहासकारों द्वारा), 1857 का विद्रोह, भारतीय विद्रोह और 
स्वतंत्रता का पहला युद्ध (विनायक दामोदर सावरकर द्वारा)।

हरियाणा में विद्रोह
z	 विद्रोह का केंद्र: इतिहासकार केसी यादव के अनुसार, 1857 का 

विद्रोह वास्तव में अंबाला में शुरू हुआ था, न कि मेरठ में जैसा कि 
लोकप्रिय माना जाता है।
�	उन्होंने 'हरियाणा में 1857 का विद्रोह' नामक अपनी पुस्तक में 

अपने निष्कर्षों का दस्तावेज़ीकरण किया था।
z	 महत्त्वपूर्ण नेता:  राव तुला राम (अहिरवाल), गफ्फूर अली और 

हरसुख राय (पलवल), धनु सिंह (फरीदाबाद), नाहर सिंह 
(बल्लभगढ़) आदि हरियाणा में विद्रोह के महत्त्वपूर्ण नेता थे।

z	  प्रमुख युद्ध: कई युद्ध राज्यों के शासकों द्वारा लड़ी गईं और किसानों 
द्वारा भी कभी-कभी ब्रिटिश सेना को पराजित किया गया।
�	कुछ सबसे महत्त्वपूर्ण युद्ध सिरसा, सोनीपत, रोहतक और हिसार 

में लड़ें गए। 
�	सिरसा में चौरमार (Chormar) का प्रसिद्ध युद्ध लड़ा गया 

था।
z	 विद्रोह के कारण:

�	राजनीतिक कारण:
�	अंग्रेज़ों की विस्तारवादी नीति:  1857 के विद्रोह का प्रमुख 

राजनैतिक कारण अंग्रेज़ों की विस्तारवादी नीति और 
व्यपगत का सिद्धांत था।

�	बड़ी संख्या में भारतीय शासकों और प्रमुखों को हटा दिया 
गया, जिससे अन्य सत्तारुढ़ परिवारों के मन में भय पैदा हो 
गया।

�	व्यपगत के सिद्धांत को लागू करके डलहौज़ी ने सतारा 
(1848 ईस्वी), जैतपुर, और संबलपुर (1849 ईस्वी), 
बघाट (1850 ईस्वी), उदयपुर (1852 ईस्वी), झाँसी 
(1853 ईस्वी) तथा नागपुर (1854 ईस्वी) राज्यों को 
अपने कब्जे में ले लिया।

�	सामाजिक और धार्मिक कारण:
�	भारत में तेज़ी से फैल रही पश्चिमी सभ्यता के कारण 

आबादी का एक बड़ा वर्ग चिंतित था।
�	सती प्रथा तथा कन्या भ्रूण हत्या जैसी प्रथाओं को समाप्त 

करने और विधवा-पुनर्विवाह को वैध बनाने वाले कानून 
को स्थापित सामाजिक संरचना के लिये खतरा माना गया।

�	शिक्षा ग्रहण करने के पश्चिमी तरीके हिंदुओं के साथ-साथ 
मुसलमानों की रूढ़िवादिता को सीधे चुनौती दे रहे थे।

�	आर्थिक कारण:
�	ग्रामीण क्षेत्रों में किसान और ज़मींदार भूमि पर भारी-

भरकम लगान और कर/राजस्व वसूली के सख्त तौर-
तरीकों के कारण किसानों की पीढ़ियों पुरानी ज़मीने हाथ 
से निकलती जा रही थी।

�	बड़ी संख्या में सिपाही खुद किसान वर्ग से थे और वे अपने 
परिवार, गाँव को छोड़कर आए थे, इसलिये किसानों की 
शिकायतों ने उन्हें भी प्रभावित किया।

�	इंग्लैंड में औद्योगिक क्रांति के बाद ब्रिटिश निर्मित वस्तुओं 
का प्रवेश भारत में हुआ जिसने विशेष रूप से भारत के 
कपड़ा उद्योग को बर्बाद कर दिया।

�	भारतीय हस्तकला उद्योगों को ब्रिटेन के सस्ते मशीन निर्मित 
वस्तुओं के साथ प्रतिस्पर्द्धा करनी पड़ी। 

�	सैन्य कारण:
�	भारत में ब्रिटिश सैनिकों के बीच भारतीय सिपाहियों की 

संख्या 87 प्रतिशत थी, लेकिन उन्हें ब्रिटिश सैनिकों से 
दुर्व्यवहार का सामना करना पड़ता था।

�	एक भारतीय सिपाही को उसी रैंक के एक यूरोपीय सिपाही 
से कम वेतन का भुगतान किया जाता था।

�	उनसे अपने घरों से दूर क्षेत्रों में काम करने की अपेक्षा की 
जाती थी।

�	वर्ष 1856 में लॉर्ड कैनिंग ने एक नया कानून (सामान्य 
सेवा भर्ती अधिनियम, 1856) जारी किया, जिसमें कहा 
गया कि कोई भी व्यक्ति जो कंपनी की सेना में नौकरी 
करेगा तो ज़रूरत पड़ने पर उसे समुद्र पार भी जाना पड़ 
सकता है।

�	तात्कालिक कारण
�	1857 का विद्रोह अंततः चर्बी वाले कारतूसों की घटना को 

लेकर शुरू हुआ।
�	एक अफवाह यह फैल गई कि नई ‘एनफील्ड’ राइफलों 

के कारतूसों में गाय और सूअर की चर्बी का प्रयोग किया 
जाता है।

�	सिपाहियों को इन राइफलों को लोड करने से पहले कारतूस 
को मुँह से खोलना पड़ता था।

�	ऐसे में हिंदू और मुस्लिम दोनों सिपाहियों ने उनका इस्तेमाल 
करने से इनकार कर दिया।

विद्रोह के केंद्र, नेतृत्व और दमन

विद्रोह के स्थान भारतीय नेता
ब्रिटिश अधिकारी 
जिन्होंने विद्रोह को 
दबा दिया

दिल्ली बहादुर शाह द्वितीय जॉन निकोलसन
लखनऊ बेगम हजरत महल हेनरी लारेंस
कानपुर नाना साहेब सर कोलिन कैंपबेल

झाँसी और ग्वालियर लक्ष्मी बाई और तात्या 
टोपे जनरल ह्यूग रोज

बरेली खान बहादुर खान सर कोलिन कैंपबेल
इलाहाबाद और 
बनारस

मौलवी लियाकत 
अली कर्नल ऑनसेल

बिहार कुँवर सिंह विलियम टेलर

विद्रोह की असफलता के कारण
z	 सीमित प्रभाव: विद्रोह मुख्य रूप से दोआब क्षेत्र तक ही सीमित था।

�	बड़ी रियासतें हैदराबाद, मैसूर, त्रावणकोर और कश्मीर तथा 
राजपूताना इस विद्रोह में शामिल नहीं हुए।

�	दक्षिणी प्रांतों ने भी इसमें भाग नहीं लिया।
z	 प्रभावी नेतृत्व का अभाव: विद्रोहियों के बीच एक प्रभावी नेता का 

अभाव था। हालाँकि नाना साहेब, तात्या टोपे और रानी लक्ष्मीबाई 
आदि बहादुर नेता थे, लेकिन वे समग्र रूप से आंदोलन को प्रभावी 
नेतृत्व प्रदान नहीं कर सके।

z	 सीमित संसाधन: सत्ताधारी होने के कारण रेल, डाक, तार एवं 
परिवहन तथा संचार के अन्य सभी साधन अंग्रेज़ों के अधीन थे। 
इसलिये विद्रोहियों के पास हथियारों और धन की कमी थी।

z	 मध्य वर्ग की भागीदारी नहीं: अंग्रेज़ी शिक्षा प्राप्त मध्यम वर्ग, बंगाल 
के अमीर व्यापारियों और ज़मींदारों ने विद्रोह को दबाने में अंग्रेज़ों 
की मदद की।

विद्रोह का परिणाम
z	 कंपनी शासन का अंत: वर्ष 1857 का विद्रोह आधुनिक भारत के 

इतिहास में एक ऐतिहासिक घटना थी।
�	इलाहाबाद के एक दरबार में ‘लॉर्ड कैनिंग’ ने घोषणा की कि 

भारतीय प्रशासन अब महारानी विक्टोरिया यानी ‘ब्रिटिश संसद’ 
के अधीन था।

z	 धार्मिक सहिष्णुता: अंग्रेज़ों ने यह वादा किया कि वे भारत के लोगों 
के धर्म एवं सामाजिक रीति-रिवाज़ों और परंपराओं का सम्मान 
करेंगे।

z	 प्रशासनिक परिवर्तन: भारत के गवर्नर जनरल के पद को वायसराय 
के पद से स्थानांतरित किया गया।
�	भारतीय शासकों के अधिकारों को मान्यता दी गई थी।
�	व्यपगत के सिद्धांत को समाप्त कर दिया गया था।
�	अपनी रियासतों को दत्तक पुत्रों को सौंपने की छूट दे दी गई थी।

z	 सैन्य पुनर्गठन: सेना में भारतीय सिपाहियों का अनुपात कम करने 
और यूरोपीय सिपाहियों की संख्या बढ़ाने का निर्णय लिया गया 
लेकिन शस्त्रागार ब्रिटिश शासन के हाथों में रहा। बंगाल की सेना के 
प्रभुत्व को समाप्त करने के लिये यह योजना बनाई गई थी।

पं. मदन मोहन मालवीय
चर्चा में क्यों?

भारत के प्रधानमंत्री ने पंडित मदन मोहन मालवीय को उनकी जयंती 
पर श्रद्धांजलि अर्पित की।
प्रमुख बिंदु
z	 जन्म: पंडित मदन मोहन मालवीय का जन्म 25 दिसंबर, 1861 को 

उत्तर प्रदेश के इलाहाबाद (अब प्रयागराज) में हुआ था।
z	 संक्षिप्त परिचय:

�	वे महान शिक्षाविद्, बेहतरीन वक्ता और एक प्रसिद्ध राष्ट्रीय नेता 
थे।

�	उन्होंने स्वतंत्रता संग्राम आंदोलनों, उद्योगों को बढ़ावा देने, देश 
के आर्थिक और सामाजिक विकास में योगदान देने, शिक्षा, धर्म, 
सामाजिक सेवा, हिंदी भाषा के विकास और राष्ट्रीय महत्त्व से 
संबंधित कई अन्य गतिविधियों में हिस्सा लिया।

�	महात्मा गांधी ने उन्हें 'महामना' की उपाधि दी थी और भारत के 
दूसरे राष्ट्रपति डॉ. एस. राधाकृष्णन ने उन्हें 'कर्मयोगी' का दर्जा 
दिया था।

z	 स्वतंत्रता संग्राम में भूमिका:
�	गोपाल कृष्ण गोखले और बाल गंगाधर तिलक दोनों का ही 

अनुयायी होने के कारण उन्हें स्वतंत्रता संग्राम में क्रमशः 
उदारवादी और राष्ट्रवादी तथा नरमपंथी एवं गरमपंथी दोनों के 
बीच की विचारधारा का नेता माना जाता था।

�	वर्ष 1930 में जब महात्मा गांधी ने नमक सत्याग्रह और सविनय 
अवज्ञा आंदोलन शुरू किया, तो उन्होंने इसमें सक्रिय रूप से 
हिस्सा लिया और गिरफ्तार भी हुए।

z	 काॅन्ग्रेस में भूमिका:
�	उन्हें वर्ष 1909, वर्ष 1918, वर्ष 1932 और वर्ष 1933 में कुल 

चार बार काॅन्ग्रेस कमेटी के अध्यक्ष के रूप में चुना गया था।
�	वर्ष 1933 में निर्वाचित अध्यक्ष मदन मोहन मालवीय की 

गिरफ्तारी के बाद नेली सेनगुप्त काॅन्ग्रेस की अध्यक्ष चुनी 
गईं।

z	 योगदान:
�	मालवीय जी को ‘गिरमिटिया मज़दूरी’ प्रथा को समाप्त करने में 

उनकी भूमिका के लिये याद किया जाता है।
�	‘गिरमिटिया मज़दूरी’ प्रथा बंधुआ मज़दूरी प्रथा का ही एक 

रूप है, जिसे वर्ष 1833 में दास प्रथा के उन्मूलन के बाद 
स्थापित किया गया था।

�	‘गिरमिटिया मज़दूरों’ को वेस्टइंडीज़, अफ्रीका और 
दक्षिण-पूर्व एशिया में ब्रिटिश कालोनियों में चीनी, कपास 
तथा चाय बागानों एवं रेल निर्माण परियोजनाओं में कार्य 
करने के लिये भर्ती किया जाता था।

�	हरिद्वार के भीमगोड़ा में गंगा के प्रवाह को प्रभावित करने वाली 
ब्रिटिश सरकार की नीतियों से आशंकित मालवीय जी ने वर्ष 
1905 में गंगा महासभा की स्थापना की थी।

�	वे एक सफल समाज सुधारक और नीति निर्माता थे, जिन्होंने 11 
वर्ष (1909-1920) तक 'इम्पीरियल लेजिस्लेटिव काउंसिल' 
के सदस्य के रूप में कार्य किया।

�	उन्होंने 'सत्यमेव जयते' शब्द को लोकप्रिय बनाया। हालाँकि यह 
वाक्यांश मूल रूप से ‘मुण्डकोपनिषद’ से है। अब यह शब्द 
भारत का राष्ट्रीय आदर्श वाक्य है।

�	मालवीय जी के प्रयासों के कारण ही देवनागरी (हिंदी की 
लिपि) को ब्रिटिश-भारतीय अदालतों में पेश किया गया था।

�	उन्होंने हिंदू-मुस्लिम एकता को बनाए रखने की दिशा में भी 
महत्त्वपूर्ण कार्य किया। उन्हें सांप्रदायिक सद्भाव से संबंधित 
विषयों पर भाषण देने के लिये जाना जाता था।
�	जातिगत भेदभाव और ब्राह्मणवादी पितृसत्ता पर अपने 

विचार व्यक्त करने के लिये उन्हें ब्राह्मण समुदाय से बाहर 
कर दिया गया था।

�	उन्होंने वर्ष 1915 में हिंदू महासभा की स्थापना में भी महत्त्वपूर्ण 
भूमिका अदा की थी।

�	मालवीय जी ने वर्ष 1916 में बनारस हिंदू विश्वविद्यालय 
(BHU) की स्थापना की थी।

z	 पत्रकार:
�	पत्रकार के रूप में उन्होंने वर्ष 1907 में एक हिंदी साप्ताहिक 

‘अभ्युदय’ की शुरुआत की, जिसे वर्ष 1915 में दैनिक बना 
दिया गया, इसके अलावा उन्होंने वर्ष 1910 में हिंदी मासिक 
पत्रिका ‘मर्यादा’ भी शुरू की थी।

�	उन्होंने वर्ष 1909 में एक अंग्रेज़ी दैनिक अखबार ‘लीडर’ भी 
शुरू किया था।

�	मालवीय जी हिंदी साप्ताहिक ‘हिंदुस्तान’ और ‘इंडियन यूनियन’ 
के संपादक भी रहे।

�	वे कई वर्षों तक ‘हिंदुस्तान टाइम्स’ के निदेशक मंडल के 
अध्यक्ष भी रहे।

z	 पुरस्कार और सम्मान:
�	वर्ष 2014 में उन्हें मरणोपरांत देश के सर्वोच्च नागरिक सम्मान, 

भारत रत्न से सम्मानित किया गया था।
�	वर्ष 2016 में भारतीय रेलवे ने मालवीय जी के सम्मान में 

वाराणसी-नई दिल्ली ‘महामना एक्सप्रेस’ शुरू की थी।

रानी लक्ष्मीबाई
चर्चा में क्यों?

हाल ही में उत्तर प्रदेश के मुख्यमंत्री ने घोषणा की है कि उत्तर प्रदेश 
में झांसी रेलवे स्टेशन को वीरांगना लक्ष्मीबाई रेलवे स्टेशन के रूप में जाना 
जाएगा।

प्रमुख बिंदु
z	 प्रारंभिक जीवन:

�	उनका जन्म 19 नवंबर 1828 को वाराणसी, उत्तर प्रदेश में हुआ 
था।

�	उनके पिता का नाम मोरोपंत तांबे था। लक्ष्मीबाई के बचपन का 
नाम 'मणिकर्णिका' था और उन्हें प्यार से 'मनु' कहा जाता था।

�	उनका एक पुत्र दामोदर राव पैदा हुआ, जो अपने जन्म के चार 
महीने के भीतर ही मर गया। शिशु की मृत्यु के बाद उनके पति 
ने एक चचेरे भाई के बच्चे आनंद राव को गोद लिया, जिसका 
नाम महाराजा की मृत्यु से एक दिन पहले दामोदर राव रखा गया 
था।

z	 भारतीय स्वतंत्रता संग्राम में भूमिका
�	रानी लक्ष्मीबाई भारतीय स्वतंत्रता संग्राम के बहादुर योद्धाओं में 

से एक थीं।
�	वर्ष 1853 में जब झांसी के महाराजा की मृत्यु हुई, तो लॉर्ड 

डलहौजी ने बच्चे को स्वीकार करने से इनकार कर दिया और 
व्यपगत का सिद्धांत (Doctrine of Lapse) को लागू 
किया और राज्य पर कब्जा लिया।

�	रानी लक्ष्मीबाई ने अपने साम्राज्य को विलय से बचाने के लिये 
अंग्रेज़ों के खिलाफ बहादुरी से लड़ाई लड़ी। 17 जून, 1858 को 
युद्ध के मैदान में लड़ते हुए उनकी मृत्यु हो गई।

�	जब इंडियन नेशनल आर्मी ने अपनी पहली महिला इकाई 
(1943 में) शुरू की, तो इसका नाम झांसी की बहादुर रानी के 
नाम पर रखा गया।

व्यपगत का सिद्धांत (Doctrine of Lapse):
z	 यह वर्ष 1848 से 1856 तक भारत के गवर्नर-जनरल के रूप में लॉर्ड 

डलहौजी द्वारा व्यापक रूप से पालन की जाने वाली एक विलय 
नीति थी।

z	 इसके अनुसार कोई भी रियासत जो ईस्ट इंडिया कंपनी के प्रत्यक्ष या 
अप्रत्यक्ष नियंत्रण में थी, जहाँ शासक के पास कानूनी पुरुष 
उत्तराधिकारी नहीं था, कंपनी द्वारा कब्ज़ा कर लिया जाता था।
�	इस प्रकार भारतीय शासक के किसी भी दत्तक पुत्र को राज्य का 

उत्तराधिकारी घोषित नहीं किया जाता था।
z	 व्यपगत का सिद्धांत लागू करते हुए डलहौजी द्वारा निम्नलिखित 

राज्यों पर कब्ज़ा किया गया:
�	सतारा (1848 ई.),
�	जैतपुर, और संबलपुर (1849 ई.),
�	बघाट (1850 ई.),
�	उदयपुर (1852 ई.),
�	झाँसी (1853 ई.) और
�	नागपुर (1854 ई.)   

नाम बदलने की प्रक्रिया:
z	 किसी भी गाँव, कस्बे, शहर या स्टेशन का नाम बदलने के लिये 

राज्य विधायिका द्वारा साधारण बहुमत से पारित एक कार्यकारी 
आदेश की आवश्यकता होती है, जबकि संसद में बहुमत के साथ 
एक राज्य का नाम बदलने के लिये संविधान में संशोधन की 
आवश्यकता होती है।

z	 उल्लेखनीय है कि केंद्रीय गृह मंत्रालय रेल मंत्रालय, डाक विभाग 
और भारतीय सर्वेक्षण विभाग से अनापत्ति मिलने के बाद किसी भी 
रेलवे स्टेशन या स्थान का नाम बदलने के प्रस्ताव को हरी झंडी दे 
देता है।

माया सभ्यता
चर्चा में क्यों?

एक नए अध्ययन के अनुसार, माया सभ्यता की लगभग 500 सूखा 
प्रतिरोधी खाद्य पौधों तक पहुँच हो सकती है।

z	 माया सभ्यता के अचानक पतन के पीछे का रहस्य अभी भी हमें नहीं 
पता है। वैज्ञानिकों को लंबे समय से संदेह है कि सूखे ने लोगों को 
भुखमरी की ओर धकेल दिया।

z	 मक्का, बीन्स और स्क्वैश जैसी सूखा-संवेदनशील फसलों पर 
निर्भरता के कारण माया सभ्यता लोगों को भुखमरी का सामना करना 
पड़ा।

प्रमुख बिंदु
z	 परिचय:

�	माया मेक्सिको और मध्य अमेरिका के एक स्वदेसी लोग हैं जो 
मेक्सिको में आधुनिक युकटान, क्विंटाना, कैम्पेचे, टबैस्को, 
चियापास, ग्वाटेमाला, बेलीज़, अल सल्वाडोर और होंडुरास के 
माध्यम से दक्षिण के निवासी हैं।

�	माया सभ्यता की उत्पत्ति युकाटन प्रायद्वीप में हुई थी। इसे अपनी 
विशाल वास्तुकला, गणित और खगोल विज्ञान की उन्नत समझ 
के लिये जाना जाता है।

�	माया का उदय लगभग 250 ई० से शुरू हुआ और पुरातत्त्वविदों 
को माया संस्कृति के क्लासिक पीरियड के रूप में जाना जाता 
है जो लगभग 900 ई० तक चला। अपनी चरम स्थिति में माया 
सभ्यता में 40 से अधिक शहर शामिल थे, जिनमें से प्रत्येक की 
आबादी लगभग 5,000 से 50,000 के बीच थी।
�	लेकिन फिर अचानक 800 से  950 ई० के बीच कई 

दक्षिणी शहरों को छोड़ दिया गया। इस अवधि को 
क्लासिक माया सभ्यताओं का पतन कहा जाता है जो 
आधुनिक वैज्ञानिकों को भ्रमित करती है।

z	 विशेष लक्षण:
�	1500 ईसा पूर्व माया सभ्यता गाँवों में बस गई थी तथा मकई 

(मक्का), सेम (beans), स्क्वैश (squash) की खेती 
के आधार पर एक कृषि विकसित की गई थी। यहाँ 600 ई० तक 
कसावा (Sweet Manioc) भी उगाया जाता था।

�	उन्होंने समारोह केंद्रों का निर्माण शुरू किया और तकरीबन 200 
ई० तक ये मंदिरों, पिरामिडों, महलों, गेंद खेलने हेतु कोर्ट और 
प्लाज़ा वाले शहरों में विकसित हो गए थे।

�	प्राचीन माया सभ्यता के लोगों ने भारी मात्रा में निर्माण हेतु पत्थर 
(प्रायः चूना पत्थर) का उत्खनन किया, जिसे उन्होंने ‘चर्ट’ 
(Chert) जैसे कठोर पत्थरों का उपयोग करके काटा। वे 
मुख्य रूप से स्लेश-एंड-बर्न कृषि अथवा झूम कृषि में संलग्न 
थे, लेकिन उन्होंने सिंचाई और पर्वतीय कृषि के क्षेत्र में उन्नत 
तकनीकों का इस्तेमाल किया। उन्होंने चित्रलिपि लेखन एवं 
अत्यधिक परिष्कृत कैलेंडर तथा खगोलीय प्रणालियों की एक 
प्रणाली भी विकसित की।

�	माया सभ्यता के लोगों ने जंगली अंजीर के पेड़ों की भीतरी छाल 
से कागज़ बनाया और इस कागज़ से बनी किताबों पर अपनी 
चित्रलिपि लिखी। उन पुस्तकों को ‘कोडेक्स’ कहा जाता है।

�	माया सभ्यता के लोगों ने मूर्तिकला एवं नक्काशी की एक 
विस्तृत और सुंदर परंपरा भी विकसित की।

�	प्रारंभिक माया सभ्यता के बारे में जानकारी के मुख्य स्रोत 
वास्तुकला कार्य और पत्थर के शिलालेख व नक्काशीदार कार्य 
है।

अन्य प्राचीन सभ्यताएंँ
z	 इंकान सभ्यता- इक्वाडोर, पेरू और चिली
z	 एज़्टेक सभ्यता- मेक्सिको
z	 रोमन सभ्यता- रोम
z	 फारसी सभ्यता- ईरान
z	 प्राचीन यूनानी सभ्यता- ग्रीस
z	 चीनी सभ्यता- चीन
z	 प्राचीन मिस्र की सभ्यता - मिस्र
z	 सिंधु घाटी सभ्यता- पाकिस्तान से उत्तर-पूर्व अफगानिस्तान और 

उत्तर-पश्चिम भारत
z	 मेसोपोटामिया सभ्यता- इराक, सीरिया और तुर्की

कोहिमा वार सीमेट्री
चर्चा में क्यों? 

हाल ही में यूनाइटेड किंगडम स्थित कॉमनवेल्थ वॉर ग्रेव्स कमीशन 
(Commonwealth War Graves Commission- 
CWGC) ने असामान्य विशेषताओं वाली पांँच साइट्स को सूचीबद्ध 
किया है। ये स्थल प्रथम विश्व युद्ध और द्वितीय विश्व युद्ध से जुड़े हुए हैं।
z	 नगालैंड की राजधानी कोहिमा को कोहिमा युद्ध कब्रिस्तान/कोहिमा 

वार सीमेट्री (Kohima War Cemetery) की वजह से 
सूची में शामिल किया गया है।
कॉमनवेल्थ वॉर ग्रेव्स कमीशन:

z	 CWGC छह सदस्य-राज्यों (ऑस्ट्रेलिया, कनाडा, भारत, 
न्यूज़ीलैंड, दक्षिण अफ्रीका, यूनाइटेड किंगडम) का एक अंतर-
सरकारी संगठन है जो इस बात को सुनिश्चित करता है कि युद्ध में 
मारे गए पुरुषों और महिलाओं को कभी नहीं भुलाया जाएगा।

z	 इसका गठन वर्ष 1917 में इंपीरियल वॉर ग्रेव्स कमीशन के रूप में 
किया गया था। हालाँकि वर्तमान नाम वर्ष 1960 में दिया गया था।

z	 इसका मुख्यालय मेडेनहेड, यूके में स्थित है।

प्रमुख बिंदु 
z	 कोहिमा वार सीमेट्री के बारे में:

�	नगालैंड की राजधानी कोहिमा में संभवत: विश्व का एकमात्र 
कब्रिस्तान/सीमेट्री है जहांँ टेनिस कोर्ट है।

�	कोहिमा युद्ध सीमेट्री सीडब्ल्यूजीसी द्वारा महाद्वीपों में बनाए गए 
23,000 विश्व युद्ध की कब्रों में से एक है।

z	 सीमेट्री का गठन:
�	3 अप्रैल, 1944 को 15,000 सैनिकों की एक जापानी सेना ने 

कोहिमा और उसके 2,500 मज़बूत सैनिक बलो पर हमला 
किया था।

�	इसने दो सप्ताह की कठिन, खूनी लड़ाई का नेतृत्त्व किया था
�	इस घर के लॉन में एक टेनिस कोर्ट था जिसका उपयोग ब्रिटिश 

अधिकारी मनोरंजन के लिये करते थे।
�	बचे हुए रक्षकों ने अपने अंतिम स्टैंड के लिये तैयार गार्डन टेनिस 

कोर्ट के चारों ओर डेरा डाला। जैसे ही जापानी सेना हमला करने 
के लिये तैयार हुई उस पर एक राहत बल के प्रमुख टैंकों द्वारा 
हमला किया गया और रक्षकों को बचाया गया इस प्रकार 
हमलावरों को पीछे धकेल दिया गया।

�	इस घटना के बावजूद जापानी सेना ने कोहिमा के लिये लड़ना 
जारी रखा और अंततः वह मई 1944 में पीछे हटने के लिये 
मजबूर हो गई।

�	जो लोग कोहिमा युद्ध में मारे गए थे उन्हें युद्ध के मैदान में ही 
दफनाया गया था, जो बाद में एक स्थायी सीडब्ल्यूजीसी सीमेट्री 
बन गया।

�	डिज़ाइनर कॉलिन सेंट क्लेयर ओक्स ने सीमेट्री के डिज़ाइन में 
टेनिस कोर्ट को शामिल किया।

z	 सूची में अन्य कब्रिस्तान (सीमेट्री):
�	प्रथम विश्व युद्ध "क्रेटर सीमेट्री" - फ्राँस में पास डी कैलाइस 

क्षेत्र में ज़िवी क्रेटर और लिचफील्ड क्रेटर।
�	साइप्रस में निकोसिया (वेन्स कीप) सीमेट्री या "सीमेट्री इन नो 

मैन्स लैंड"।

द्वितीय विश्व युद्ध में कोहिमा का महत्त्व
z	 द्वितीय विश्व युद्ध के दौरान भारतीय उप-महाद्वीप के केवल कुछ ही 

विशिष्ट स्थान जैसे- नगालैंड और उससे सटा मणिपुर शामिल थे।
z	 वर्ष 1944 में बर्मी जंगल में कड़ी लड़ाई के बाद इस क्षेत्र में जापानी 

सेना ने चिंदविन नदी को पारकर भारत में प्रवेश कर लिया था। 
उनकी लड़ाई ‘फोर्टींंन आर्मी' से हुई थी, जो राष्ट्रमंडल की सेनाओं 
से मिलकर बनी थी।

z	 यह आक्रमण दो प्रमुख बिंदुओं- इंफाल और कोहिमा पर हुआ था। 
यहाँ ‘फोर्टींंन आर्मी' की हार का मतलब था कि जापान, भारत पर 
और बड़ा हमला कर सकता था।

z	 कोहिमा की सामरिक स्थिति काफी महत्त्वपूर्ण थी, जो कि दीमापुर 
के जंगल के पहाड़ों से गुज़रने का उच्चतम बिंदु था और अब यह 
नगालैंड का वाणिज्यिक केंद्र है।

z	 दीमापुर के पतन का अर्थ था कि इंफाल में मौजूद सैनिकों को सुभाष 
चंद्र बोस की भारतीय राष्ट्रीय सेना के साथ लड़ने वाले जापानी 
सैनिकों की दया पर छोड़ देना।

द्वितीय विश्व युद्ध
z	 परिचय:

�	द्वितीय विश्व युद्ध वर्ष 1939-45 के बीच एक सशस्त्र 
विश्वव्यापी संघर्ष था।

�	1 सितंबर, 1939 को जर्मनी के पोलैंड पर आक्रमण के छह 
साल और एक दिन बाद यह समाप्त हो गया, जिसने 20वीं सदी 
के दूसरे वैश्विक संघर्ष को जन्म दिया।

�	2 सितंबर, 1945 को जब यह एक अमेरिकी युद्धपोत पर समाप्त 
हुआ, तब इसमें लगभग 60-80 मिलियन लोग शामिल हुए थे 
जो दुनिया की आबादी की लगभग 3% थी।

�	मरने वालों में अधिकांश साधारण नागरिक थे, जिनमें 6 मिलियन 
यहूदी भी शामिल थे, जो युद्ध के दौरान नाजी बंदी शिविरों में 
मारे गए थे।

z	 प्रमुख प्रतिद्वंद्वी:
�	धुरी शक्तियाँ- जर्मनी, इटली और जापान
�	मित्र राष्ट्र- फ्राँस, ग्रेट ब्रिटेन, संयुक्त राज्य अमेरिका, सोवियत 

संघ और कुछ हद तक चीन

महाराजा सूरजमल
चर्चा में क्यों?

हाल ही में प्रधानमंत्री ने महाराजा सूरजमल को उनकी जयंती पर 
श्रद्धांजलि दी।
महाराजा सूरजमल:
z	 उन्होंने 18वीं शताब्दी में शासन किया तथा वह जाट सरदार बदन 

सिंह के पुत्र थे।
z	 वह एक महान नेता, महान सेनानी, महान राजनयिक और अपने 

समय के एक महान राजनेता थे।
z	 उनकी राजनीतिक समझ, स्थिर बुद्धि और स्पष्ट दृष्टिकोण के 

कारण उन्हें "जाट लोगों का प्लेटो" तथा एक आधुनिक लेखक द्वारा 
"जाट ओडीसियस" के रूप में वर्णित किया गया था।

z	 उन्होंने हिंदू और मुसलमानों के विभिन्न गुटों को एकजुट किया तथा 
उनमें एकता स्थापित की।

z	 उन्होंने अन्य धर्मों के राजाओं द्वारा बनाए गए ऐतिहासिक स्मारकों 
की देखभाल की और लोगों को योग्यता के अनुसार उच्च पदों पर 
नियुक्त किया, चाहे उनकी जाति कुछ भी हो।

z	 उनका मानना था कि मानवता ही मनुष्य का एकमात्र धर्म है।
z	 उन्होंने "एक राष्ट्र के रूप में भारत" की कल्पना की और राष्ट्रीय 

एकता स्थापित करने में अपना जीवन समर्पित कर दिया।
z	 महाराजा सूरजमल किसानों को समाज का सबसे महत्त्वपूर्ण वर्ग 

मानते थे और उनका बहुत सम्मान करते थे।
�	उन्होंने व्यक्तिगत रूप से किसानों की समस्याओं को सुना और 

उसमाधान के लिये सुधारों की शुरुआत की।
z	 उनके नाम पर स्थापित कुछ संस्थानों में महाराजा सूरजमल इंस्टीट्यूट 

ऑफ टेक्नोलॉजी और महाराजा सूरजमल ब्रिज़ यूनिवर्सिटी, भरतपुर 
शामिल हैं।

z	 ऐसा माना जाता है कि वर्ष 1763 के दिसंबर माह में हिंडन नदी के 
किनारे मुगल प्रमुख नजीब-अद-दौला (Najib ad-
Dawlah) की सेना द्वारा घात लगाकर किये गए युद्ध में महाराजा 
की मृत्यु हो गई थी।

महाराजा सूरजमल की सैन्य यात्रा: 
z	 जयपुर रियासत के महाराजा जय सिंह से उनके अच्छे संबंध थे। 

�	जयसिंह की मृत्यु के बाद उनके पुत्र ईश्वरी सिंह और माधो सिंह 
के मध्य रियासत के उत्तराधिकारी के लिये लड़ाई शुरू हो गई।

z	 सूरजमल बड़े बेटे ईश्वरी सिंह को रियासत का अगला वारिस बनाना 
चाहते थे, जबकि उदयपुर राज्य के महाराणा जगत सिंह छोटे बेटे 
माधो सिंह को राजा बनाने के पक्ष में थे।

z	 इस बात पर सिंहासन के लिये लड़ाई शुरू हो गई। मार्च 1747 में 
हुए संघर्ष में ईश्वरी सिंह की जीत हुई परंतु यह संघर्ष पूरी तरह यहीं 
खत्म नहीं हुआ। 

z	 माधो सिंह मराठों, राठौरों और उदयपुर के सिसोदिया शासकों के 
साथ पुनः युद्ध के मैदान में आ डटे। ऐसे में ईश्वरी सिंह का समर्थन 
करने के लिये राजा सूरजमल 10,000 सैनिकों के साथ युद्ध के 
मैदान में पहुँच गए।

z	 इस युद्ध में ईश्वरी सिंह की विजय हुई और उन्हें जयपुर का शाही 
‘पाठ’ प्राप्त हुआ। इस युद्ध के बाद पूरे भारत में महाराजा सूरजमल 
का डंका बजने लगा।

z	 बाद में 1 जनवरी, 1750 को महाराजा सूरजमल ने सलाबत खान की 
मुगल सेना को हराया और अपनी सभी शर्तों को स्वीकार करने के 
लिये मजबूर कर दिया।

z	 बाद में गृहयुद्ध के दौरान सफदर जंग के समर्थन में महाराजा 
सूरजमल ने पुरानी दिल्ली को लूट लिया।

z	 वर्ष 1753 तक महाराजा सूरजमल ने अपने अधिकार क्षेत्र को दिल्ली 
और फिरोजशाह कोटला तक बढ़ा दिया था। इससे नाराज़ होकर 
दिल्ली के नवाब गाजीउद्दीन ने सूरजमल के खिलाफ मराठा सरदारों 
को उकसाया।

z	 मराठों ने भरतपुर पर आक्रमण कर दिया। 
�	इस हमले में मराठा भरतपुर पर कब्ज़ा नहीं कर सके, लेकिन 

उन्हें इस हमले की कीमत मराठा सरदार मल्हारराव के पुत्र 
खांडेराव होल्कर की मृत्यु के रूप में चुकानी पड़ी। कुछ समय 
बाद मराठों ने सूरजमल के साथ संधि कर ली।

z	 महाराजा सूरजमल ने अभेद्य लोहागढ़ किला बनवाया था, जिसे 
अंग्रेज़ 13 बार आक्रमण करने के बाद भी भेद नहीं पाए थे।
�	यह देश का एकमात्र ऐसा किला है, जो हमेशा अभेद्य रहा है।
महाराजा सूरजमल और पानीपत की तीसरी लड़ाई:

z	 पानीपत की तीसरी लड़ाई 1761 में मराठों और अफगान जनरल 
अहमद शाह अब्दाली की सेनाओं के बीच लड़ी गई थी।

z	 दिल्ली से लगभग 90 किलोमीटर उत्तर में लड़ी गई इस लड़ाई में 
अफगानों ने जीत हासिल की और मराठों के लगभग 40,000 सैनिक 
मारे गए।
�	महाराजा सूरजमल ने इस युद्ध में महत्त्वपूर्ण भूमिका अदा की 

थी।
z	 युद्ध के बाद मराठों ने उत्तर भारत में अपनी प्रमुख स्थिति खो दी, 

जिसने अंततः ब्रिटिश औपनिवेशिक शक्तियों के सत्ता में आने का 
मार्ग प्रशस्त किया।

दार्शनिक-संत रामानुजाचार्य
चर्चा में क्यों?

प्रधानमंत्री 5 फरवरी को हैदराबाद में रामानुजाचार्य की विशाल 
प्रतिमा “स्टेच्यू ऑफ इक्वलिटी” का उद्घाटन करेंगे।
z	 'वसुधैव कुटुम्बकम (दुनिया एक परिवार) के उनके विचार को 

कायम रखते हुए भारत उनकी 1,000वीं जयंती को 'समानता के 
त्योहार' के रूप में मना रहा है।
प्रतिमा से संबंधित तथ्य:

z	 यह 216 फीट ऊँची प्रतिमा है, जिसे 'पंचलौह' यानी पाँच धातुओं- 
सोना, चांदी, तांबा, पीतल और जस्ता के  संयोजन से बनाया गया 
है, यह बैठी हुई मुद्रा में धातु की दुनिया में सबसे ऊँची प्रतिमाओं में 
से एक है।

z	 यह प्रतिमा 'भद्र वेदी' नाम की 54 फीट ऊँची इमारत पर स्थापित 
है। इसमें एक वैदिक डिजिटल पुस्तकालय और अनुसंधान केंद्र, 
प्राचीन भारतीय ग्रंथ, एक थिएटर तथा श्री रामानुजाचार्य के कई 
कार्यों का विवरण देने वाली एक शैक्षिक गैलरी आदि शामिल हैं।

जीवन परिचय:
z	 वर्ष 1017 में तमिलनाडु के श्रीपेरंबदूर में जन्मे रामानुजाचार्य एक 

वैदिक दार्शनिक और समाज सुधारक थे।
z	 उनके जन्म के समय उनका नाम लक्ष्मण रखा गया था। उन्हें इलाया 

पेरुमल के नाम से भी जाना जाता था, जिसका अर्थ है दीप्तिमान।
z	 उन्होंने समानता और सामाजिक न्याय का समर्थन करते हुए पूरे 

भारत की यात्रा की।
z	 उन्होंने भक्ति आंदोलन को पुनर्जीवित किया और उनके उपदेशों ने 

अनेक भक्ति विचारधाराओं को प्रेरित किया। उन्हें अन्नामाचार्य, भक्त 
रामदास, त्यागराज, कबीर व मीराबाई जैसे कवियों के लिये प्रेरणा 
माना जाता है।

z	 रामानुजाचार्य वेदांत के विशिष्टाद्वैतवाद की उप-शाखा के मुख्य 
प्रस्तावक के रूप में प्रसिद्ध हैं।
�	विशिष्टाद्वैत वेदांत दर्शन की एक अद्वैतवादी परंपरा है।।
�	यह सर्वगुण-संपन्न परमसत्ता का अद्वैतवाद है, जिसमें मात्र ब्रह्म 

का अस्तित्त्व माना जाता है, लेकिन इसकी अभिव्यक्ति विविध 
रूपों में होती है।

z	 उन्होंने नवरत्नों के नाम से प्रसिद्ध नौ शास्त्रों की रचना की और 
वैदिक शास्त्रों पर कई भाष्यों की रचना की।
�	रामानुज के सबसे महत्त्वपूर्ण लेखन में ‘वेदांत सूत्र’ पर उनकी 

टिप्पणी (श्री भाष्य या ‘सच्ची टिप्पणी’) और भगवद-गीता पर 
उनकी टिप्पणी (गीताभास्य या ‘गीता पर टिप्पणी’) शामिल हैं।

�	उनके अन्य लेखन में ‘वेदांत संग्रह’ (वेद के अर्थ का सारांश), 
वेदांतसार (वेदांत का सार) और वेदांतदीप (वेदांत का दीपक) 
शामिल हैं।

z	 उन्होंने प्रकृति के साथ तालमेल बिठाने और संसाधनों का अति-
दोहन न करने की आवश्यकता पर भी बल दिया है।

स्टेच्यू ऑफ इक्वलिटी:
z	 रामानुज सदियों पहले लोगों के सभी वर्गों के बीच सामाजिक 

समानता के पैरोकार थे और उन्होंने समाज में जाति या स्थिति से परे 
सभी के लिये मंदिरों के दरवाज़े खोलने हेतु प्रोत्साहित किया, वह भी 
एक ऐसे समय में जब कई जातियों के लोगों को मंदिरों में प्रवेश की 
अनुमति नहीं थी।

z	 उन्होंने शिक्षा को उन लोगों तक पहुँचाया जो इससे वंचित थे। उनका 
सबसे बड़ा योगदान ‘वसुधैव कुटुम्बकम’ की अवधारणा का प्रचार 
है, जिसका अनुवाद प्रायः ‘सारा ब्रह्मांड एक परिवार है’, के रूप में 
किया जाता है।

z	 उन्होंने अपने अभिभाषणों के माध्यम से मंदिरों में सामाजिक समानता 
और सार्वभौमिक भाईचारे के अपने विचारों का प्रचार करते हुए कई 
दशकों तक पूरे भारत की यात्रा की।

z	 उन्होंने सामाजिक रूप से हाशिये पर स्थित लोगों को गले लगाया 
और उनकी इस स्थिति के कारणों की निंदा की तथा शाही अदालतों 
(Royal Courts) से उनके साथ समान व्यवहार करने को 
कहा। 

z	 उन्होंने ईश्वर की भक्ति, करुणा, विनम्रता, समानता और आपसी 
सम्मान के माध्यम से सार्वभौमिक मोक्ष की बात की जिसे श्री वैष्णव 
संप्रदाय के रूप में जाना जाता है।

z	 रामानुजाचार्य ने सामाजिक, सांस्कृतिक, लैंगिक, शैक्षिक और 
आर्थिक भेदभाव से लाखों लोगों को इस मूलभूत विश्वास के साथ 
मुक्त किया कि राष्ट्रीयता, लिंग, जाति, पंथ से पहले हर मनुष्य 
समान है।

महर्षि दयानंद सरस्वती जयंती
चर्चा में क्यों?

वर्ष 2022 में महर्षि दयानंद सरस्वती 26 फरवरी को मनाई जा रही 
है।
z	 पारंपरिक हिंदू कैलेंडर के अनुसार, दयानंद सरस्वती का जन्म 

फाल्गुन माह में कृष्ण पक्ष की दशमी तिथि को हुआ था।

महर्षि दयानंद सरस्वती:
z	 जन्म:

�	स्वामी दयानंद सरस्वती का जन्म 12 फरवरी, 1824 को गुजरात 
के टंकारा में एक ब्राह्मण परिवार में हुआ था। उनके माता-पिता 
यशोधाबाई और लालजी तिवारी रूढ़िवादी ब्राह्मण थे।

�	मूल नक्षत्र के दौरान पैदा होने के कारण उन्हें पहले मूल शंकर 
तिवारी नाम दिया गया था।

�	सत्य की खोज में वे पंद्रह वर्ष (1845-60) तक तपस्वी के रूप 
में भटकते रहे।

�	दयानंद के विचार उनकी प्रसिद्ध कृति सत्यार्थ प्रकाश में 
प्रकाशित हुए थे।

z	 समाज के लिये योगदान:
�	वह एक भारतीय दार्शनिक, सामाजिक नेता और आर्य समाज के 

संस्थापक थे।
�	आर्य समाज वैदिक धर्म का एक सुधार आंदोलन है और 

वह वर्ष 1876 में "भारत भारतीयों के लिये" के रूप में 
स्वराज का आह्वान करने वाले पहले व्यक्ति थे।

�	वह एक स्व-प्रबोधित व्यक्ति और भारत के महान नेता थे जिन्होंने 
भारतीय समाज पर व्यापक प्रभाव छोड़ा। 

�	उनके द्वारा आर्य समाज की पहली इकाई की स्थापना औपचारिक 
रूप से 1875 में मुंबई (तब बॉम्बे) में की गई थी और बाद में 
इसका मुख्यालय लाहौर में स्थापित किया गया था।

�	उनके एक अखंड भारत के दृष्टिकोण में वर्गहीन और 
जातिविहीन समाज (धार्मिक, सामाजिक और राष्ट्रीय स्तर पर) 
तथा विदेशी शासन से मुक्त भारत शामिल था, जिसमें आर्य धर्म 
सभी का सामान्य धर्म हो।

�	उन्होंने वेदों से प्रेरणा ली और उन्हें 'भारत के युग की चट्टान', 
‘हिंदू धर्म का अचूक और सच्चा मूल बीज’ माना। उन्होंने "वेदों 
की ओर लौटो" का नारा दिया।

�	उन्होंने चतुर्वर्ण व्यवस्था की वैदिक धारणा प्रस्तुत की इसके 
अनुसार किसी भी व्यक्ति के वर्ण  का निर्धारण उसकी जाति के 
अनुसार नहीं बल्कि उसके द्वारा पालन किये जाने वाले व्यवसाय 
के आधार पर ब्राह्मण, क्षत्रिय, वैश्य या शूद्र के रूप में पहचाना 
जाता था।

z	 शिक्षा प्रणाली में योगदान:
�	उन्होंने शिक्षा प्रणाली में पूरी तरह से बदलाव की शुरुआत की 

और उन्हें आधुनिक भारत के दूरदर्शी लोगों में से एक माना जाता 
है।

�	स्वामी दयानंद सरस्वती के दृष्टिकोण को साकार करने के लिये 
वर्ष 1886 में डीएवी (दयानंद एंग्लो वैदिक) स्कूल अस्तित्व में 
आए।

�	पहला डीएवी स्कूल लाहौर में स्थापित किया गया और महात्मा 
हंसराज इसके प्रधानाध्यापक थे।

आर्य समाज के बारे में: 
z	 आर्य समाज का उद्देश्य वेदों (सबसे पुराने हिंदू धर्मग्रंथ) को सत्य 

के रूप में फिर से स्थापित करना है। उन्होंने वेदों में बाद की 
अभिवृद्धि को खारिज कर दिया और अपनी व्याख्या में अन्य वैदिक 
विचारों को भी शामिल किया।
�	वर्ष 1920 और 1930 के दशक की शुरुआत में कई मुद्दों पर 

तनाव बढ़ गया। मुस्लिम "मस्जिद से पहले संगीत", गौ रक्षा 
आंदोलन और आर्य समाज के शुद्धि आंदोलन से नाराज़ थे।

z	 आर्य समाज का प्रभाव  पश्चिमी और उत्तरी भारत में अधिक रहा 
है।

z	 आर्य समाज में मूर्ति पूजा का विरोध, पशु बलि, श्राद्ध (पूर्वजों की 
ओर से अनुष्ठान), जन्म के आधार पर जाति का निर्धारण न कि 
योग्यता के आधार पर, अस्पृश्यता, बाल विवाह, तीर्थयात्रा, पुजारी 
पद्धति और मंदिर प्रसाद की पूजा का विरोध किया जाता है।

z	 यह वेदों की अचूकता, कर्म सिद्धांत (पिछले कर्मों का संचित 
प्रभाव) और संसार (मृत्यु व पुनर्जन्म की प्रक्रिया), गाय की 
पवित्रता, संस्कारों के महत्त्व (व्यक्तिगत संस्कार) की प्रभावशीलता 
को कायम रखता है। तथा अग्नि के लिये  वैदिक यज्ञों की 
प्रभावकारिता एवं सामाजिक सुधार के कार्यक्रमों की पुष्टि करता है।

z	 आर्य समाज द्वारा महिला शिक्षा के उत्थान के साथ ही अंतर्जातीय 
विवाह को बढ़ावा देने की दिशा में कार्य किया गया। विधवाओं के 
लिये मिशन, अनाथालय व घरों का निर्माण, स्कूलों तथा कॉलेजों का 
एक नेटवर्क स्थापित किया और अकाल राहत व चिकित्सा कार्य 
किये गए।

अरुणाचल प्रदेश राज्य स्थापना दिवस
चर्चा में क्यों?

हाल ही में प्रधानमंत्री ने अरुणाचल प्रदेश के 36वें स्थापना दिवस पर 
वहाँ के लोगों को शुभकामनाएंँ दीं।
z	  भारतीय संविधान में 55वें संशोधन (वर्ष 1986) के माध्यम से 

अरुणाचल प्रदेश 20 फरवरी, 1987 को भारतीय संघ का 24वाँ 
राज्य बना।

प्रमुख बिंदु 
अरुणाचल प्रदेश के बारे में: 

z	 ऐतिहासिक पृष्ठभूमि: ब्रिटिश औपनिवेशिक शासन के दौरान वर्ष 
1972 तक इस राज्य को नॉर्थ-ईस्ट फ्रंटियर एजेंसी (NEFA) के 
रूप में जाना जाता था।
�	20 जनवरी,  1972 को यह केंद्रशासित प्रदेश बना और इसका 

नाम अरुणाचल प्रदेश रखा गया।। इसे अरुणाचल प्रदेश राज्य 
अधिनियम, 1986 द्वारा राज्य का दर्जा प्रदान किया  गया था।

z	 भौगोलिक अवस्थिति: अरुणाचल प्रदेश का गठन वर्ष 1987 में 
असम से अलग एक पूर्ण राज्य के रूप में किया गया था।
�	पश्चिम में अरुणाचल प्रदेश की सीमा भूटान से लगती है और 

इसके उत्तर में चीन का तिब्बती क्षेत्र पड़ता है।
�	इसके दक्षिण-पूर्वी भाग में नगालैंड और म्याँमार हैं, जबकि 

दक्षिण-पश्चिमी भाग में असम पड़ता है।
z	 आबादी: अरुणाचल प्रदेश की राजधानी ईटानगर है।

�	राज्य की कुल साक्षरता दर (वर्ष 2011 की जनगणना के 
अनुसार) 65.38% है, जिसमें पुरुष साक्षरता दर 72.55% और 
महिला साक्षरता दर 57.70% है।

�	राज्य का लैंगिक अनुपात प्रति 1000 पुरुषों पर 938 महिलाएँ है 
(राष्ट्रीय लैंगिक अनुपात: 943)।

�	इस राज्य में 26 प्रमुख जनजातियांँ निवास करती हैं, इनमें 
लगभग 100 से अधिक उप-जनजातियांँ हैं, जिनमें से कई 
जनजातियों की पहचान नहीं की गई है। इस राज्य की लगभग 
65% जनसंख्या आदिवासी है।

z	 व्यवसाय: इस राज्य की अधिकांश आबादी अपनी आजीविका के 
लिये कृषि (मुख्य रूप से झूम खेती) पर निर्भर है।
�	अन्य नकदी फसलों जैसे- आलू आदि की खेती भी की जाती 

है।
�	बागवानी फसलें जैसे- अनानास, सेब, संतरा इत्यादि की खेती 

भी की जाती है।
z	 जैव विविधता:

�	राजकीय पशु: मिथुन (जिसे गयाल के नाम से भी जाना जाता 
है)।

�	राजकीय पक्षी: हॉर्नबिल।
�	दिहांग दिबांग बायोस्फियर रिज़र्व भी इसी राज्य में स्थित है।

z	 संरक्षित क्षेत्र:
�	नमदाफा राष्ट्रीय उद्यान
�	मौलिंग नेशनल पार्क
�	सेसा ऑर्किड अभयारण्य
�	दिबांग वन्यजीव अभयारण्य
�	पक्के बाघ अभयारण्य

z	 अरुणाचल के आदिवासी: अरुणाचल प्रदेश के महत्त्वपूर्ण जनजातीय 
समूहों में मोनपा, निशि, अपतानी, नोक्टे और शेरडुकपेन शामिल हैं।
�	मोन्पा: इन्हें पूर्वोत्तर की एकमात्र खानाबदोश जनजाति माना 

जाता है, जो पश्चिम कामेंग और तवांग ज़िलों में निवास करते 
हैं, ये मुख्य रूप से बौद्ध हैं जो महायान संप्रदाय का अनुशरण 
करते हैं।

�	अपतानी: ये पूर्व-आर्य मान्यताओं को मानते हैं, जैसा कि उनके 
द्वारा की जाने वाली पेड़, चट्टानों और पौधों आदि की पूजा से 
स्पष्ट है। वे मुख्य रूप से बाँस की खेती करते हैं।

�	नोक्टे: ये अरुणाचल प्रदेश के तिरप ज़िले में निवास करते हैं 
तथा थेरवाद बौद्ध धर्म और जीववाद का पालन करते हैं।

�	शेरडुकपेन: यह एक छोटा आदिवासी समूह है, यह समूह 
अरुणाचल प्रदेश के सबसे प्रगतिशील जनजातियों में से एक है। 
ये लोग कृषि, मछली पालन और पशु पालन का कार्य करते हैं। 
हालाँकि इन्होंने बौद्ध धर्म अपना लिया है, लेकिन इनकी 
अधिकांश प्रथाएँ अभी भी पूर्व-बौद्ध धर्म और अधिक जीववादी 
हैं।

�	निशि: यह अरुणाचल प्रदेश की सबसे अधिक आबादी वाली 
जनजाति है, ये लोग मुख्य रूप से झूम खेती करते हैं और 
चावल, बाजरा, ककड़ी, आदि का उत्पादन करते हैं।

मिज़ोरम राज्य स्थापना दिवस
चर्चा में क्यों?

हाल ही में प्रधानमंत्री ने मिज़ोरम के 36वें स्थापना दिवस (20 
फरवरी) के अवसर पर वहाँ के लोगों को शुभकामनाएँ दीं।
z	 मिज़ोरम भारतीय संविधान के 53वें संशोधन (वर्ष 1986) के साथ 

20 फरवरी, 1987 को भारतीय संघ का 23वाँ राज्य बना था।

मिज़ोरम:
z	 ऐतिहासिक पृष्ठभूमि: मिज़ो पर्वतीय क्षेत्र स्वतंत्रता के समय असम 

के भीतर लुशाई हिल्स ज़िला बन गया। आगे चलकर वर्ष 1954 में 
इसका नाम बदलकर असम का मिज़ो हिल्स ज़िला कर दिया गया।
�	मिज़ो नेशनल फ्रंट (MNF) के नरमपंथियों के साथ एक 

समझौते पर हस्ताक्षर के बाद वर्ष 1972 में मिज़ोरम को 
केंद्रशासित प्रदेश का दर्जा दिया गया था।

�	केंद्र सरकार और MNF के बीच समझौता ज्ञापन (मिज़ोरम 
शांति समझौता) पर हस्ताक्षर करने के बाद 1986 में केंद्रशासित 
प्रदेश मिज़ोरम को पूर्ण राज्य का दर्जा दिया गया था।

z	 भौगोलिक अवस्थिति:
�	अंतर्राष्ट्रीय सीमा: म्याँमार और बांग्लादेश।
�	राज्य सीमा: त्रिपुरा (उत्तर-पश्चिम), असम (उत्तर) और 

मणिपुर (उत्तर-पूर्व)।
z	 जनसांख्यिकी: वर्ष 2022 में मिज़ोरम की आबादी 1.27 मिलियन 

होने का अनुमान है जो सिक्किम के बाद भारत में दूसरा सबसे कम 
आबादी वाला राज्य है।
�	लिंग अनुपात: प्रति 1000 पुरुषों पर 975 महिलाएंँ (राष्ट्रीय स्तर 

पर यह 943 है)।
�	राज्य की साक्षरता दर 91.58% है (राष्ट्रीय दर: 74.04%)।

z	 जैव विविधता: भारत वन स्थिति रिपोर्ट (ISFR), 2021 के 
अनुसार, मिज़ोरम में वनावरण क्षेत्रफल (85.4%) देश के अन्य 
राज्यों की तुलना में सबसे अधिक है।
�	राजकीय पशु: सीरो (Serow)
�	राजकीय पक्षी: धारीदार पूँछ वाला तीतर या ह्यूम तीतर 

(Hume Bartailed Pheasant)
z	 संरक्षित क्षेत्र:

�	डंपा टाइगर रिज़र्व
�	मुरलेन राष्ट्रीय उद्यान

�	फवंगपुई राष्ट्रीय उद्यान
�	नेंगेंगपुई वन्यजीव अभयारण्य
�	तवी वन्यजीव अभयारण्य

z	 जनजातियाँ: भारत के अन्य सभी राज्यों की तुलना में मिज़ोरम में 
जनजातीय आबादी का प्रतिशत सबसे अधिक है।
�	मिज़ो समुदाय में 5 प्रमुख और 11 गौण जनजातियाँ हैं जिन्हें 

सामूहिक रूप से अवजिया (Awzia) कहा जाता है। इन 5 
प्रमुख जनजातियों में लुशाई, रालते, ह्मार, पाइहते, पावी (अथवा 
पोई) शामिल हैं।

�	मिज़ो एक सामाजिक तौर पर जुड़ा हुआ समाज है जिसमें लिंग, 
प्रतिष्ठा या धर्म के आधार पर कोई भेदभाव नहीं किया जाता है।

�	मिज़ो एक कृषिप्रधान समुदाय है, इस समुदाय के लोग झूम कृषि 
(Jhum Cultivation) की प्रणाली को अपनाते हैं।

z	 त्योहार और नृत्य: मिज़ो समुदाय के दो मुख्य त्योहार हैं- मिम कुट, 
चपचार कुट।
�	मिम कुट: मिम कुट अथवा मक्का त्योहार अगस्त और सितंबर 

माह के दौरान मक्के की कटाई के बाद मनाया जाता है।
�	चपचार कुट: यह वसंत ऋतु का एक त्योहार है, जो "झूम कृषि 

के लिये जंगल की सफाई के कार्य के पूरा होने के बाद मनाया 
जाता है, यह मिज़ोरम का सबसे लोकप्रिय त्योहार है।

�	मिज़ो के सबसे रंग-बिरंगे और विशिष्ट नृत्य को ‘चेरव’ कहा 
जाता है। इस नृत्य के लिये लंबी बाँस की सीढ़ियों का उपयोग 
किया जाता है, इसलिये कई लोग इसे 'बाँस नृत्य' भी कहते हैं।

गोवा का मुक्ति संग्राम
चर्चा में क्यों?

हाल ही में गोवा के चुनाव में राजनीतिक अभियान के दौरान गोवा 
की मुक्ति एक विवादास्पद विषय बन गया।
z	 1947 में भारत को स्वतंत्रता प्राप्त होने के 15 वर्ष बाद वर्ष 1962 में 

गोवा को पुर्तगाली शासन से मुक्त कराया गया था। 1947 के तुरंत 
बाद गोवा के स्वतंत्र नहीं होने के कई जटिल कारक हैं।

z	 गोवा को 19 दिसंबर, 1961 (गोवा का राज्य दिवस) को तीव्र 
भारतीय सैन्य कार्रवाई द्वारा मुक्त कराया  गया था जो दो दिनों से भी 
कम समय तक चली थी।

गोवा के भारतीय संघ में एकीकरण की समय रेखा:
z	 वर्ष 1947 में भारत की स्वतंत्रता के बाद भारत और पुर्तगाल के बीच 

संबंध सौहार्दपूर्ण ढंग से शुरू हुए तथा वर्ष 1949 में राजनयिक संबंध 
स्थापित हुए।

z	 हालाँकि भारत के पश्चिमी तट पर गोवा, दमन और दीव, दादरा एवं 
नगर हवेली के अपने परिक्षेत्रों के आत्मसमर्पण करने से पुर्तगाल के 
इनकार के बाद वर्ष 1950 में द्विपक्षीय संबंधों में गिरावट आई।
�	दमन और दीव, दादरा एवं नगर हवेली को वर्ष 1961 में भारतीय 

मुख्य भूमि के साथ मिला लिया गया।
z	 पुर्तगाल ने वर्ष 1951 में गोवा को एक औपनिवेशिक अधिकार क्षेत्र 

के रूप में नहीं, बल्कि एक विदेशी प्रांत के रूप में दावा करने के 
लिये अपने संविधान में परिवर्तन कर दिया। 
�	इस कदम का उद्देश्य स्पष्ट रूप से गोवा को नवगठित उत्तरी 

अटलांटिक संधि संगठन (नाटो) सैन्य गठबंधन का हिस्सा 
बनाना था।

�	इसका उद्देश्य भारत द्वारा हमले की स्थिति में संधि के सामूहिक 
सुरक्षा खंड को लागू करना था।

z	 वर्ष 1955 तक दोनों राष्ट्रों के राजनयिक संबंधों पर संकट छाया रहा, 
जिससे संकट की स्थिति उत्पन्न हो गई और इसने भारतीय सैन्य 
बलों द्वारा गोवा की मुक्ति की शुरुआत की एवं वर्ष 1961 में भारतीय 
परिक्षेत्रों पर पुर्तगाली शासन को समाप्त कर दिया।

z	 वर्ष 1961 में पुर्तगालियों के साथ राजनयिक प्रयासों की विफलता 
के बाद भारत सरकार द्वारा ऑपरेशन विजय चलाकर 19 दिसंबर को 
दमन और दीव तथा गोवा को भारतीय मुख्य भूमि के साथ मिला 
लिया गया।

z	 इसने गोवा में पुर्तगाली विदेशी प्रांतीय शासन के 451 वर्षों का अंत 
कर दिया।

गोवा के स्वतंत्रता आंदोलन का इतिहास:
z	 वर्ष 1510 में गोवा एक पुर्तगाली उपनिवेश बन गया, जब एडमिरल 

‘अल्फांसो द अल्बुकर्क’ ने जियापुर के सुल्तान युसूफ आदिल शाह 
की सेना को हराया।

z	 बीसवीं सदी के अंत तक गोवा में पुर्तगाल के औपनिवेशिक शासन 
के विरोध में राष्ट्रवादी भावना का उद्गम शुरू हो गया था, जो कि 
शेष भारत में ब्रिटिश विरोधी राष्ट्रवादी आंदोलन के अनुरूप था।

z	 वर्ष 1946 में समाजवादी नेता राम मनोहर लोहिया ने गोवा में एक 
ऐतिहासिक रैली का नेतृत्व किया जिसमें नागरिक स्वतंत्रता और 
भारत के साथ अंतिम एकीकरण का आह्वान किया गया, यह गोवा 
के स्वतंत्रता संग्राम में एक महत्त्वपूर्ण क्षण बन गया।

z	 तत्कालीन आज़ाद गोमांतक दल (AGD) ने अनुसार, शांतिपूर्ण 
तरीकों से नागरिक स्वतंत्रता नहीं प्राप्त की जा सकती और इसके 
लिये आक्रामक सशस्त्र संघर्ष की आवश्यकता थी। 

z	 जैसे-जैसे भारत स्वतंत्रता की ओर बढ़ा, यह स्पष्ट हो गया था कि 
गोवा जल्द ही मुक्त नहीं होगा, क्योंकि कई तरह के जटिल कारक 
थे:
�	विभाजन का आघात।

�	पाकिस्तान के साथ युद्ध का अनुभव।
�	भारत खुद को एक शांतिप्रिय राष्ट्र के रूप में प्रदर्शित करना 

चाहता था।
�	पुर्तगाल के नाटो का सदस्य होने के नाते।

z	 इन कारकों ने भारत सरकार को एक और मोर्चा खोलने से रोक दिया 
जिसमें अंतर्राष्ट्रीय समुदाय शामिल हो सके।

z	 इसके अलावा महात्मा गांधी की राय थी कि लोगों की चेतना को 
जागृत करने के लिये गोवा में अभी भी बहुत अधिक ज़मीनी कार्य 
करने की आवश्यकता है और यहाँ उभर रही विविध राजनीतिक 
आवाज़ों को पहले एक प्रमुख नेतृत्त्वकर्त्ता के अंतर्गत लाया जाना 
चाहिये।

z	 गोवा में स्वतंत्रता के लिये लड़ने वाले समूहों (सत्याग्रह बनाम सैन्य 
कार्रवाई) के भीतर द्वंद्व के कारण भी गोवा की मुक्ति में देरी हुई।
�	सत्याग्रह के विचार ने सत्य की शक्ति और सत्य की खोज की 

आवश्यकता पर बल दिया।
�	इनका मानना था कि यदि कारण सही हो और संघर्ष अन्याय के 

खिलाफ हो तो उत्पीड़क से लड़ने के लिये शारीरिक बल की 
आवश्यकता नहीं होती है।

गोवा:
z	 अवस्थिति: गोवा, भारत के दक्षिण-पश्चिमी तट पर कोंकण क्षेत्र में 

स्थित है और भौगोलिक रूप से दक्कन उच्च भूमि से पश्चिमी घाट 
द्वारा अलग होता है।

z	 राजधानी: पणजी
z	 आधिकारिक भाषा: कोंकणी 

�	कोंकणी, आठवीं अनुसूची में शामिल 22 भाषाओं में से एक है।
�	इसे वर्ष 1992 के 71वें संशोधन अधिनियम द्वारा मणिपुरी और 

नेपाली भाषा के साथ आठवीं अनुसूची में जोड़ा गया था।
z	 सीमा: यह उत्तर में महाराष्ट्र, पूर्व और दक्षिण में कर्नाटक से घिरा 

हुआ है तथा अरब सागर इसके पश्चिमी तट पर है।
z	 भूगोल:

�	गोवा का उच्चतम बिंदु सोंसोगोर (Sonsogor) है।
�	गोवा के उत्तर में तेरेखोल नदी बहती है जो गोवा को महाराष्ट्र से 

अलग करती है, राज्य की अन्य प्रमुख नदियों में मांडवी, 
जुआरी, चपोरा, रखोल, गलगिबाग, कुम्बरजुआ नहर, तलपोना 
और साल आदि शामिल हैं।

�	गोवा की अधिकांश मृदा आवरण लैटेराइट युक्त है।
z	 वन्यजीव अभयारण्य और राष्ट्रीय उद्यान:

�	डॉ. सलीम अली पक्षी अभयारण्य
�	महादेई वन्यजीव अभयारण्य
�	नेत्रावली वन्यजीव अभयारण्य
�	कोटिगाओ वन्यजीव अभयारण्य
�	भगवान महावीर अभयारण्य
�	मोलेम नेशनल पार्क


